
ዓርብ 82ኛ ዓመት ቁጥር 174 የካቲት 24  ቀን  2015   ዓ.ም   ዋጋ 10:00 ብዕራችን ለኢትዮጵያ ህዳሴ ይተጋል!

ዓድዋ ከጭቆና ለመላቀቅ  ... ወደ ገጽ 4 ዞሯል

ኢትዮጵያ የተሟላ ክብርና  ... ወደ ገጽ 4 ዞሯል ፎ

ኢትዮጵያ የተሟላ ክብርና ነፃነት እንዲኖራት 
ወጪዋን በራሷ ገቢ መሸፈን አለባት

ጌትነት ተስፋማርያም

አዲስ አበባ፡- ዓድዋ ከጭቆና ለመላቀቅ ለሚታገሉ 
ሁሉ የአንድነትና የአሸናፊነት ተምሳሌት ነው ሲሉ 
የኢፌዴሪ ፕሬዚዳንት ሳህለወርቅ ዘውዴ ተናገሩ።

በመከላከያ ሠራዊት አስተባባሪነት 127ኛው 
የዓድዋ በዓል በመስቀል አደባባይ ሲከበር ፕሬዚዳንት 
ሳህለወርቅ እንደገለጹት፤ ዓድዋ የመተባበር ምልክት 
ሆኖ ለመላው ዓለም ምሳሌ የሆነ ድል የተመዘገበበት 
አኩሪ ታሪክ ነው።

ዓድዋ ከነፃነት ቀንበር ለመላቀቅ ጥረት ያደረጉ 
ጥቁሮች እንዲተባበሩ ምክንያት የሆነ ድል ነው። 
ድሉ ከኢትዮጵያ አልፎ የጥቁር ሕዝቦች የነፃነት 

ጌትነት ተስፋማርያም

አዲስ አበባ፡- ኢትዮጵያ የተሟላ ክብርና ነፃነት 
እንዲኖራት ከዕዳና ብድር በመላቀቅ የእራሷን ወጪ በራሷ 
ገቢ መሸፈን አለባት ሲሉ ጠቅላይ ሚኒስትር ዶክተር 
ዐቢይ አሕመድ ገለጹ። 

“ግብር ለሀገር ክብር” በሚል መሪ ሃሳብ ለአንድ 
ዓመት የሚከናወን የታክስ እና የጉምሩክ ሕግ ተገዢነት 
ሀገራዊ ንቅናቄ መርሃ ግብር ትናንትና በአፍሪካ ህብረት 
አዳራሽ ይፋ ተደርጓል።  

በመድረኩ የተገኙት ጠቅላይ ሚኒስትር ዐቢይ 
አሕመድ እንደገለጹት፤ ኢትዮጵያ በዓድዋና በተለያዩ 
ድሎች አማካኝነት ነጻነቷን ብታውጅም፤ በኢኮኖሚ ዘርፍ 
ነፃ አገር እንድትሆን ከብድርና ዕርዳታ በዘለለ በራሷ ገቢ 
የምትተዳደር አገር መሆን አለባት።

የለውጥ መንግሥት ወደሥልጣን ሲመጣ ኢትዮጵያ  
ከአጠቃላይ ምርቷ ጋር ሲነጻጸር 60 በመቶውን የሚሆን 
የውጭ ዕዳ ነበረባት ያሉት ጠቅላይ ሚኒስትሩ፤ ዕዳውን 

ታሪካዊው የድል  ... ወደ ገጽ 4 ዞሯል

ጌትነት ምህረቴ

ጥቁር ነጭ ያሸንፋል ተብሎ አይጠበቅም ነበር ፤ 
አባቶቻችን ግን አሸነፉ፤ በዓለም ደማቅ የታሪክ አሻራ 
አኖሩ፤  ወራሪውን የውጭ ሃይል በተናጠል ማሸነፍ 

የማይታሰብ ነው። ነገር ግን ኢትዮጵያውያን ጠላትን 
በጋራ መመከት ልማዳቸው ነውና መላው የኢትዮጵያ 
ሕዝብ ከሰሜን እስከ ደቡብ፣ ከምዕራብ እስከ ምስራቅ 

ታሪካዊው የድል በዓል በታሪካዊቷ 
ዓድዋ ከተማ

የዓድዋ ድል
- የአንድነት ገድል

ገጽ  4

ከጭቆና ለመላቀቅ ለሚታገሉ ሁሉ 
የአሸናፊነት ተምሳሌት ነው



አዲስ ዘመን    ዓርብ የካቲት 24 ቀን 2015 ዓ.ምገጽ 2

ዜና

ከ760 ሺህ በላይ ሠልጣኞች ቴክኒክና ሙያ 
ተቋማት ይገባሉ

ሄለን ወንድምነው

አዲስ አበባ፡- በ2014 ዓ.ም የ12ኛ ክፍል ሀገር አቀፍ 
ፈተና ከወሰዱ ተማሪዎች መካከል 760 ሺህ 832ቱ ወደ 
ቴክኒክና ሙያ ተቋማት ገብተው እንደሚሰለጥኑ የስራና 
ክህሎት ሚኒስቴር አስታወቀ። በቴክኒክና ሙያ ተቋማት 
የሚሰጠው ሥልጠና ወደ ደረጃ ስምንት ከፍ እንዲል 
ተደርጓል። 

የስራና ክህሎት ሚኒስቴር ሚኒስትር ወይዘሮ 
ሙፈሪሃት ካሚል በትናንትናው እለት ለጋዜጠኞች  
በሰጡት መግለጫ፤ በሀገር አቀፍ ደረጃ በ2015 ዓ.ም 
ወደ ቴክኒክና ሙያ ተቋማት ሊገቡ የሚችሉ ሰልጣኞች 
ቁጥር 760 ሺህ 832 ሲሆን፤ 20 በመቶ የሚሆኑት 
ከቴክኒክና ሙያ ውጪ ባሉ ማሰልጠኛ ተቋማት  
ይገባሉ።  በመሆኑም በአገር አቀፍ ደረጃ ቴክኒክና ሙያ 
የሚገቡት ሰልጣኞች ቀጥር 608 ሺህ 666 መሆናቸውን 
አስታውቀዋል።

    በ2015 ዓ.ም የመቁረጫ ነጥብ  የሰልጣኞች 
ድልድል የኢንዱስትሪውን የሰው ኃይል አሰላለፍ መሰረት 
በማድረግ የተሰላ በመሆኑ ክልሎችና ከተማ አስተዳደሮች 
የስራ ገበያውን፣ የሰው ኃይል ፍላጎትና የአከባቢውን 
የልማት ቀጠና መሰረት በማድረግ ቅበላ ማድረግ 

እንዳለባቸው ገልጸዋል።
መቁረጫ ነጥቡ የ2014 ዓ.ም 12ኛ ክፍል ማጠናቀቂያ 

ፈተናን የወሰዱ ተማሪዎችን ታሳቢ ተደርጎ የተሰራ 
በመሆኑ ለ2015 ዓ.ም ብቻ የሚያገለግል መሆኑን ያነሱት 
ሚኒስትሯ፤ መቁረጫ ነጥቡን እስካሟሉ ድረስ በመረጡት 
የሥልጠና መስክ በመንግሥትና የግል ማሠልጠኛ ተቋማት 
ላይ መሠልጠን የሚችሉ መሆናቸውን አብራርተዋል።

በ2013 ዓ.ም እና በ2014 ዓ.ም የ12ኛ ክፍል አገር 
አቀፍ ፈተና ወስደው በተለያዩ ምክንያቶች ወደ ቴክኒክና 
ሙያ ሥልጠና ሥርዓት ያልገቡ ተማሪዎች የሚስተናገዱት 
በ2014 ዓ.ም በነበረው የመቁረጫ ነጥብ መሰረት መሆኑን 
ገልጸዋል።

በተጨማሪም የ10ኛ ክፍል ትምህርታቸውን 
በመደበኛ የሥልጠና ፕሮግራም ወደ ቴክኒክና ሙያ 
ተቋማት ገብተው መሠልጠን ያልቻሉ ተማሪዎች 
11ኛ ክፍል ገብተው መማር አለበለዚያም በአጫጭር 
ሥልጠና የቴክኒክና ሙያ ተጠቃሚ መሆን እንደሚችሉ 
አስረድተዋል።

በተፈጥሮና ማህበራዊ ሳይንስ 12ኛ ክፍል አጠናቀው 
የመቁረጫ ነጥቡን የሚያሟሉ ተማሪዎች በቴክኒክና ሙያ  
ሥልጠና  ተቋማት ውስጥ በሚሰጡ ሁሉም ሙያዎች ላይ 
እኩል የመወዳደርና የመሰልጠን መብት እንደሚኖራቸው 

አብራርተዋል።   
እንደ ሀገር በሁሉም ዘርፍ ጥራትና ብቃት ያለው 

የሰው ሃይል ለማፍራት ታቅዶ በትምህርትና ሥልጠና 
ፖሊሲው ላይ በተደረገው ማሻሻያ በቴክኒክና ሙያ 
ተቋማት የሚሰጠው ሥልጠና ወደ ደረጃ ስምንት ከፍ 
እንደሚል አስታውቀዋል።

እንደ ሚኒስትሯ ገለጻ፣ ደረጃ አምስት አድቫንስድ 
ዲፕሎማ፣ ደረጃ ስድስት የመጀመሪያ ዲግሪ፣ ደረጃ ሰባት 
ማስተርስ እና ደረጃ ስምንት ዶክትሬት (PHD) እኩሌታን 
የሚይዝ ሲሆን ዘርፉን ተወዳዳሪና ተፈላጊ በማድረግ 
ረገድ ጉልህ አስተዋጽኦ አለው ብለዋል።

የቴክኒክና ሙያ ማሰልጠኛ ተቋማትን የማዘመን፣ 
ተደራሽ የማድረግና በትኩረት መስክ የማደራጀት ስራ 
እየተሰራ እንደሚገኝ ገልጸዋል።

የትምህርትና ሥልጠና ሥርዓቱን ለስራ ገበያው 
በሁሉም ደረጃዎች የሠለጠነ የሰራተኛ ኃይልና 
ተስማሚ ቴክኖሎጂ የማቅረብን ተልእኮ ለቴክኒክና 
ሙያ ሥልጠና የተሰጠ ነው ያሉት ወይዘሮ ሙፈሪያት፤ 
ተልዕኮውን ውጤታማ ለማድረግ በእውቀቱ፣ በክህሎቱ፣ 
በአመለካከቱ ብቁ የሆነ ዜጋ ለማፍራት ከሠልጣኝ ቅበላ 
እስከ ስራ ማስተሳሰር ያሉ ሂደቶች ጥንቃቄን የሚሹ 
ጉዳዮች ናቸው ብለዋል።

- የቴክኒክና ሙያ ስልጠና ወደ ደረጃ ስምንት ከፍ ተደርጓል

በኃይሉ አበራ 

አዲስ አበባ፦ ሁለተኛ ዙር አገር አቀፍ የመንገድ 
ደህንነት የቁጥጥር እና የግንዛቤ ማስጨበጫ ዘመቻ ከየካቲት 
24 እስከ መጋቢት 23 2015 ድረስ ለአንድ ወር በተመረጡ 
አከባቢዎች እንደሚካሄድ የመንገድ ደህንነት እና መድን 
ፈንድ አገልግሎት አስታወቀ።

የአገልግሎቱ ምክትል ዋና ሥራ አስፈፃሚ ወይዘሮ ፈትያ 
ደድገባ እንደገለፁት  የመንገድ ደህንነት ቁጥጥርና ግንዛቤ 
ዘመቻው በትራፊክ አደጋ የሚከሰተውን ሞት፣ የአካል 
ጉዳትና የንብረት ውድመት ለመቀነስ ያለመ ነው።

ሀገር አቀፍ የግንዛቤ ማስጨበጫ እና የተጠናከረ ቁጥጥር 
ስራው አደጋ በሚበዛባቸው አዲስ አበባ 5ቱ መውጫ በሮች፣ 
ድሬዳዋ ከተማ መስተዳድር እና በሌሎች ስድስት ክልሎች 
(ደቡብ፣ ሲዳማ፣ ኦሮሚያ፣ አማራ፣ ሀረሪና አፋር) ክልሎች 
ይካሄዳል ተብሏል።

በ2015 በግማሽ ዓመቱ 23 ሺህ 280 የተሽከርካሪ 
አደጋዎች የደረሱ ሲሆን ከነዚህ ውስጥ አንድ ሺህ 872 ሞት 
ሆኖ ተመዝግቧል። በ2014 ተመሳሳይ ዓመት የተመዘገበው 
አደጋ ሲታይ 20 ሺህ 362 የተሽከርካሪ አደጋዎች እና አንድ 
ሺህ 740 ሞት እንደነበር ተጠቁሟል።

በዚህ መሰረት በግማሽ ዓመቱ ካለፈው 2014 
የመጀመሪያ ግማሽ ዓመት ጋር ሲነፃፀር ሞት 132 ወይም በ 
7 ነጥብ 5 በመቶ፤ ከባድ የአካል ጉዳት በ160 ወይም በ5 
ነጥብ ስምንት በመቶ፤ ቀላል የአካል ጉዳት በ75 ወይም 
በሶስት ነጥብ ሁለት በመቶ ጭማሪ አሳይቷል። በ2015 ግማሽ 
ዓመት የንብረት ውድመት ካለፈው 2014 ግማሽ ዓመት ጋር 
ሲነፃፀር 46 ሚሊዮን 528 ሺህ 347 ብር በ3 በመቶ ቅናሽ 
ማሳየቱንም ገልጸዋል።  

የመንገድ ደህንነት እና መድን ፈንድ አገልግሎት በደንብ 
ቁጥር 493/2014 የተቋቋመው ተቋሙ የመንገድ ደህንነት 
ስራዎችን በተቀናጀ እና ወጥነት ባለው መልኩ ለመተግበር 
አስቀድሞ አደጋን መከላከል ላይ ያተኮሩ እና ከአደጋ በኋላም 
ተጎጂዎች አፋጣኝ የህክምና አገልግሎት የሚያገኙበትን 
ሁኔታ መሰረት በማድረግ እየሰራ ነው ብለዋል። 

የተቀናጀ ቁጥጥር በማድረግ የመንገድ ደህንነት 
ትምህርትና ግንዛቤ ስራ፣ ከፍጥነት ወሰን በላይ ማሽከርከር፣ 
የደህንነት ቀበቶ መጠቀም፣ ጠጥቶ ማሽከርከርና ሄልሜት 
ያለማድረግ ችግሮች ላይ ከክልሎችና ከተማ መስተዳድሮች 
ትራፊክ ፖሊሶችና ትራንስፖርት ቢሮዎች ጋር በቅንጅት 
የሚሰራ መሆኑን አመላክተዋል። 

በሀገር አቀፍ የግንዛቤ ማስጨበጫ እና የተጠናከረ 
ቁጥጥር ሥራው የሚሳተፉ አካላት በመንገድ ደህንነትና መድን 
ፈንድ አገልግሎት አስተባባሪነት የፌዴራል ፖሊስ ኮሚሽን፤ 
የኦሮሚያ፣ የአማራ፣ የደቡብ፣ የሲዳማ፣ የሀረሪ፣ የድሬዳዋ 
እና የአዲስ አበባ ትራንስፖርት ቢሮና ፖሊስ ኮሚሽን 
እና የአዲስ አበባ ትራፊክ ማኔጅመንት ኤጀንሲ በቅንጅት 
የሚሰራ መሆኑነ ጠቁመዋል።  በህግ ከተፈቀደላቸው 
ተሽከርካሪዎች ውጭ በሁሉም ተሽከርካሪዎች ላይ ቁጥጥር 
ይደረጋልም ብለዋል።

በሀገር አቀፍ ደረጃ የሚካሄደውን የትራፊክ ቁጥጥርና 
የመንገድ ደህንነት ትምህርትና ግንዛቤ ስራን  በቁርጠኝነትና 
በታማኝነት በማከናወን በሀገራችን የሚደርሰውን የትራፊክ 
አደጋ መቀነስ እንደሚገባም አሳስበዋል።

ከጳጉሜ 1 ቀን 2014 ዓ.ም እስከ መስከረም 25 ቀን 
2015 ዓ.ም ድረስ ባሉት ተከታታይ ቀናት  የቁጥጥርና የክትል 
ስራ ተሂዷል። በዚህም ትርፍ ሰው የጫኑ፣ በተከተለከ ቦታ 
ያቆሙ፣ ከፍጥነት በላይ ያሽከረከሩ፣ የደህንነት ቀበቶ ሳያስሩ 
ያሽከረከሩ፣ ስልክ እያወሩ ወይም መልዕክት እየተፃፃፉ 
ያሽከረከሩ በቴክኖሎጂ በተደገፈ የተጠናከረ ቁጥጥር 99 
ሺህ 306 አሽከርካሪዎች ጥፋት ፈጽመው ተገኝተዋል። 
ከዚህም በአጠቃላይ 31 ሚሊዮን 724 ሺህ 13 ብር ቅጣት 
መሰብሰቡንም አስታውሰዋል። 

አገር አቀፍ የመንገድ ደህንነት 
የቁጥጥር እና የግንዛቤ 

ማስጨበጫ ዘመቻ ሊካሄድ ነው

ዘላለም ግዛው 

አዲስ አበባ፡- ዋና ኦዲተር መስሪያ ቤት ለሕዝብ 
ተወካዮች ምክር ቤት የኦዲት ግኝትን በግብአትነት 
በማቅረብ ለክትትልና ቁጥጥር ሥራው ክንፍ በመሆን 
ሃላፊነቱን በአግባቡ እየተወጣ እንደሚገኝ በሕዝብ 
ተወካዮች ምክር ቤት የመንግሥት ወጪ አስተዳደርና 
ቁጥጥር ጉዳዮች ቋሚ ኮሚቴ ገለጸ።  

የመንግሥት ወጪ አስተዳደርና ቁጥጥር ጉዳዮች 
ቋሚ ኮሚቴ ምክትል ሰብሳቢ ወይዘሮ አራሬ ሞሲሳ፤ 
የኦዲት ስራ የአገርን ውስን ሀብትና ንብረት ከብክነት 
ለማዳን፣ በባለበጀት መስሪያ ቤቶች ውስጥ ሊፈጠሩ 
የሚችሉ ብልሹ ተቋማዊ አሠራሮችን ለመከላከል 
እና የተቋቋሙበትን ተልዕኮ በአግባቡ እንዲፈጽሙ 
ለማስቻል ጉልህ ድርሻ አለው ብለዋል። 

ቋሚ ኮሚቴው ሪፖርቶችን ከመስማት ባለፈ 
የመስክ ምልከታ ማድረጉን በመጠቆምም፤ በመስክ 
ምልከታ ሂደት አሰራሮች እንዲስተካከሉ መደረጉን 
አመልክተዋል። የክዋኔ ኦዲት ሪፖርት የቀረበባቸው 
መስሪያ ቤቶች አብዛኞቹ ማስተካከያ ማድረጋቸውንም 
ወይዘሮ አራሬ አመልክተዋል።   

ዋና ኦዲተር መሰረት ዳምጤ በበኩላቸው፤ ሕግና 
ሥርዓትን ተከትሎ ምክር ቤቱ ያጸደቀው በጀት 
በአግባቡ ለታለመለት ዓላማ መዋሉን በማረጋገጥ 
የምስክርነት ቃሉን ለሕዝብ ተወካዮች ምክር ቤት 
በመስጠት ለምክር ቤቱ ክንፍ ሆኖ በማገልገል ላይ ነው 
ብለዋል። 

ምክር ቤቱም የቀረበለትን ሪፖርት መነሻ በማድረግ 
አስፈጻሚ አካላትን የመከታተል እና የመቆጣጠር ስራ 
እየሰራ ይገኛል ያሉት ወይዘሮ መሰረት፤ የዋና ኦዲተር 
ጥርስ ምክር ቤቱ በመሆኑ ተጠናክሮ እንዲሰራ እና  
የቀረበለትን ሪፖርት መነሻ በማድረግ ወደ ተግባር 
እንዲቀይር ዋና ኦዲተር ግንዛቤ ፈጠራ ላይ ትኩረት 
ይሰጣል ሲሉም ገልጸዋል። 

ተቀባይነት የሚያሳጣ አስተያየት የተሰጣቸው 
ተቋማት ላይ የነበሩ ችግሮች እየቀነሱ እና ለውጦች 
እየታዩ እንደሚገኙም ዋና ኦዲተር መሰረት ተናግረዋል።   

ኢትዮጵያ የምትከተለው ፓርላሜንታዊ 

ዋና ኦዲተር ግኝትን በግብአትነት በማቅረብ ለክትትልና 
ቁጥጥር ሥራው አጋዥ ሆኗል

ሥርዓትን በመሆኑ የኦዲት ሪፖርት ሰርተን ለምክር 
ቤቱ እናቀርባለን። አስፈጻሚዎችን የመቆጣጠር እና 
የመከታተል ሥልጣን የተሰጠው የሕዝብ ተወካዮች 
ምክር ቤት ደግሞ ተግባራዊ ያደርጋል ሲሉም አክለዋል። 

ዋና ኦዲተር ሕግና ሥርዓትን ተከትሎ ምክር ቤቱ 
ያጸደቀው በጀት ባግባቡ ለታለመለት ዓላማ መዋሉን 
በማረጋገጥ የምስክርነት ቃሉን ለሕዝብ ተወካዮች 
ምክር ቤት እያቀረበ ይገኛል ያሉት ዋና ኦዲተሯ፤ 
ምክር ቤቱም የቀረበለትን ሪፖርት መሰረት በማድረግ 
አስፈጻሚዎችን የመቆጣጠር እና የመከታተል ስራ 
ይሰራል ብለዋል። 

እንደ ወይዘሮ መሰረት ገለጻ፤ ምክር ቤቱ በሕግ 
የተሰጠውን ሥልጣን ተግባራዊ ሲያደርግ ዋናው 
ኦዲተር ጥርስ አለው ማለት ይቻላል።  ምክር ቤቱ 
በተሰጠው ሥልጣን መሰረት ተግባራዊ ሲያደርግ ዋና 
ኦዲተር ጥርስ ይኖረዋል። 

ዋና ኦዲተር በሰራው ሪፖርት መነሻነት ምክር ቤቱ 
ተግባራዊ የማያደርገው ከሆነ ‹‹ጥርስ የሌለው አንበሳ›› 
ማለት ይቻላል። የእኛ ጥርስ ምክር ቤቱ እንደመሆኑ 
የሕዝብ ተወካዮች ምክር ቤት የተጠናከረ እንዲሆን 
እንፈልጋለን ብለዋል። 

ምክር ቤቱ ተጠናክሮ ሃላፊነቱን እንዲወጣም 
በአስፈጻሚ ተቋማት የወጡ መመሪያዎች፣ ሕጎች፣ 

ደንቦች እና አሰራሮችን እንዲያውቋቸው የግንዛቤ 
ፈጠራ ስራ እንደሚሰራም ነው የጠቆሙት።  

እንደርሳቸው ማብራሪያ፤ በምክር ቤቱ የመንግሥት 
ወጭ አስተዳደር ቁጥጥር ጉዳዮች ቋሚ ኮሚቴ 
አስፈጻሚውን ጠርቶ በመገምገምና አቅጣጫ በመስጠት 
የተወሰነ እርምጃዎች አሉ። ከክፍያ እና ከተሰብሳቢ 
ክፍያዎች ጋር ተያይዞ መሻሻሎች ታይተዋል።  

ገለልተኛ ተብለው ከተቋቋሙ ተቋማት መካከል 
ዋና ኦዲተር አንዱ መሆኑን ያመለከቱት ሃላፊዋ፤ የሊማና 
ሜክሲኮ ዲክላሬሽን መርሆዎች ከሕገ መንግሥቱ እስከ 
አዋጆች መካተት እንዳለባቸው ያስቀምጣል። ይህንን 
ካካተቱ ጥቂት የዋና ኦዲተር መስሪያ ቤቶች ዋና ኦዲተር 
መስሪያ ቤት አንዱ መሆኑን አንስተዋል። 

‹‹በአደረጃጀት ችግር የለም፣ በአስፈጻሚም በኩል 
ምንም አይነት ጣልቃ የሚገባበት ሁኔታ የለም፣ 
ከሥልጣን ገደቡ ጀምሮ አደረጃጀቱ በሕግ የተቀመጠ 
በመሆኑ መርሁን መሰረት በማድረግ እየተሰራ ይገኛል›› 
ሲሉም ነው ዋና ኦዲተር መሰረት የተናገሩት።  

የኦዲት ጥራትን ከማሳደግ ባለፈ የኦዲት ሥራ 
ፋይዳን በሚመለከት በየጊዜው የህብረተሰቡን 
እና የኦዲት ተደራጊ ተቋማትን ግንዛቤ ለማሳደግ 
የሚያስችሉ ሥራዎች በሰፊው ሊሠራ እንደሚገባም ነው 
ያመለከቱት።  

 ወይዘሮ አራሬ ሞሲሳወይዘሮ መሰረት ዳምጤ

ወይዘሮ ፈትያ ደድገባ

ዜና

«የዓድዋ ድልድይ 
የአፍሪካውያን ነፃነት 

የተፀነሰበት ስፍራ ነው»

ቃልኪዳን አሳዬ

አዲስ አበባ፦ የዓድዋ ድልድይ የአፍሪካውያን ነፃነት 
የተፀነሰበት ስፍራ ነው ሲሉ ብርጋዴር ጀነራል ሙሉጌታ 
አምባቸው ተናገሩ። 127ኛው የዓድዋ  ድል በዓል የዘመቻው 
መነሻ በሆነው የዓድዋ ድልድይ በደማቅ ሁኔታ ተከብሯል።

በክብር በዓሉ ላይ የተገኙት የኢፌዴሪ መከላከያ 
ሠራዊት የትምህርትና ሥልጠና መምሪያ ሃላፊ ብርጋዴል 
ጀነራል ሙሉጌታ አምባቸው እንደተናገሩት፤ የዓድዋ 
ድልድይ የአፍሪካውያን ነፃነት የተፀነሰበት ስፍራ ነው። 

ዓድዋ ድልድይ ኢትዮጵያውያን የሀገራቸውን 
አንድነትና ሉዓላዊነት ለመዳፈር ባህር አቋርጦ የመጣውን 
የጣሊያን ጦር ተጋፍጦ ለመቅጣት የመሪያቸውን ቃል 
ተቀብለው ለመዝመት ቃል የተገባቡበት ስፍራ እንደሆነም 
ተናግረዋል።

“ይህ ስፍራ በቴክኖሎጂ ልቆና እስከ አፍንጫው 
ታጥቆ የመጣውን የጣሊያን  ወራሪ ጦር ጀግኖች አርበኞች 
ድል ለመቀናጀት የአሸናፊነት ሥነልቦና የታጠቁበት ስፍራ 
ነው”፤ ያሉት ብርጋዴር ጀነራሉ የዓድዋ በዓል ለመድፈር 
የማይቻለውን መድፈር ብቻ ሳይሆን ማሸነፍና ድል ማድረግ 
እንደሚቻል ያሳዩበት ነው ብለዋል።

ብርጋዴር ጀነራሉ አክለውም ይህ ቦታ ኢትዮጵያዊነት፣ 
አንድነትን፣ ጀግንነትንና  ፅናትን ወልዶ ዓለምን ያስደመመ 
ገድል ለመስራት ቃልኪዳን የታሰረበት ነው። ፍልሚያው 
ከሺህ ኪሎሜትር በላይ ጉዞና ከብዙ ውጣውረድ ጋር 
ቢሆንም እንኳን በአባቶቻችንና አያቶቻችን ላይ የነገሰው 
የኢትዮጵያዊነት መንፈስ ታሪክ መስራት መቻሉን 
አብራርተዋል።

አስተያየታቸውን ለኢትዮጵያ ፕሬስ ድርጅት 
ከሰጡ የበዓሉ ታዳሚዎች መካከል አቶ ደምሴ ውብሸት 
በበኩላቸው  ዜጎች በተለይ በማኅበራዊ ትስስር ገጾች 
ከሚሰራጩ አፍራሽና ከፋፋይ ሃሳቦች ራሳቸውን መጠበቅ 
ይኖርባቸዋል ብለዋል።

ሌላው የበዓሉ ተሳታፊ አቶ ደጀኔ ሙለታ በበኩላቸው 
አባቶች በአንድነት በመሆን ለአፍሪካና ለመላው ጥቁር 
ሕዝብ የሚተርፈውን የዓድዋ ድል ማስመዝገባቸውን 
በመግለፅ፤  የአንድነትን ውጤት  ይህ ትውልድ ከጀግኖች 
አባቶችና እናቶች መማር እንደሚገባው ተናግረዋል።

አቶ ደጀኔ አክለውም አባቶች በዓድዋ ጦርነት ብዙ 
መስዋዕትነት ከፍለው አገር አቆይተውልናል፤ አሁንም ዳር 
ድንበሯን ለመድፈር ለሚመኙ ጠላቶች በአንድነት በመቆም 
አንድነታችንን ማሳየት ይገባል ብለዋል።

ከዓድዋ ፍቅርን፣ አንድነትን እንማራለን፣ አሁን ያለው 
ትውልድ በዘር መከፋፈል የለበትም የሚል ሃሳባቸውን 
ያነሱት ሻምበል ግዮን ታደሰም በሠላም ላይ ጠንክሮ 
መስራት እንደሚገባ ገልጸው፤ የአገርን ሠላም ለማምጣት 
እያንዳንዱ ሰው ከራሱ መጀመር እንዳለበት አመልክተዋል። 

የዓድዋ ድል በዓል በኢትዮጵያ ብቻ ሳይሆን በመላው 
አፍሪካ እንዲከበር ሁሉም ዜጋ የበኩሉን መወጣት 
እንዳለበትም ተናግረዋል።

በስፍራውም የኢፌዴሪ መከላከያ ሠራዊት ወታደራዊ 
ሰልፍ ያሳየ ሲሆን፤ ከተለያዩ ክፍለ ከተሞች የተውጣጡ 
ዓድዋን የሚገልጹና ኢትዮጵያ  የአፍሪካ የነፃነት ተምሳሌት 
መሆኑዋን የሚያመላክቱ መፈክሮችን የያዙ የከተማዋ 
ነዋሪዎች ተሳትፈዋል።

127ኛው  የዓድዋ ድል በዓል” አንድነት፣ ጀግንነት እና 
ጽናት” በሚል መሪ ሃሳብ በመላው ኢትዮጵያ በትናንትናው 
ዕለት ተከብሮ ውሏል።

- ብርጋዴል ጀነራል ሙሉጌታ አምባቸው

የኢፌዴሪ መከላከያ ሠራዊት  
የትምህርትና ሥልጠና መምሪያ ሃላፊ

አቶ ተስፋዬ ሽፈራው አቶ ፋሲካ ሞላ ኮሎኔል እስጢፋኖስ ገ/መስቀል

ማህሌት ብዙነህ

አዲስ አበባ፡- የዓድዋ ድል ጀግንነትን ከአንድነት 
ጋር በማስተባበር ኢትዮጵያ በጠላት ላይ ከፍተኛ 
ድል እንድትጎናጸፍ ያደረገ ድል ነው ሲሉ የኢትዮጵያ 
ኮሪያ ዘማቾች ማህበር ፕሬዚዳንት ኮሎኔል 
እስጢፋኖስ ገ/መስቀል ተናገሩ ።  

የሲቪል ማህበረሰብ ድርጅቶች ባለሥልጣን 
127ኛውን የዓድዋ ድል መታሰቢያ በዓል “አንድነት፣ 
ጀግንነት እና ጽናት” በሚል መሪ ቃል የኢትዮጵያ 
አርበኞች እንዲሁም  የሲቪል ማህበረሰብ ድርጅቶች 
አመራሮች እና  ሰራተኞች በተገኙበት አክብሯል።

በበዓሉ ላይ ኮሎኔል እስጢፋኖስ እንደተናገሩት፤ 
የውጫሌ ስምምነት አንቀጽ 17 ያለው የተለየ ትርጉም 
ኢትዮጵያን የጣሊያን ቅኝ ተገዢ  የሚያደርግ ሀሰተኛ 
ስምምነት በመሆኑ ለጦርነቱ መንስኤ እንደነበር 
ጠቁመዋል።

ይህ ጦርነት ምቹ የጦር መሳሪያዎች ባልነበረበት 
ሁኔታ ከጠላት ጋር የተደረገ ውጊያ ሲሆን በሺዎች 
የሚቆጠሩ  ዜጎች  ውድ ህይወታቸውን የሰዉበት 
ድል እንደነበርም ጠቁመዋል። ይህንን የተከፈለ 
መስዋዕትነት የሚቀጥለው ትውልድ ጠብቆ 

ማስቀጠል አለበት ሲሉም ተናግረዋል።  
የኢ.ፌ.ዴ.ሪ የሲቪል ማህበረሰብ ድርጅች 

ባለስልጣን ምክትል ዋና ዳይሬክተር አቶ ፋሲካ 
ሞላ በበኩላቸው፤ ኢትዮጵያ በታሪክ ሂደት ውስጥ 
በተለያዩ ዘመናት በርካታ የህልውና ተግዳሮቶች 
እንዳጋጠማት ጠቁመው፤ በኢትዮጵያውያን 
መስዋትነት ተግዳቶችን በሙሉ በመሻገር የጸናች 
ታላቅ ሀገር ማቆየት እንደተቻለ ጠቁመዋል። 
ከነዚህ ፈተናዎች ውስጥ በመጀመሪያው ረድፍ 
የሚቀመጠው የጣሊያን ቅኝ ግዛት ወረራ እንደሆነም 
ተናግረዋል።

በዚህ ወረራ መላው ኢትዮጵያውያን በአጼ 
ምኒልክ አገራዊ ጥሪ መሰረት ከአራቱም የሀገሪቱ 
ክፍሎች በመሰባሰብ የአገራቸውን ነጻነት እና 
ክብር ለማስጠበቅ በወኔ እና ጀግንነት ተዋድቀዋል 
ብለዋል።

አቶ ፋሲካ እንደተናገሩት ይህ ተጋድሎ 
ለኢትዮጵያውያን ብቻ ሳይሆን ለመላው ጥቁር 
ሕዝብ እና ለዓለም ሁሉ ስለ ነጻነት እና እኩልነት 
ያስተጋባ ፣ ኢ-ፍትሀዊ እና የቅኝ ገዢነት አስተሳሰብን 
የሰበረ ዛሬም ድረስ በደማቁ የሚወሳ የጥቁር 
ሕዝቦች መመኪያ እና ኩራት የሆነ ድል ነው  ሲሉም 

ተናግረዋል። 
በአሁኑ ጊዜ ሀገሪቱ በተለያየ መስክ 

የሚያጋጥሟትን ፈታኝ ሁኔታዎች የዓድዋ ድል 
መንፈስ ውስጥ ሆነን በመመልከት ለሁላችን 
ምቹ የሆነች የለማች፣ ዴሞክራሲያዊ እና ሰላሟ 
የተጠበቀ ሀገር ለመገንባት እና ለመጪው ትውልድ 
ለማስተላለፍ  በዓድዋ ጦርነት መስዋዕት የከፈሉ 
ዜጎች ሁሉ አደራ አለብን። ለዚህም ልዩነታችን 
ጥንካሬያችን መሆኑን በመገንዘብ በአብሮነት እና 
በጋራ መስራት አለብን ብለዋል።

የኢ.ፌ.ዴ.ሪ የሲቪል ማህበረሰብ ድርጅች 
ባለሥልጣን ዋና ስራ አስፈጻሚ አቶ ተስፋዬ ሽፈራው 
እንደተናገሩት፤ ይህንን የድል በዓል ስናከብር 
ከአባቶታችን አንድነት እና ጽናትን ፣ሀገር ወዳድነት 
እና ቆራጥነትን እንዲሁም የአመራር ዘይቤንና 
በሳልነትን በመረዳት እና በመገንዘብ ሊሆን ይገባል።

ዓድዋ ኢትዮጵያ ከአፍሪካ ብቸኛዋ ቅኝ 
ያልተገዛች ሀገር በመሆን ለሌሎች የአፍሪካ ሀገራት 
የነጻነት ተምሳሌት እንድትሆን ያደረገ ነው ያሉት አቶ 
ተስፋዬ፤ የአሁኑ ትውልድ ከታሪክ በመማር ዛሬ ላይ 
ሀገራችን ለገጠማት ችግሮች መውጫ  ቁልፍ መሳሪያ 
አድርጎ ሊጠቀምበት ይገባል ብለዋል።

የዓድዋ ድል ጀግንነትን ከአንድነት ጋር በማስተባበር የተገኘ ድል ነው

መክሊት ወንድወሰን

አዲስ አበባ ፡- 127ኛው የዓድዋ ድል በዓል ደማቅና 
መርሃግብሩ የተዘጋጀበት መንገድም አስደናቂ እንደነበር 
የአንጎላ መከላከያ ሠራዊት አዛዥ ኮሎኔል ጆሴ ፎንሴካ 
ተናሩ። ኮሎኔል ጆሴ ፎንሴካ በመስቀል አደባባይ የዓድዋ 
ድል ክብረ በዓል ላይ ታድመዋል።

ኮሎኔል ጆሴ ከኢትዮጵያ ፕሬስ ድርጅት ጋር 
ባደረጉት ቆይታ እንደገለጹት፤ ዝግጅቱ በጦርነቱ ወቅት 
የነበረውን የኢትዮጵያውያን  አንድነት ፤ ሃይልና ጀግንነት 
ያሳያል። ድሉም ለኢትዮጵያውያን ብቻ ሳይሆን ለመላው 
አፍሪካ ጭምር ጥሩ አርአያ የሆነ ሲሉ አብራርተዋል። 

እንደ ኮሎኔል ጆሴ ገለጻ በአህጉሪቱ ያሉ ሕዝቦች 
ስለ ዓድዋ ድል ታሪክ ማወቅ አለባቸው። ለዚህ ደግሞ 
የኢትዮጵያን ታሪክ ጠንቅቀው ሊረዱና፤ የዓድዋን 
ታሪካዊ ዳራ ሊያውቁ ይገባል። ይህ እውን እንዲሆን 
የዲፕሎማሲያዊ መንገዶችን ጨምሮ ሁሉንም አስፈላጊ 
መንገዶች በመጠቀም መስራት ይገባል።  ለሁላችንም 
ዓድዋ የአንድነት፣ የጀግንነት እና የነጻነት ምሳሌ መሆኑን 
መገንዘብ ይገባል።

የባህልና ስፖርት ሚኒስትሩ አቶ ቀጄላ መርዳሳ 
በበኩላቸው የዓድዋ ድል ሁሉም ኢትዮጵያዊ በጋራ 
በመሆን ወራሪውን ፋሺስት አሸንፈው ድልን የተጎናጸፉበት 
መሆኑን በመጠቆም፤ ጦርነቱ ላይ ያልተሳተፈ ብሄር 
ብሄረሰብ ያለመኖሩንም ጠቁመዋል። 

የዓድዋ ድል ከተለያዩ አካባቢዎች በተገኘ ሀገር በቀል 
እውቀት የተካሄደ ነው። የብዙ ብሄር ብሄረሰቦች የጋራ 
እሴትም ነው። አንዳንዶች አባቶቻቸው የሰሩት ገድል 
መሆኑን ሳያውቁ ድሉን ከዳር ቆመው ሲያዩ ቆይተዋል። 
አንዳንዶች ደግሞ ድሉ የጥቂቶች ብቻ ሲያስመስሉ 
ቆይተዋል። ድሉ የጥቂቶች ድል ነው ከሚል እሳቤም 
መውጣት አለብን ብለዋል።

የዘንድሮውን የዓድዋ ድል በዓል መከላከያ ሠራዊት 

ክብረ በዓሉ አስደናቂ እንደነበር የአንጎላ 
መከላከያ አዛዥ ተናገሩ

የመሪነት ድርሻ ወስዶ በባህልና ስፖርት ሚኒስቴር እና 
በሌሎች ባለድርሻ አካላት ተባባሪነት በደማቅ ሁኔታ 
ሊከበር ችሏልም ብለዋል።

የመከላከያ ሠራዊት የድል በዓሉን ዝግጅት በመሪነት 
እንዲወስድ የተፈለገበት ምክንያት የዓድዋ ድል በዓል 
የሀገርን ሉዓላዊነት ከማስከበር ጋር ግንኙነት ያለው 
በመሆኑ ነው ያሉት ሚኒስሩ፤ ይህ ማለት ከዚህ በኋላ 
ባህልና ስፖርት ሚኒስቴር በበዓሉ ዝግጅት ላይ ሚና 
የለውም ማለት አለመሆኑን ገልጸዋል።     

በዓሉ የተለያዩ የህብረተሰብ ክፍሎች፣ የፀጥታ 
ኃይል አባላት፣ ከፍተኛ የመንግሥት  ባለሥልጣናት 
በተገኙበት ነው የተከበረው። በመስቀል አደባባይ ከፍተኛ 
ቁጥር ያላቸው ኢትዮጵያውያን እና የውጭ ሀገር ዜጎች 

ተገኝተዋል።
በዓሉ ላይ ከፍተኛ የመንግሥት ባለሥልጣናት፣ 

አርበኞች፣ የኪነ ጥበብ ባለሙያዎች እና ተማሪዎች 
እንዲሁም ከተለያዩ አካባቢዎች የመጡ የማህበረሰብ 
ክፍሎች ተገኝተዋል።

በስፍራውም ያነጋገርነው ታዳጊ ስካውት ዮሃንስ 
ጌታቸው እንደገለጸው ዓድዋ አፍሪካውያንን ያነቃ 
የነፃነት፣ የይቻላል እና የአሸናፊነት ምሳሌ ነው ብሏል። 

ታዳጊ ስካውት አዳነች ጸጋዬ በበኩሏ ሁሉ ሰው 
በሀገሩ በነጻነት የመኖር መብት እንዳለው ገልጻ ዓድዋም 
ያንን ፈቃድ ላለማስነጠቅ የተደረገ ውጊያና ድል ነው 
ብላለች። ድሉም የጥቁር ሕዝቦች ኩራትና ድምቀት ነው 
ስትል አሞካሽታለች።

ዜና

ትግል መሠረት ሆኗል። በዚህም የተነሳ የዓድዋ ድል 
መዳረሻው ሠፈር ሳይሆን ዓለምአቀፋዊ ነው ሲሉ 
ተናግረዋል።

በዓለም ደረጃ ትልቅ ክብር የሚሠጠውን የዓድዋ 
ታሪክ በመጠበቅ ለትውልድ ማስተላለፍ ይገባል ያሉት 
ፕሬዚዳንት ሳህለወርቅ፤ ዓለም ያደነቀውን ዓድዋን 
ከሌላው በበለጠ ማክበርና ማድነቅ እንደሚገባ መልዕክት 
አስተላልፈዋል። 

በአባቶች ተጋድሎ የተገኘው ድል ብሔራዊ ስሜትን 
ለማዳበርና አገራዊ አንድነትን ለማጠናከር ጉልህ ሚና 
አለው። ቅድመ አያቶቻችን በታላቅ ተጋድሎ ያስረከቡንን 
አገር ማስቀጠል ደግሞ የትውልድ ኃላፊነታችን ብቻ 
ሳይሆን ግዴታም ጭምር ነው ብለዋል።

ፕሬዚዳንት ሳህለወርቅ እንዳስታወቁት፤ ትውልዱ  
ከሚያስተሳስረን ጉዳዮች ይልቅ ቁርሾ ላይ ካተኮረ 
እንደአገሀር ያሉብን ችግሮች እየተባባሱ ይሄዳሉ። 
በመሆኑም በሚያቀራርቡንና በሚያስተሳስሩን ጉዳዮች 
ላይ ይበልጥ ተቀራርቦ መስራት ይገባል።  

የኢፌዴሪ መከላከያ ሠራዊት ኤታማዦርሹም 
ፊልድ ማርሻል ብርሃኑ ጁላ በበኩላቸው እንደገለጹት፤ 
ዓድዋ የሉዓላዊነት ተጋድሎ የታየበት ድል ነው። ድሉ 
ከኢትዮጵያ አልፎ ለመላው ጥቁሮችም ትግል ማበብ 
ምክንያት ሆኗል። 

ዓድዋ የኢትዮጵያውያንን ጀግንነት ያሳየና ለመላው 
ጥቁሮች የትግል ንቅናቄ መነሻ የሆነ ድል በመሆኑ ይበልጥ 
በደማቅ ሁኔታ እንዲከበር ይደረጋል ብለዋል።

ኢትዮጵያውያን በብሔር፣ በቋንቋና በሃይማኖት 
ልዩነት ሳይከፋፈሉ ያስገኙትን የዓድዋ ድል በተገቢው 
መንገድ መዘከር ይገባል ሲሉ ፊልድ ማርሻል ብርሃኑ 
ገልጸዋል።  

127ኛውን የዓድዋ በዓል በመከላከያ ሠራዊት መሪነት 
እንዲከበር መደረጉ ትክክለኛ ውሳኔ ነው ያሉት ፊልድ 
ማርሻል ብርሃኑ፤ ደረጃውን በሚመጥን መልኩ ለማክበር 
ጥረት ተደርጓል። ቀጣዩን የዓድዋ በዓል ደግሞ ከአሁኑ 
በበለጠ ሁኔታ  አፍሪካውያን ወንድሞቻችንን በማካተት 
በደማቅ ሁኔታ እናከብረዋለን ሲሉ ተናግረዋል።

የዓድዋ በዓልን ደረጃ የሚመጥን  አኩሪ ዝግጅት 
ታይቷል ሲሉ የተናገሩት ደግሞ የጥንታዊት ኢትዮጵያ 
ጀግኖች አርበኞች ማህበር ፕሬዚዳንት ልጅ ዳንኤል ጆቴ 
ናቸው።

የበዓሉን ድምቀት ያሳደገ ዝግጅት በመከናወኑ 
በጥንታዊት ኢትዮጵያ ጀግኖች አርበኞች ማህበር ስም 
ምስጋና አቀርባለሁ ብለዋል።

የአርበኞችን ታሪክና ተጋድሎ በማውሳት ትውልዱ 
ስለሀገሩ የሚማርበት አውድና ዝግጅቶችን ማጠናከር 
እንደሚገባም ገልጸዋል።

በመስቀል አደባባይ በተከበረው የዓድዋ ድል 
በዓል ዝግጅት ላይ ልዩ ልዩ ወታደራዊ ትርዒቶች የታዩ 
ሲሆን የመከላከያ ሠራዊት አባላትም የእግረኛ ሰልፍ 
አሳይተዋል። በርካታ ወታደራዊ ተሽከርካሪዎችና ዘመናዊ 
የጦር መሳሪያዎችም ለዕይታ ቀርበዋል።

በዕለቱ የአየር ኃይል አባላትም በጦር ጄትና 
በሄሊኮፕተር የታጀበ የአየር ላይ ትርዒት በማሳየት 
በዓሉን አድምቀዋል።

ዓድዋ ከጭቆና ለመላቀቅ...
ከ1ኛው ገፅ የዞረ

ከ1ኛው ገፅ የዞረ

ከ1ኛው ገፅ የዞረ

ማቃለል በኢኮኖሚው ዘርፍ ነጻ የሆነች አገር 
ለማስቀጠል ዋነኛው ዓላማ አድርጎ መንግሥት እየሰራ 
ነው ብለዋል።

የሀገር ውስጥ በጀት በአብዛኛው የሚሟላው 
ከብድርና ዕርዳታ ነው። ይህ አካሄድ ደግሞ ኢትዮጵያን 
የተሟላ ነፃነት ያላት አገር አያደርጋትም። በመሆኑም 
ከሌብነት የጸዳ ስራ የሚያከናውኑ ታማኝ ግብር ከፋዮች 
የአገራችን ገቢ እንዲያድግ በማስቻል ረገድ ሚናቸው 
የጎላ ነው ሲሉ ተናግረዋል።

ጠቅላይ ሚኒስትሩ እንደገለጹት፤ ታማኝ 
ግብር ከፋዮች ከሰሩት ላይ በማካፈል ለሌሎችም 
የሚተርፍ ስራ እያከናወኑ ነው። በመከላከያ ሠራዊት፣ 
በግብርናና በተለያዩ ዘርፎች የተከናወኑ ውጤታማ 
ስራዎች ያለታማኝ ግብር ከፋዮች ተሳትፎ የሚታሰቡ 
አይደሉም። በመሆኑም ይህን የታማኝ ግብር ከፋዮች 
ተሳትፎ ማጠናከር ያስፈልጋል። 

ኢትዮጵያ በተለያዩ ጦርነቶች የአትንኩኝ ባይነት 

አቋሟን አሳይታለች፤ አቅሟን በማሳየት ረገድ ግን 
እንደሀገር ያልተሻገርናቸው ፈተናዎች አሉ። ኢትዮጵያ 
አቅሟን በተገቢው መንገድ እንድታሳይ ስትወረር 
ግንባሩን ለጥይት የሚሰጥ ብቻ ሳይሆን ታማኝ ግብር 
ከፋይም ያስፈልጋታል ብለዋል። 

እናት ሳትጎሳቆል ልጆቿን እንድታጠባ እንክብካቤ 
እንደሚያስፈልጋት ሁሉ አገርም ልጇቿን መመገብ 
እንድትችል የሚያስፈልጋትን ገቢ ማግኘት አለባት። 
በዚህ ረገድ የታማኝ ግብር ከፋዮች ሚና የኢትዮጵያን 
ኢኮኖሚያዊ አቅም በማሳደግ ረገድ ወሳኝ ድርሻ 
ይኖረዋል ሲሉ ጠቅላይ ሚኒስትሩ ተናግረዋል።

እንደአገር ሰርቶ መለወጥ የሚችል ዜጋ በብዛት 
መፍጠር ባለመቻላችን የሚወዷትን አገር የሚጎዱ 
ወጣቶች ተበራክተዋል ያሉት ጠቅላይ ሚኒስትሩ፤ 
ድንጋይ በመወርወር የተሰራውን የሚያበላሽ ሳይሆን 
የሚገነባ ትውልድን  ኢትዮጵያ ትፈልጋለች ብለዋል። 

በዚህ ረገድ ሰርተው ማካፈል የሚችሉ ታማኝ 

ግብር ከፋዮች ለሌላውም የስራ ዕድል መፍጠርና 
ገቢን ለማሳደግ ያላቸው ሚና ከፍተኛ በመሆኑ በእጅጉ 
ያስፈልጋሉ ሲሉ ተናግረዋል።  

የገቢዎች ሚኒስትር ወይዘሮ አይናለም ንጉሴ 
በበኩላቸው፤ በሰባት ወራት ውስጥ ከታማኝ ግብር 
ከፋዮች 262 ነጥብ 1 ቢሊዮን ብር ለመሰብሰብ ታቅዶ 
259 ቢሊዮን ብር የሚጠጋ ገንዘብ መሰብሰቡን 
አስታውቀዋል።

ከየካቲት እስከ የካቲት ወር ለአንድ ዓመት 
በሚካሄደው የግብርና ታክስ ንቅናቄ የሀሰተኛ ደረሰኝ 
ግብይት፣ ኮንትሮባንድንና ሕገወጥ ግብይቶችን 
በመከላከል ረገድ ሰፊ ስራ ማከናወን እንደሚጠይቅ 
ተናግረዋል።

ኢትዮጵያ በ2014 በጀት ዓመት 336 ነጥብ 7 
ቢሊዮን ብር ገቢ መሰብሰብ የቻለች ሲሆን፣ በ2015 
በጀት ዓመት ደግሞ 450 ነጥብ 29 ቢሊዮን ብር 
ለመሰብሰብ አቅዳለች።

ኢትዮጵያ የተሟላ ክብርና...

ጫፍ “ሆ” ብሎ በአንድ በጋራ በመነሳቱ ታሪካዊውን 
ድል ሊጎናጸፍ ችሏል።

የዓድዋ ከተማ ራስ አሉላ ቀበሌ ነዋሪ መምህርት 
ትብለጽ አምሃም ይህንኑ ነው የነገረችን። መምህርት 
ትብለጽ እንደምትለው የአሁኑ ትውልድም በድህነት 
ታሪክ ልክ እንደ ዓድዋ ድል ለመቀዳጀት አንድነቱንና 
ሰላሙን መጠበቅ አለበት።

ምክንያቱም የተባበረ፣ አንድ የሆነና ጠንክሮ የሰራ 
ሕዝብ በሰላሙም፤ በልማቱም ሆነ በዕድገቱ የተሻለ 
ውጤት ማምጣቱ አይቀሬ ነው። እናም ከዓድዋ 
አንድነትን፣ መናበብን፣ ህብረትና መተሳሰብን ተምረን 
አሁን በአገራችን የተፈጠረውን ሰላም ዘላቂ ለማድረግ 
ምክንያታዊ መሆን ይኖርብናል ብላለች።

እኛ ኢትዮጵያውያን ከዓድዋ አንድነትን መማር 
ይኖርብናል የምትለው መምህርት ትብለጽ፤ አንዱ 
አንዱን ሳይገፋ በእኩልነት፤ በመተሳሰብ አገራችንን 
ያደጉ አገራት ከደረሱበት ደረጃ ማድረስ አለብን 
እንጂ መናቆር የትም አያደርሰንም። ሁላችንም ዘላቂ 
ሰላምን ለማስጠበቅ ትልቅ ኃላፊነት አለብን። ሁሉም 
የየድርሻውን በሃላፊነት ስሜት ከተወጣ በኢትዮጵያ 
ዘላቂ ሰላም ማስፈን ቀላል ነው የሚል እምነት አለኝ 
ብላለች።

ሰላም በመደፍረሱ የትግራይ ሕዝብ  ብዙ 
ተጎድቷል ፤ የተጀመረው ሰላም  ውሃ፣ ኤሌክትሪክ፤ 
ስልክ፣ ነዳጅና የምግብ እህል ድጋፍ እንድናገኝ 
አድርጓልና ሰላም ከሕይወታችን የተቆራኘ መሆኑን 
አውቀን መጠበቅ አለብን። መንግሥትም የተጀመሩ 
መልካም ጅምሮች ተጠናክረው እንዲቀጥሉ ትኩረት 
እንዲሰጥ በትግራይ ሕዝብ ስም እጠይቃለሁ ብላለች።

የዓድዋ ድል የጀግኞች አባቶቻችን አኩሪ ድል  
ነው የሚሉት ደግሞ አቶ አሰፋ አብርሃ ናቸው። አቶ 
አሰፋ እንደሚሉት፤ የአሁኑ ትውልድም ታሪክ መተረክ 
ብቻ ሳይሆን የእነሱን አንድነት በተግባር መማር 
ይኖርበታል። አንድነት ቢኖረን ሰላማችን አይናጋም፤ 
ያለፈው አልፏል፤ አሁን የተፈጠረው ሰላም ዘላቂ 
እንዲሆን ሁሉም እጅ ከመጠቋቆም ወጥቶ እጅ ለእጅ 
በመያያዝ ሰላሙን ዘላቂ ማድረግና  መልሶ ለመልማት 
ቆርጦ መነሳት ይጠይቃል ብለዋል።

የዓድዋ ነዋሪው ወጣት ሀብቶም በርሄ  በበኩሉ 
ዓድዋ በዓልን ለማክበር በዓሉ ወደ ሚከበርበት  ሶሎዳ 
ተራራ ስር እንደመጣ ይናገራል። ይህ ተራራ ታሪክ 
የተሰራበት፤ ጀግኞች ኢትዮጵያውያን የውጭ ወራሪ 
ሃይልን ተፋልመው ድል የነሱበት ታሪካዊ ተራራ ነው፤ 
ዛሬም እንደ ትናንቱ ኢትዮጵያውያን አንድነታቸውን 
ሊጠብቁ፤ ህብረታቸውን ሊያጠናክሩ ይገባል።

ዓድዋ ላለፉት ሁለት ዓመታት አልተከበረም 
ያለው ወጣት ኤሊያስ አዳነ በበኩሉ ለዚህም ምክንያቱ 
ሰላም ማጣታችን ነው ብሏል። የሰላም ትርጉሙ 
ትልቅ እንደሆነ ያለፉት ሁለት ዓመታት በተግባር 
አሳይተውናል፤ አሁን የተፈጠረውን ሰላም ሁላችንም 
ሳንገፋፋ በኃላፊነት ወስደን መጠበቅ ያስፈልጋል 
ብሏል። ለዚህም የአገር ሽማግሌዎች፣ የሃይማኖት 
አባቶች፣ ወጣቶችና እናቶች ሁላችንም ለሰላም ዘብ 
መቆም ያስፈልጋል ሲልም አክሏል። 

የበዓሉ አስተባባሪ ኢንጅነር ካሌብ መስፍን 
በበኩላቸው እንዳለው ዛሬ ዓድዋን በደማቅ ሁኔታ 
ያከበርነው ሰላም ስለተፈጠረ ነው። ከዓድዋ ድል 
ጀግንነት፣ አንድነትና ሰላምን ጭምር  የተማርንበት 
ትልቅ ታሪካዊ ድል ስለሆነ እኛ ከዓድዋ ጀግኖች 
አንድነት ያለውን ሁለተናዊ ጥቅም ተረድተን 
በአንድነት አገራችንን እናልማ፣ ሰላማችን እንጠብቅ 
ብለዋል።

ታሪካዊውን የዓድዋ የድል በዓል መላው 
ኢትዮጵያውያን እንዳስገኙት ሁሉ የተፈጠረውን 
ሰላምም ሁላችንም ልንጠበቀው ይገባል ሲሉ ለበዓሉ 
ታዳሚዎች መልዕክት አስተላልፈዋል።

በበዓሉ አከባበር ላይ አዛውንቶች በቅሎና 
ፈረስ እየጋለቡ ለታዳሚው ትርኢት፣ ህጻናት ብሄር 
ቤህረሰቦችን የሚወክሉ ጥዑመ ዜማና እስክስታ 
በማቅረብ ታዳሚውን አዝናንተዋል። ህጻናት 
በህብረት በመጨፈርም ታሪካዊውን የዓድዋ በዓል 
አድምቀዋል።

ታሪካዊው የድል...
ውብሸት ሰንደቁ 

ባልዘመነ መጓጓዣ፣ ባልሰለጠነ ሠራዊትና 
ኋላቀር በሆነ የጦር መሣሪያ እስከአፍንጫው ዘመናዊ 
መሳርያ የታጠቀን ጦር አሸንፋለሁ ብሎ መነሳት ነው 
የመጀመሪያው መጀመሪያ ድል። ቀጣዩ ድል ግን በመሬት 
ላይ የተገኘውና ዓለምን ያስደመመው የጥቁር ሕዝቦች 
የአልሸነፍ ባይነትና ቆራጥነት ተጋድሎና እሱን ተከትሎ 
የተገኘው ስኬት ነው። በዚህ ላይ ታዲያ የእነ አጼ ምኒልክ 
እና እቴጌ ጣይቱ የመሪነት ጥበብ፤ የበርካታ በየጦር ጄኔራች 
ስልት፣ ግንባራቸውን ለጥይት ሰጥተው በቆራጥነት የተዋጉ 
የኢትዮጵያ የጦር ሠራዊት አባላት እንዲሁም ደጀን ሆኖ 
ከኋላ የተሰለፈው የመላው ኢትዮጵያውያን የሞራል ስንቅ 
የድሉ ሚስጢሮች ናቸው።

ወትሮም ኢትዮጵያዊነት ፈር ቀዳጅነት፤ 
ኢትዮጵያዊነት አሸናፊነት ነውና የዓድዋ ድል ሲሰማ ድፍን 
አፍሪካ ለቅኝ ግዛት አሜን ካለበት አዚም ባነነ። ዓለም ሁሉ 
የተለምዶ እሳቤውን መጋረጃ ቀድዶ ወደ ብርሃን እንዲያይ 
ኢትዮጵያ የዓድዋን ድል ከምኩራብ ሁሉ በላይ ከፍ 
አድርጋ ሰቀለች። ጥቁር ሕዝብ ነቅቶ ተንቀሳቀሰ፤ እንደልብ 
እጆቻቸውን ልከው የአፍሪካን ሀብት ለመቀራመት ያሰቡ 
ሁሉ ሁለት ጊዜ ማሰብ ግድ ሆነባቸው። 

በእብሪት ተንጦ በሀገር ላዘምን ካባ የተሸፈነው 
የጣልያን ተኩላ ማንነት እንዳይገለጥ ጣልያን ያልፈነቀለው 
ድንጋይ አለ ለማለት ይከብዳል። በዓለም አቀፍ ሕግ 
የሚያስጠይቁ በርካታ የጦር ወንጀሎችንም ጭምር 
ሰርቶ ኢትዮጵያውያንን ለማሸነፍ ያደረገው አልሞትባይ 
ተጋዳይነት ሽንፈት ተከናንቦ ከመሸምጠጥ አላዳነውም።

የጣልያኖቹ እብሪተኛ መሪዎች በምሥራቅ አፍሪካ 
ፀሐይ መሞቂያ ሀገር ለመስጠት በልበ ሙሉነት 
ለሕዝባቸው ቃል ሲገቡ፤ የኢትዮጵያዎቹ ጥበበኛ መሪዎች 
አትንኩን ከማለት ውጪ ሙያ በልብ ብለው የተቀመጡት 
የሕዝባቸውን አመል ስለሚያውቁት ነበር። ኢትዮጵያዊ 
ሆኖ ሀገርህ ተነካች ተብሎ ተኝቶ የሚያድር የለምና።

የድል በዓሉ የአንድነት ገድል ነው። ኢትዮጵያውያን 
በብሔር ሳይከፋፈሉ፤ በሃይማኖት ለጎሪጥ ሳይተያዩ 
እንዲሁም ሌሎች ልዩነቶታቸውን አሽቀንጥረው ጥለው 
ለአንድ ዓላማ የተፋለሙበት የአንድነት ገድል ነው። 
ለተገኘው ድል ጠቢብ መሪዎች ባስፈለጓት ጊዜ ሁሉ 
ተዋግተው ዋጋ የከፈሉት ዕልፍ ናቸው። 

በያዝነው ዓመትም በተለይ በአዲስ አበባ የካቲት 23 
የሚከበረው የዓድዋ የድል በዓል በተለያዩ ቦታዎች ላይ 
በድምቀት ተከብሯል። የኢፌዴሪ ፕሬዚዳንት ሳህለወርቅ 
ዘውዴም 127ኛውን የዓድዋ ድል በዓል ምክንያት 
በማድረግ በምኒልክ ሃውልት ሥር የአበባ ጉንጉን 
አስቀምጠዋል። ፕሬዚዳንቷ የአበባ ጉንጉኑን አስቀምጠው 
አክባሪውን ሕዝብ በአየር ላይ ሰላምታ ሰጥተው ብቻ 
አላለፉም። በምኒልክ አደባባይ የድል በዓሉን ለማክበር 
ዙሪያውን ከብበው ያሉት ታዳሚዎች ድረስ በመሄድ 
ብዙዎችን በእጃቸው ሰላም ብለዋቸዋል። ሕዝቡም ሞቅ 
ባለ ጭብጨባና ጩኽት ነው የተቀበላቸው። 

በክብረ በዓሉ ላይ የጥንታዊት ኢትዮጵያ ጀግኖች 
አርበኞች ማኅበር ፕሬዚዳንት ልጅ ዳንኤል ጆቴ መስፍን 
እና ሌሎች ከፍተኛ የመንግሥት የሥራ ኃላፊዎችም የአበባ 
ጉንጉን አስቀምጠዋል። 

በበዓሉ ላይ ያገኘናቸው ኮሎኔል ዘነበ ሆርዶፋ 

እንደነገሩን፤ የዓድዋ ድል በዓል የኢትዮጵያ ሕዝብ በብሔር 
ሳይነጣጠል በአንድነት ዘምቶ ጠላትን ድል ያደረገበት 
ልዩ ትርጉም የሚሰጠው  በዓል ነው። ይህን የመሰለው 
እሴት ለልጅ ልጅ መተላለፍ አለበት። ወጣቱ ትውልድም 
የአባቶቹን አርዓያ በመከተል ሀገሩን ከጠላት መጠበቅ እና 
ማሳደግ አለበት ብለዋል።

በዓሉን ልታከብር በቀድሞ አርበኞች ልብስና ጌጥ 
ተንቆጥቁጣ ያገኘናት ወይዘሮ ሰናይት ፍሰሃ በበኩሏ አባቷ 
ፍሰሃ ወላይዴ የኮርያ ዘማች እንደነበሩ አጫውታናለች። 

ወይዘሮ ሰናይት የኢትዮጵያ የዓድዋና ሌሎች 
ታሪኮች የኢትዮጵያ አርበኞች ታሪክ በመሆናቸው ቢያንስ 
ልብሳቸውን ለብሼ ታሪኩን ለታዳሚ ማሳየት አለብኝ 
በማለት መምጣቷን ትናገራለች። 

ከዓድዋ ድል ትውልዱ በሃይማኖት፣ በብሔርና 
ሌሎች ነገሮች ልዩነት አለማድረግንና አንድነት የጥንካሬ 
ምንጭ መሆኑን መማር ይገባዋልም ባይ ናት። ሀገር ወደ 
ፊት ልትጓዝ የምትችለው በዘር የተከፋፈለ ትውልድ 
ተሸክማ ሳይሆን አንድ በሆነ ትውልድ መሆኑን ወጣቶች 
ከዓድዋ ድል ሊረዱ ይገባል ብላለች።

የአምስተኛ ክፍል ተማሪዋ ቢታንያ መስፍንም በባህል 
ልብስ አሸብርቃ ያገኘኋት የበዓሉ ታዳሚ ናት። 127ኛውን 
የዓድዋ ድል በዓል ለማክበር እንደመጣችና ከዚህ 
ቀደም ለተከታታይ ዓመታት ዝግጅቱን እንደታደመች 
ትናገራለች። ቆፍጠን ብላ ከእንጨት የተሠራ መሣሪያዋን 
ይዛ ያገኘኋት ይህች ብላቴና አባቶቻችን ጀግኖች ስለሆኑ 
ቅኝ ሊገዛን የመጣውን ወራሪ አሸንፈው አባርረዋል፤ 
እኛም እንደነሱ ጎበዞች ሆነን ሀገራችንን ልናስከብራት 
ይገባናል ስትል ትናገራለች።

የዓድዋ ድል - የአንድነት ገድል

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል
• አልማዝ አያሌው
• እስማኤል አረቦ

ነፃ ሃሳብርዕሰ አንቀፅ ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።  በዓምዱ ላይ የሚወጡ 

ጽሁፎች የዝግጅት ክፍሉን አቋም አያመለክቱም።  

ማከፋፈያ :- ስልክ ቁጥር - 011-157-02-70

ዓድዋ 
- የኢትዮጵያዊነት ልክ!

ሚሊዮን ሺበሺ

ዓድዋ ዛሬ ናት
ዓድዋ ትናንት
 መቼ ተነሱና የወዳደቁት
የሚለው የእጅጋየሁ ሽባባው(ጂጂ) ዘፈን 

የቱንም ያህል ቢደጋገም የማይሰለች ጥልቅ መልዕክት 
ያለው ነው። ዓድዋን ዛሬ(ዘንድሮ) እያከበርን ነው። 
ዓድዋ ከዛሬ 127 ዓመታት በፊት(ትናንት) የተፈጸመ 
ታሪክ ነው። ዓድዋን ወደፊት(ነገ) እናከብረዋለን። 
ምክንያቱም ዓድዋ ላይ የወደቁ ጀግኖች አልተነሱም። 

‹‹…ሰው ተከፍሎበታል ከደም እና ከአጥንት…›› 
ብላለች ጂጂ። አዎ! ዛሬ ያለንባት ‹‹ቅኝ ያልተገዛች›› 
የምትባለዋ ኢትዮጵያ የደምና አጥንት ዋጋ 
ተከፍሎባታል። ለእኛ በነፃነት መኖር እነርሱ 
ተሰውተዋል። ይህን ታሪክ ዓድዋ ይናገራል፤ 
ይመሰክራል።የትናንቱን ዓድዋ ዛሬና ነገ የምናከብረው 
የኢትዮጵያ የኩራት ምንጭ ስለሆነ ነው። የአፍሪካ 
ኩራት የሚባለው ቅኝ አለመገዛትን ለአፍሪካ አገራት 
ያሳየ ስለሆነ ነው። 

በመስከረም 2014 ዓ.ም በ6ኛው አገር አቀፍ 
ጠቅላላ ምርጫ ያሸነፈው ብልጽግና የመንግሥት 
ምሥረታ ሲያደርግ የአፍሪካ አገራት መሪዎች 
መጥተው ነበር። በተጋበዙበት መድረክ ላይ 
የተናገሯቸው ንግግሮች ለረጅም ቀናት መነጋገሪያ 
ሆነው ነበር። የሁሉም መሪዎች ንግግር ሲጠቃለል፤ 
ኢትዮጵያ ለአፍሪካ አገራት የነፃነት ምሳሌ መሆኗን 
ነው። ‹‹እናት›› ሲሉ የገለጿትም ነበሩ። 

ይህ ለምን ሆነ? ብለን ብንጠይቅ ብዙ ምርምር 
የሚያስፈልገው አይደለም። የነፃነት ተምሳሌት መሆኗ 
ነው። ቅኝ አለመገዛትን ያሳየች መሆኗ ነው። በሰሜን 
ኢትዮጵያ ተከስቶ የነበረውን ጦርነር እንኳን ሲገልጹ 
‹‹ኢትዮጵያ እንዲህ ከሆነች…›› በሚል ነበር። ከእናት 
ምን እንማራለን? ማለታቸው ነው። 

ዓድዋን ዛሬም ነገም የምናከብረው ለዚህ ነው። 
የሃምሳ ምናምን አገራት መውጫ በር ስለሆነ ነው። 
የጥቁር ሕዝቦችን አይበገሬነት ያሳየ ስለሆነ ነው። 
አንዳንድ ምሁራን እንደሚሉት ዓድዋ የአፍሪካ 
ወይም የጥቁር ሕዝቦች ድል ተብሎ ብቻ የሚገደብ 
አይደለም። ዓድዋ አጠቃላይ የሰው ልጅ የመብትና 
ነፃነት አስከባሪ የሆነ የነፃነት አርማ ነው። 

በታሪክ እንደምናውቀው ቅኝ ገዢዎች አፍሪካን 
ብቻ ሳይሆን ከእስያና አሜሪካ አገራትም ቅኝ 
ገዝተዋል። ዓድዋ የእነዚህን ሁሉ የዓለም አገራት በደል 
ነው የደፈረ፤ ዓለም የተቀበለውን ባርነት ነው የገፈፈ፤ 
የሰው ልጆችን ባሪያ ያለመሆን መብት  ያጎናፀፈ ነው። 

‹‹Study.com›› የተባለ የጥናት ቋት ጣሊያን ቅኝ 
የገዛቻቸውን አገራት ይዘረዝራል። ከእነዚያ ውስጥ 
ግን ኢትዮጵያ ‹‹አልገዛም›› እንዳለች ይገልጻል። 
ጣሊያን በ1928 ዳግም ወረራ ለማድረግ ብትሞክርም 
እሱም እንደከሸፈባት የጥናት ቋቱ ይመሰክራል። 

ዓድዋን ዛሬም ነገም የምናከብረው ለዚህ 
ነው። አውሮፓውያን ለአፍሪካ አገራት ያላቸው 
አመለካከት የምናየው የምንሰማው ነው። በዚህ 
የተንሸዋረረ አመለካከታቸው ውስጥ ዓድዋ እየገባ 
ሴራቸውን ያጋልጥባቸዋል። ምንም አያደርጉም 
ብለው የሚገምቷቸውን ጥቁሮች ምን እንደሚያደርጉ 
አሳይቷል። 

የብዙ የዓለም አገራትን የነፃነት ታሪክ ካየን 
ከዓድዋ በኋላ ነው። እንዲያውም ከ20ኛው መቶ 
ክፍለ ዘመን አጋማሽ በኋላ ነፃ የወጡ ናቸው። ዓድዋ 
ግን በ19ኛው መቶ ክፍለ ዘመን መጨረሻ አካባቢ ነው 
ነፃነትን ለዓለም ያሳየ። 

‹‹በእጅ የያዙት ወርቅ…›› ሆኖብን እንጂ ዓድዋ 
የሌላ አገር ታሪክ ሆኖ ቢሆን ኖሮ ቅናቱን አንችለውም 
ነበር። ይህን ድንቅ ታሪክ በዓለም አቀፍ የታሪክ ሰነዶች 
ማስመዝገብ ቀላል ነገር አይደለም። ዛሬ ‹‹ኃያል›› 

የምንላቸው አገራት ኃያል የሆኑት በምንም ተዓምር 
ሳይሆን ራሳቸውን አጋነው በማስተዋወቅ ነው፤ እኛ 
ግን እንኳን ማጋነን ያለውንም በሚገባ ማስተዋወቅ 
አልቻልንም። 

ቅኝ አለመገዛታችን የመጣው በዓድዋ ነው። 
ቅኝ አለመገዛታችን ደግሞ ኢትዮጵያን በብዙ ነገር 
‹‹በአፍሪካ ብቸኛዋ…›› እንድትባል አድርጓል። የራሷ 
ማንነት እንዲኖራት አድርጓል። ከሰሞኑ የአማርኛ 
ቋንቋን የአፍሪካ ሕብረት የሥራ ቋንቋ ለማስደረግ 
እየሰራች ያለችው ኒጀራዊት አርቲስት ራህመቶ ኪታ 
አማርኛ የዓለም ቋንቋ መሆን የሚገባው ነው ስትል 
ነበር። 

ምክንያቷ ደግሞ የራሱን ፊደል የቀረጸ ጥንታዊ 
ቋንቋ ነው የሚል ነው። በዚሁ ጉዳይ ላይ በሰጠችው 
መግለጫ፤ ዓለም ላይ በርካታ ቋንቋዎች ቢኖሩም 
እንደ አማርኛ ጥንታዊ የሆኑ ቋንቋዎች ጥቂት 
በመሆናቸው መንከባከብና ማስተዋወቅ ይገባል 
ብላለች። 

አርቲስቷ በቅርቡ የሰራችውን ‹‹ዘ ዌዲንግ 
ሪንግ›› የተሰኘ ፊልሟን ‹‹የጋብቻው ቀለበት› የሚል 
የአማርኛ ስያሜን በመስጠት ለአማርኛ ያላትን ክብር 
አሳይታለች። በፊልሙ የተሳተፉ ተዋንያኖችን ስም 
በአማርኛ አስጽፋለች። ይህን ያደረገችው የፊልም 
ባለሙያዎቹን ኃይሌ ገሪማ እና ሰለሞን በቀለ 
እንዲሁም በኒጀር የኢትዮጵያ አምባሳደር በማነጋገር 
ነው። 

አርቲስቷ ለምን አማርኛንና ኢትዮጵያን ወደደች 
ከተባለ ምክንያቱ እንደተናገረችው ነው። አማርኛ 
ጥንታዊ ታሪኮችን የያዘ እና የራሱ ፊደል ያለው 
መሆኑ ነው። ይህ የሆነው ኢትዮጵያ ከጥንት ጀምሮ 
የራሷ በሆኑ ማንነቶች ስለቆየች ነው። 

የብዙ አፍሪካ አገራት የሥራ ቋንቋ የቅኝ 
ገዥዎቻቸው ነው። ኢትዮጵያ ውስጥ ግን 
ጣሊያንኛ ከሌሎች የዓለም አገራት ቋንቋዎች በተለየ 
የሚታወቅበት ዕድል የለውም። የአንዳንድ ቦታዎችና 
ዕቃዎች ስያሜ ውስጥ እንደማንኛውም የዓለም 
ቋንቋዎች(ፈረንሳይኛ፣ አረብኛ…)  ሊገኝ ይችላል። 

የትኛውንም የዓለም ቋንቋ ማወቅ ቢቻል 
ጥሩ ነበር፤ ዳሩ ግን በቅኝ ገዥዎች ኃይል የራስን 
በማጥፋት ሳይሆን በፍላጎት ነው። ስለዚህ ኢትዮጵያ 
በቅኝ ገዥ በኃይል የተጫነባት ነገር የለም። 
ምናልባት በዘመናዊ መንገድ የመጣውን የባህል 
ወረራና የውጭ ናፋቂነት የምናይ ከሆነ እሱ በቅኝ 
ግዛት ሊባል አይችልም፤ ዜጎች ወደውና ፈቅደው፣ 
ተመችቷቸው የሚመርጡት ነው። 

ዓድዋ ዛሬ ትናንት ነበር፤ ዓድዋ ዛሬም ነገም ነው 
ስንል፤ የኢትዮጵያን የትናንት ታሪክ፣ የዛሬ ምንነት 
እና የነገን ተስፋ የሚነግረን ነው። የትናንት አባቶች 
አገራቸውን በውጭ ወራሪ አናስደፍርም ብለው 
ከአንድ ሺ  በላይ ኪሎ ሜትር በእግር ተጉዘው 
ዘመናዊ ጦር የታጠቀን ኃይል ዶግ አመድ አድርገው 
ታሪክ ሰርተዋል፤ ሉዓላዊነቷ ያልተደፈረች አገር 
አስረክበዋል።

  ዓድዋ ዛሬ ናት ስንል የትናንቱን ክብር ዛሬም 
እናስጠብቃለን ለማለት ነው። የዛሬው ትውልድም 
የአይበገሬነትና የአገር ወዳድነት ወኔ ሊኖረው 
ይገባል ማለት ነው። ዓድዋ ነገም አለ ስንል ዛሬ 
ያስረከብነውን ነገር ይዞ ይቀጥላል ማለት ነው። 

እኛ ዛሬ በአባቶቻችን ታሪክ እንደምንኮራው 
ሁሉ የነገው ትውልድም በዛሬዎቹ በእኛ እንዲኮራ 
እናድርግ ማለት ነው። ዓድዋ እንዲህ በትውልድ 
ቅብብሎሽ የሚቀጥል፤ የኢትዮጵያ ብቻ ሳይሆን 
የአፍሪካ፣ የአፍሪካ ብቻ ሳይሆን የጥቁር ሕዝቦች፣ 
የጥቁር ሕዝቦች ብቻ ሳይሆን የሰው ልጅ የነፃነት 
ምልክት አርማ ነው። 

ስለዚህም  የትናንቱን ዓድዋ ዛሬም ነገም 
እንዘክረዋለን! 

ኢትዮጵያውያን ለቅኝ ግዛት አሰፍስፎ የመጣውን የጣልያንን ወራሪ ኃይል ድል ያደረጉበትን 127ኛው የዓድዋ 
ድል በዓልን በደማቅ ሥነሥርዓት አክብረዋል። በዓሉ ሰሞኑን በተለያዩ ዝግጅቶች ሲከበር የሰነበተ ሲሆን፣ ትናንት 
ደግሞ በዳግማዊ ምኒልክ አደባባይና በዓድዋ ድልድይ በተካሄደ ሕዝባዊ ሥነ ሥርዓት እንዲሁም በመስቀል 
አደባባይ በተካሄደ ደማቅ ወታደራዊ ትርኢት ተከብሯል። በሌሎች የሀገሪቱ አካባቢዎች እንዲሁም በተለያዩ ሀገሮች 
በሚገኙ የኢትዮጵያ ሚሲዮኖችም በዓሉ በድምቀት ተከብሯል።

ዘንድሮ በዓሉ የተከበረባቸው መንገዶች በተለይ በመስቀል አደባባይ የተካሄደው ወታደራዊ ትርኢት ለድሉ 
የሚገባና የሚመጥን ታላቅ አከባበር ነው ብሎ መውሰድ ይቻላል። የዓድዋ ድል ታላቅ ነውና በቀጣይም ይህን 
የሚመጥን ከዘንድሮውም የላቀ አከባበር በእጅጉ ይፈልጋል።

የዓድዋ ድል የኢትዮጵያውያን አንድነት ጎልቶ የታየበት፣  ከኢትዮጵያም የሚያልፍ ለአፍሪካም ተምሳሌት 
በመሆን ያገለገለ ነው፣ ለአፍሪካውያን ከቅኝ ግዛት የመላቀቅ የነጻነት ትግል ትልቅ መሳሪያ በመሆን አገልግሏል። 
ነጮች በጥቁሮች ሊሸነፉ እንደሚችሉ ታይቶበታል፤ ይህም መላ ዓለምን ጭምር በእጅጉ አነጋግሯል፤ በዚህም 
የኢትዮጵያ ዝና ይበልጥ እንዲናኝ ያደረገ ታላቅ ገድልም ተጽፎበታል። 

የዓድዋ ድል በዓል ሲከበርና ሲታወስ  ትውልዶች የዚህን ታላቅ ድል ምስጢር እንዲገነዘቡ ብቻ አይደለም 
የሚደረገው፤ ለትውልዱ አደራም ይሰጣል። ጀግኖች አባቶች ሲዘከሩም ይህ ትውልድ እንዲጀግን አደራ 
ይተላለፍበታል፤ ትውልዱም እኔስ ምን ማድረግ አለብኝ፣ የት ነው የቆምኩት ብሎ ራሱን እንዲፈትሽ ይደረጋል። 

ዓድዋ የብዙ ነገሮች ተምሳሌት ነውና ለታላላቅ የልማት እና የሰላም አጀንዳዎች መፈጸም መሳሪያ በመሆን 
ሊያገልግል ይችላል።  በዓባይ ግድብ ግንባታ፣ የኢትዮጵያን ሉዓላዊነት በማስከበር ተግባር የዓድዋ ድል 
በተምሳሌትነት በተደጋጋሚ ተነስቷል። እነዚህ አጀንዳዎች የኢትዮጵያውያንን አንድነት በእጅጉ የሚፈልጉ 
በመሆናቸው ነው ድሉ መጠቀሱ። በቀጣይም የሚሆነው ይህ ነው። ምክንያቱ ደግሞ የዓድዋ ድል የኢትዮጵያና 
የኢትዮጵያውያን ልክ በመሆኑ ነው።

ለዓድዋ ድል አስተዋጽኦ ያደረገውን አንድነትና ትብብር፣ አንድ ሆኖ መነሳት የሚያውለበልብ  ኢትዮጵያዊ፣ 
በምንም አይነት መልኩ አንድነትን ሊንድ በሚችል ተግባር ውስጥ መገኘት የለበትም። ዓድዋን ሰሞኑን በተከበረው 
መልኩ የዘከሩ እና ሲዘክሩ የኖሩ ኢትዮጵያውያን ሃሳባቸው ተግባራቸው እና አካሄዳቸው ሁሉ ይሄንን ድል 
የሚመጥን ሊሆን ይገባል። 

አፍሪካውያንም ሆኑ መላው ዓለም ኢትዮጵያንም ሆነ ኢትዮጵያውያንን የሚያውቁት በዓድዋ የልዕልና ልክ 
ነው። ኢትዮጵያም ኢትዮጵያውያንም በእዚሁ የዓድዋ ልክ ላይ መጽናት ይኖርባቸዋል። ይህን ለማድረግ ደግሞ 
በዘር፣ ሃይማኖት፣ አክራሪነትና በመሳሰሉት መከፋፈል ፈጽሞ አይገባም።  ኅብረ-ብሄራዊነትን ባከበረ መልኩ 
ጀግኖች ኢትዮጵያውያን ያኖሩትንና ያቆዩትን የዓድዋ ድል ልክ የራስ በማድረግ የዓድዋን ድል ታሳቢ ባደረገ መልኩ 
ለሀገር መስራት ይገባል። 

በሀገሪቱ ሰሜን ክፍል ባለፉት ዓመታት፣ የተከሰቱ ግጭቶችን በሰላማዊ መንገድ ለመቋጨትና ችግሮች እንዲፈቱ 
የኢትዮጵያ መንግሥት አበክሮ እየሰራ ነው። የሰሜን ኢትዮጵያው ጦርነት በተፈረመው የሰላም ስምምነት ቆሟል፤ 
ስምምነቱ የሚጠይቃቸው ተግባሮች እንዲፈጸሙም እየተሰራ ነው። መሳሪያ አንስተው እየተዋጉ ያሉ ሌሎች 
ኃይሎችም ከዚህ ድርጊታቸው ታቅበው ለሰላማዊ አማራጭ ቅድሚያ መስጠት ይኖርባቸዋል። ከዴሞክራሲያዊና 
ሰላማዊ አማራጭ ውጪ ያሉት አካሄዶች በሙሉ መቆም አለባቸው። ሰላማዊ አማራጭና ውይይት ገዥ ሆነው 
መምጣት ይኖርባቸዋል። ለኢትዮጵያ የሚመጥናትም ይሄው ነው።

ኢትዮጵያውያንን የሚጠቅመው ኅብረብሔራዊ የአንድነት መንገድ ነው። ኅብረብሔራዊ አንድነት የት 
እንደሚያደርስ ከዓድዋ ድል በሚገባ ትምህርት ተወስዷል፤ በዓባይ ግድብ ግንባታና የሀገርን ሉዓላዊነት ለማስከበር 
በተካሄዱ የሀገር ዘመቻዎችም ደምቀው ታይተዋል። ከዓድዋ ድል መማር የተቻለው የኢትዮጵያውያን ልክ ይሄ 
ነው። 

የኢትዮጵያና ኢትዮጵያውያን ልክ የዓድዋ ድል ነው። የዓድዋ ድል በኅብረብሔራዊ አንድነት የመቆምን ፋይዳ 
በሚገባ አመላክቷል። በዚህ ልክ መገኘት ይገባል። በዓድዋ ድል ልክ ማሰብ፣ ማቀድ፣ መተግበርና ውጤትንም 
መጠበቅ ከኢትዮጵያውያን በተለይም አሁን እጅጉን ይፈለጋል!

የትናንቱን ዓድዋ ዛሬም ነገም 
እንዘክረዋለን!

ነፃ  ሃሳብ
ዓድዋ 
ለመላው ጥቁር ሕዝብ የነጻነትና ቀና የማለት መለኮት ሆኖ የተሰማ ድምጽ

በትረ ሙሴ (መልከ ኢትዮጵ)

እኔ ኢትዮጵያዊ ነኝ.. የአባቶቼ መልክና ቀለም 
የቀለመኝ። በኢትዮጵያዊነቴ ውስጥ እውነት ናቸው 
ብዬ ከተቀበልኳቸውና ባስታወስኳቸው ቁጥር 
ከሚያስደንቁኝ እውነቶች ውስጥ አንዱ የዓድዋ 
ታሪክ ነው። ዓድዋ የጋራ መደነቂያችን እንደሆነ 
ባምንም እንደእኔ የሚደነቅበት ስለመኖሩ ግን 
እጠራጠራለሁ።  

በዓለም ታሪክ፣ በሰው ልጆችም ሥልጣኔ  
የዓድዋን ያክል እውነት  እንደሌለ ፤ ዓድዋ 
ለዓለምም ለሰው ልጆችም ብቸኛው አስደናቂ 
እውነት እንደሆነ  ይሰማኛል። ይሄ እውነት 
ደግሞ የእኔና የእናተ እውነት ነው። ይሄ እውነት 
በአባቶቻችን ሥልጣኔና ዘመናዊነት እንዲሁም 
ደግሞ ከባድ መሳሪያ የመጣ ሳይሆን በአንድነትና 
በወንድማማችነት መንፈስ የመጣ ነው።

በእርግጠኝነት መናገር የሚቻለው  ያ 
አባቶቻችን በአንድነት የቆሙበት የዓድዋ ዘመን 
እንደ እኔና እንደእናተ እንደአሁኑ ጊዜ በዘርና 
በእኔነት የተከፋፈለ አይደለም ፤ ቢሆን ኖሮ 
ዓድዋ የሚባለውን ታሪክ ውሃ ይበላው ነበር። 
ዓድዋ ኢትዮጵያዊነትን ባስቀደሙ ኅብረብሄራዊ 
አባቶቻችን  ተጋድሎ የተገኘ ነው።

እኛ ዛሬም ድረስ በአባቶቻችን ታሪክ የምንጠራ 
ነን። ከመጀመሪያው ዓድዋ እስከ ሁለተኛው 
የጣሊያን ወረራ ድረስ ዓርባ ዓመታት አሉ። በአርባ 
ዓመታት ውስጥ ሁለት ዓይነት ድሎችን መቀዳጀት 
ትርጉሙ በምን እንደሚለካ ዛሬም ድረስ 
አልመጣልኝም። እኔና እናተ ግን መቶ ዓመታት 
አልፈውን እንኳን ዛሬም ድረስ በአባቶቻችን 
የትናንት ታሪክ የምንጠራ ነን። የእኛ ዓድዋ የታለ? 
የእኛ ዓድዋ መቼ ነው የሚጀምረው? 

ከእኔነት መንፈስ እስካልተላቀቅን ድረስ 
ከፍታችንን አናገኘውም። “መንግሥትህ ትምጣ 
ብለን እንደምንጸልየው” ቀጣይ ጸሎታችን 
ኢትዮጵያ ትምጣ ሊሆን ይገባል።

በልባችን ላይ ከትዕቢታችን ቀድማ፣ 
ከጥላቻችን ቀድማ ኢትዮጵያ ካልመጣች አደጋ 
ላይ ነን። ከእኔነታችን ቀድሞ በነፍሳችን ላይ 
ኢትዮጵያዊነት ካልነገሰ ታሪክ ከማውራት ባለፈ 
ታሪክ መስራት አይቻለንም።

የአባቶቻችን ዓድዋ በኢትዮጵያዊነት ጀምሮ 
በኢትዮጵያዊነት ያበቃ ነው። የውስጥ ችግሮቻቸው 
እንኳን ይህን እውነታቸውን አለደበዘዘባቸውም። 
ጣሊያን ሀገራቸውን  ሊወር ሲመጣ የራሳችን/
የውስጥ  ጉዳያችን   በኋላ ይደርሳል በሚል  
በአንድነት ወራሪውን ኃይል ለመከላከል የተነሱት። 

እዚህ ጋ ልንማርበት የሚገባ አንድ ትልቅ 
እውነት አለ.. አባቶቻችን ቅሬታቸውን ከሀገራቸው 
አላስቀደሙም። ሀገራቸውን ነበር የጉዳያቸው 
ቀዳማይ ያደረጉት። ይሄ እውነት እኛ ጋ ስንመጣ ሌላ 
ነው። እኔነታችንን ከኢትዮጵያዊነት አስቀድመን 
የቆምን ብዙ ነን። የፖለቲካ ልዩነቶቻችንን 
የሥልጣን መወጣጫ አድርገን ነውጥ የምንፈጥር 
እዚህም እዛም አለን። 

ዓድዋ በዚህ መንገድ አልመጣም። ዓድዋ 
ኢትዮጵያዊነት ቀድሞ ኢትዮጵያዊነት በተከተለበት 
የወንድማማችነት መንፈስ የተፈጠረ ነው። እኛም 
ከልዩነታችን ሀገራችንን ማስቀደም አለብን.. የእኛ 
ዓድዋ በዚህ መንገድ ካልሆነ በምንም አይፈጠርም።

ዓድዋ ለእኛ ለጥቁሮች ከትውልድ ትውልድ 
የሚተላለፍ ኩራት ነው ። ለመላው ቅኝ ገዢዎች 
ደግሞ ከትውልድ ትውልድ የሚተላለፍ የቁጭትና 
የውርደት ታሪክ ነው። ከዓድዋ በፊትና ከዓድዋ 
በኋላ ዓለም ሁለት አይነት ናት። ይሄን እውነት 
ለመረዳት ማስረጃ ማቅረብ አይጠበቅብንም 

አፍሪካን ማየቱ፣ መላውን ጥቁር ሕዝብ ማየቱ በቂ 
ነው።

ከዓድዋ በፊት ያለችው ዓለም በጥቁሮች ላይ 
የበላይ እንደሆነች የምታስብ ነበር። ከዓድዋ በፊት 
ያለው የነጮች ሥለልቦና ጥቁሮች ሰው እንዳይደሉና 
ለባርነት እንደተፈጠሩ የሚያስብ ነበር። በዚህም 
እምነታቸው በጥቁር ሕዝብ ላይ ሁሉንም አይነት 
ግፍ ሲፈጽሙ ነበር። 

ዓድዋ እውን እስከሆነችበት ቀን ድረስ መላውን 
ጥቁር ሕዝብ ለግዞት ሲገለገሉበት እንደነበር ታሪክ 
ያስታውሰናል። የሆነ ቀን፣ በሆነ ሕዝቦች፣ የሆነ ቦታ 
ላይ ዓድዋ ተፈጠረ .. ያ ቀን፣ ያ ቦታ፣ የእነዛ ሕዝቦች 
ጽናት የነጮች የበላይነት ማብቂያ ሆነ። 

ስለ ዓድዋ ሳስብ እየኮራሁ ነው.. ስለዓድዋ 
ስናገር በአሸናፊነት ውስጥ ቆሜ ነው.. ይሄን ስጽፍ 
እንኳን ዓለም የሌላትን ታሪክ እየጻፍኩ እንደሆነ 
በማመን ውስጥ ሆኜ ነው። የእኛ ዓድዋ ለመላው 
ጥቁር ሕዝብ የነጻነትና የቀና ማለት መለኮት ሆኖ 
በዓለም አደባባይ የተሰማ ድምጽ ነው።

በጥቁሮች ላይ የበላይ እንደሆኑ የሚያስቡት 
ቅኝ ገዢዎች ተዋረዱ። መላው አፍሪካ ኢትዮጵያ 
በምትባለው በምስራቅ አፍሪካዊቷ የነጻነት ታጋይ 
የነጻነት ተስፋ ሰነቁ። ከዓድዋ በኋላ ዓለም ሌላ 
መልክን ያዘች። የእኩልነትና የፍትሀዊነትን እሳቤን 
ማራመድ ጀመረች። የዓለም መልክ በዓድዋ ድል 
ተቀይሯል። ዓድዋ ለዓለም ጭቁኖች የትንሳኤ ቀን 
ነው። ዓድዋ ለዓለም ጥቁሮች የአብዮት ማግስት 
ነው። 

ይሄን እውነት፣ ይሄን ታሪክ የጻፉ እጆች ምነኛ 
አድለኞች ናቸው? አሁን ደጋግመን ከምናወራው 
የአባቶቻችን ዓድዋ ወጥተን የራሳችንን ዓድዋ 
የምንሰራበት ጊዜ ነው። ከአባቶቻችን ጽናትንና 
አንድነትን ኢትዮጵያዊነትንም ወስደን በግለኝነት 
የጠየመችውን ኢትዮጵያ እንደ አዲስ መማገር 
አለብን።

ካለፈው ዘመን ፍቅርና ወንድማማችነትን 
ወርሰን በጥላቻና በመለያየት የቆመችውን ሀገራችንን 
መሰብሰብ አለብን። ዓድዋን ስንዘክረው መቶ ሃያ 
ሰባት ዓመት ሆኖናል እርግጥ ዓድዋ እድሜ የለውም 
እስከ ዓለም ማለቂያ ድረስ መላው የጥቁር ሕዝብ 
የሚዘክረው ታሪክ ነው። 

ግን ደግሞ እኛ ከአባቶቻችን እንደተቀበልነው 
ሁሉ ለልጆቻችን የምናወርሳቸው ሌላ ዓድዋ 
ያስፈልገናል። መጪው ትውልድ የአባቶቹንና 
የአያቶቹን ጥንድ ዓድዋ እንዲያከብር ዛሬ የእኔና 
የእናተን ዓድዋ መፍጠር አለብን።

ታሪክ ተአምር አይደለም ወይም ደግሞ 
በጥንቆላና በሆነ አስማት በሚመስል ሁኔታ 
የሚፈጠር አይደለም። ታሪክ የሚፈጠረው በፍቅር 
ነው። ታሪክ የሚጻፈው በአንድነት ነው። ፍቅር 
ውስጥ የቆሙ ነፍሶች ሁሉ ባለታሪክ ናቸው። 
በአንድነትና በይቅርታ ውስጥ የጸኑ ልቦች እነሱ 
የታሪክና የተዓምር ባለቤቶች ናቸው። 

እድላችንን የደበቅነው ፍቅርን በማያውቅ 
ጨለማ ልባችን ነው። ዳግማዊ ዓድዋን ለመፍጠር 
እንደአባቶቻችን መሆን አለብን። ዓላማቸውን 
ወርሰን፣ ህልማቸውን ተጋርተን በቀናው ጎዳና ላይ 
መቆም ያዋጣናል። እነሱ የኖሩት ለኢትዮጵያ ነበር 
የሞቱትም ለኢትዮጵያ ነው። 

እነሱ ቋንቋቸው አንድነት ነበር በአንድነትም 
ዓድዋን ፈጥረው አልፈዋል። የእኛ ቋንቋ 
ምንድነው?... ቋንቋችን ግለኝነት ነው። እውቀታችን 
እኔነት ነው። ተነጋግረን መግባባት ተስኖን 
ወደጦርነት ስንገባ ኖረናል። ለዚህም እኮ ነው 
ለራሳችን ኖረን ለራሳችን ያልበቃነው። ለዚህ እኮ 
ነው ዓድዋን መሳይ ታሪክ ያልሰራነው። ለዚህም እኮ 
ነው የምንናፍቃትን ኢትዮጵያ አምጠን መውለድ 

ያልቻልነው።
ምኞት ተግባር ካልታከለበት ከንቱ ልፋት ነው። 

በምኞታችን ውስጥ ሆና ልናያት የምንፈልጋት 
ኢትዮጵያ አለች። በሃሳባችን ውስጥ ሆኖ እንድናየው 
የምንፈልገው ሕዝብ አለን። እኔነትና ራስወዳድነትን 
በቀላቀለ ማህጸን ውስጥ ዓድዋ የለም። ይሄ ማህጸን 
ምርጧንና ድንቋን ኢትዮጵያ አምጦ መውለድ 
አይቻለውም።

ማህጸናችን ለኢትዮጵያ ምቹ መሆን አለበት። 
ማህጸናችን ለድሃ ሕዝባችን የሚስማማ መሆን 
ይገደዋል። ማህጸን ሃሳብ ነው.. ማህጸን ምግባር 
ነው። ማህጸን ፍቅርና አንድነት፣ ይቅርታና 
ወንድማማኝነት ያሉበት ስፍራ ነው። ማህጸን 
እውነትና ፍትህ፣ እኛነትና ኢትዮጵያዊነት 
የሚፈጠሩበት ለምለም ቦታ ነው። 

በዚህ ማህጸን ካልሆነ ዓድዋንም ሆነ 
የምንፈልጋትን ኢትዮጵያ አንደርስባቸውም። 
ማህጸናችን ጥላቻን ጸንሶ ጥላቻን መውለዱ 
ይብቃው። ማህጸናችን እልኸኝነትን ጸንሶ 
እልኸኝነትን መውለዱ ይቁም። ለመነጋገርና 
ለመግባባት፣ ለመተቃቀፍና አንተ ትብስ አንቺ 
ለመባባል የሚሆን ማህጸን ያስፈልገናል። ዓድዋና 
ኢትዮጵያ በዛ ውስጥ ናቸውና። 

ዓድዋ አጥቢያ ነው.. የኢትዮጵያዊነት 
የአንድነትና የነጻነት ዜማ የሚደመጥበት። የጽናት፣ 
የሉዓላዊነት ቅኔ መወድስ የሚሰማበት.. የክብር፣ 
የህብር.. ደብር። ዓድዋ ኢትዮጵያዊነት የተቀረጸበት 
የብኩርና ጽላት ነው።  ሞት የዋጀው፣ ጉስቁልና 
ያልረታው የማንነት አውድ። ዓድዋ ዋርካ ነው 
የኩራት፣ የክብርና የትህትና የነጻነትም የመምሬ 
አድባር። ዓድዋ ተራራ ነው.. ትልቅና ጥልቅ 
የኢትዮጵያዊነት ስጋና ደም። ጽናት እምነትና 
አሸናፊነት የከተቡት። 

ዓድዋ ጌጥ ነው.. የመቶ ሃያ ሚሊዮን 
ኢትዮጵያውያን አሸንክታብ። የሰማንያና ከዛ በላይ 
ብሄረሰብ የኩራትና የልዕልና ምንጭ። የመላው 
ጥቁር ሕዝብ መታበያ.. መመጻደቂያ። ዓድዋ ይሄን 
ሁሉ ነው.. እኛም ይሄን ሁሉ ነን።

ዓድዋን የፈጠሩ ክብር ይግባቸው እነዛ ሻካራ 
እጆች። ክብር ይግባቸው እነዛ ባዶ እግሮች። ክብር 
ይግባቸው እነዛ ከፍቅር ውጪ ምንም የማያውቁ 
ነፍሶች.. በነሱ ነው ዛሬን እንዲህ ደምቆ ያየነው። 
እነዛ ሻካራ እጆች፣ እነዛ ባዶ እግሮች፣ እነዛ ክቡር 
ነፍሶች ባይሞቱልንና ባይጎሳቆሉልን ኖሮ እኔም እኔን 
እናተም እናተን ባልሆንን ነበር።

ምኒልክ ሲጠራን ወይ ባንለው ኖሮ.. እቴጌ 
ስትጠራን እመይት ባንላት ኖሮ ዛሬ እኛን ባልሆንን 
ነበር። ክብር ይገባቸው ሞተው ያቆሙን እነዛ 
ነፍሶች። ዓድዋ የኢትዮጵያዊነት ቀለም ነው.. እንደ 
አፍሪካ ከፊት የቆምነው፣ እንደ ጥቁር ፊተኝነትን 
ያገኘነው በዚህ እውነት ላይ ተረማምደን ነው። 
ኢትዮጵያዊነት አፍሪካን አምጦ የወለደ ማህጸን 
ነው። ኢትዮጵያዊነት የዓለምን ታሪክ የቀየረ፣ 
የነጮችን የበላይነት ያዋረደ የልዕልና ጥግ ነው። 
በዚህ ስም ስም መጠራት ክብሩ የት ድረስ እንደሆነ 
መመዘን ቀላል  ቀላል አይደለም ።

ዓድዋ በየትኛውም ዘመን ለሚፈጠር ነጭና 
ጥቁር መደነቂያና መገረሚያ ነው። ወጣቱ ትውልድ 
የአባቶቹን ዓድዋ እያስቀጠለ የራሱን ዓድዋ 
ለመፍጠር ከመቼውም ጊዜ በላይ አሁን መነቃቃት 
አለበት። በአባቶቻችን ዓድዋ ውስጥ የእኛን ዓድዋ 
ለማየት እንደአባቶቻችን ያለ አእምሮና ነፍስ 
ያስፈልገናል። እኔነት ያልጎበኘው አእምሮና ነፍስ። 
ግለኝነት ያልነካው፣ ኢትዮጵያና ኢትዮጵያዊነት 
ያሻናል። በኢትዮጵያዊነት ጀምሮ በኢትዮጵያዊነት 
ያበቃ ንጹህ ሰውነት የዚህኛው ትውልድ ዓድዋን 
መፍጠሪያ ጥበብ ነው።

ዓድዋ 
ጌጥ ነው.. የመቶ ሃያ ሚሊዮን 
ኢትዮጵያውያን አሸንክታብ። 

የሰማንያና ከዛ በላይ ብሄረሰብ 
የኩራትና የልዕልና ምንጭ። 

የመላው ጥቁር ሕዝብ መታበያ.. 
መመጻደቂያ። ዓድዋ ይሄን ሁሉ 

ነው.. እኛም ይሄን ሁሉ ነን

ሀገርኛ
ማህበራዊ

 ማህሌት አብዱል

ኢትዮጵያ የበርካታ ሃገር በቀል እውቀቶች 
ባለቤት መሆንዋ ህዝቦቿ በአንድነትና 
በመከባበር ለዘመናት እንዲኖሩ ምክንያት 

መሆናቸው ይታመናል ። በተለይ ዘመናዊ የመንግስት 
መዋቅር ባለተዘረጋባቸው ዘመናት እነዚህ ሃገር በቀል 
እውቀቶች የማህበረሰቡ ህግና ደንብ ሆነው በስርዓትና 
በመግባባት እንዲኖሩ ከፍተኛ አስተዋፅኦ ነበራቸው። 
አሁንም ድረስ ቢሆን በሁሉም የሃገሪቱ አካባቢዎች 
በሚባል ደረጃ እነዚህን እውቀቶች መሰረት ያደረጉ 
የሽምግልና  እና የዳኝነት ስርዓቶች ከዘመናዊ የፍትህ 
አገልግሎት ጎን ለጎን ጥቅም ላይ እየዋሉ ይገኛሉ ።  

ከእነዚህ ጥንታዊና ባህላዊ ስርዓቶች መካከል 
በጋሞ ብሔረሰብ ከፍተኛ ተቀባይነት ያለውና አሁንም 
ድረስ ማህበረሰቡ በእጅጉ አክብሮ የሚጠቀምበት፤ 
የሚዳኝበት፤ እርቅ የሚፈፅምበት ‹‹የጎሜ›› ስርዓት 
ዋነኛው ነው ።  ጎሜ የሚለው ይህ ቃል በመሰረታዊነት 
እርም ወይም ሃጥያት የሚል ትርጓሜ ያለው መሆኑን  
የጋሞ ዞን ሰራተኛና ማህበራዊ ጉዳይ መምሪያ 
የስነምግባር ባለሙያ አቶ ዘነበ በየነ ይናገራሉ ። 
እርሳቸው   እንደሚሉት፤ በህብረተሰቡም ሆነ በፈጣሪ  
እጅግ የተወገዘ በደል የፈፀመ ሰው ደግሞ ጎሜ ሆነበት 
ወይም ጎሜ ፈፀመ ይባላል ። በጋሞ ብሔረሰብ ጎሜ ራሱ 
እንደ ህገ-ደንብም፤ እንደ ፍትሐብሔርም እንደወንጀለኛ 
መቅጫም እንደመፅሐፍ ቅዱስም ሆኖ የሚያገለግል 
ባህላዊ ስርዓት ነው ። 

አቶ ዘነበ ሁለተኛ  ዲግሪያቸውን በጋሞ ባህላዊ 
ግጭት አፈታት ዙሪያ ጥናት አጥንተዋል፤ ይህንንም 
የጥናት ስራቸውን ወደ መፅሐፍነት አሳድገው ለንባብ 
አብቅተዋል፤  በተጨማሪም የጋሞኛ ምሳሌያዊ አነጋገር 
መፅሐፍም አሳትመው ለህብረተሰቡ አድርሰዋል ።  
እንደእርሳቸው ማብራሪያ፤ በጋሞ ብሔረሰብ  

የጎሜ  ስርዓት አይነቶቹ በርካታ ናቸው ። ለምሳሌ 
በሃሰት መመስከር በጎሜ ስር ከሚካተቱ ሃጥያቶች 
ዋነኛው ሲሆን በአጋጣሚ እንኳን አንድ ሰው የሃሰት 
ምስክርነት ቢሰጥ  የጎሜ ቅጣት ያገኘዋል ተብሎ 
ስለሚታመን ህብረሰተቡ በየትኛውም ቦታ ላይ እውነቱን 
ብቻ ለመናገርና ለመመስከር ይጠነቀቃል፡፡

 ‹‹የሰው ድንበር ወይም ወሰን የገፋ አልያም ዝሙት 
የፈፀመ ፤ ሰው የገደለ፤ የሰው ንብረት ያቃጠለ ፤ የካደ 
ሁሉ ተግባራት ጎሜ የሚያስከትሉ ናቸው›› ያሉት አቶ 
ዘነበ፤ በደሉን ተላልፎ የተገኘ ሰው ይደኸያል፤ ንብረቱን 
ያጣል፤ ሊሞትም ይችላል ። በተመሳሳይ ማህበረሰቡ 
በአንድ ላይ ሆኖ የሰሩት በደል መተላለፍ ወይም ሃጥያት 
ከሆነ ማህበረሰቡ ዝናብ እጥረት  ወይም ረጅም ጊዜ 
ዝናብ አልያም ፀሃይ መሆን ጎሜ ከሚያስከትላቸው 
እርግማኖች መካከል የሚጠቀስ እንደሆነም ያስረዳሉ ። 

እንዲሁም የከብቶች ሞትና የአንበጣ መንጋ 
መከሰት የጎሜ ምልክቶች እንደሆነ አቶ ዘነበ ይጠቅሳሉ። 
‹‹እነዚህን ምልክቶችን አባቶች ካዩ አባቶች ይህንን ችግር 
የሚፈቱበት ስርዓት አስቀምጠዋል ። በዚያ ስርዓት 
መሰረት ከጎሜው ነፃ ለመውጣት ጥረት ያደርጋሉ›› ሲሉ 
ያብራራሉ ። 

ከቤተሰብ አባወራ ጀምሮ እስከ ጎሳ መሪና የሃገር 
ሽማግሌዎች ድረስ  የጎሜው የማንፃት  ስራ የመፈፀም 
ሃላፊነት ያለባቸው መሆኑን የሚናገሩት ባለሙያው፤ 
የግለሰብ ጎሜ ከሆነ የግለሰቡ አባት አልያም አያት 
ጎሜውን የሚጨርስበት ስርዓት መቀመጡን ያስረዳሉ ። 
ጎሜው ማህበረሰባዊ ከሆነ ደግሞ በአካባቢው አጠራር  
ካኦ  (ንጉስ)፤ ኡዱጋ፤ ማጋ ፤ግራሻ የተባሉ አለቆችና 
ባህላዊ መሪዎች መኖራቸውን ያመለክታሉ ። 

እንደአቶ ዘነበ ማብራሪያ፤ የጋሞ ህዝብ በአብዛኛው 
የዳኝነት ወይም የእርቅ ስርዓቱን የሚፈፅመው ዱቡሻ 
በተባለው የፍርድ አደባባይ ላይ ነው ። ዱቡሻ በጋሞ 
ብሔረሰብ ለስብሰባ የሚቀመጡበት ቦታ ሲሆን 
ለብሔረሰቡ ሽማግሌዎች እንደ እንደባህላዊ ስብሰባ 
አዳራሽ  ወይም የፍርድ አደባባይነት ያገለግላል ። በዚህ 
ሥፍራ ማንኛውም አለመግባባትና ግጭት በብሔረሰቡ 
ሽማግሌዎች በባህላዊ ግጭት አፈታት ስርዓት መሰረት 
ይፈታል ። በብሔረሰቡ ባህል መሰረት በዱቡሻ  
የማይፈታ አለመግባባት አይኖርም ። ምክንያቱም 
ደግሞ ዱቡሻ የመከባበርና የመደማመጥ እንዲሁም 
ይቅር የመባባያ መድረክ ነው ። ዱቡሻ የበደለ ተገቢውን 

‹‹ጎሜ›› ተጠያፊው የጋሞ ማህበረሰብ

እርምት የሚወስደበትና ተበዳይ የሚካስበት በአጠቃላይ 
እርቅ የሚወርድበት ስርዓት ነው ። 

‹‹ዱቡሻ የራሱ ስነስርዓት አለው›› የሚሉት 
ባለሙያው፤ በዚህ መሰረት ዱቡሻ ላይ የሚካሄድ 
ማንኛውም ስብሰባ (ዱላታ) ወደ ዱቡሻ አለመግባባትን 
ለመፍታት በሽምግልና የሚመጣ ሽማግሌ የመልካም 
ስብዕና እና የንፁህ ህሊና ምልክት የሆነው የጋሞ አባቶችን 
አለባበስ ሊያሟላ እንደሚገባ ያስረዳሉ ።  ይህም ማለት 
ባለደማቅ ቀለሙን ዱንጉዛ ጋቢ ወይም ኩታ መደረብና 
የብሔረሰቡ ሽማሌዎች  የክብር በትር የሆነውን ጻንባሮ 
(ሆሮሶ) መያዝ ይጠበቅበታል ። 

በዚህ የፍርድ አደባባይ በዳይና ተበዳይ እውነት 
እውነቷን ብቻ በግልፅ የሚናዘዙበት፤ ሽማግሌዎችም 
ፈጣያቸውን መካከል አድርገው የግራ ቀኙን ሰምተሰው 
በቅንነት በሃቅ ይፈርዱበታል ። ለዚህ ባህላዊ ስርዓት 
ታዲያ ማንኛው የጋሞ ማህበረሰብ ከሊቅ እስከ ደቂቁ 
ይገዛል፤ ይታዛዛል ። ይህንን ያልፈፀመ ሰው ጎሜ (እርም 
ወይም ሃጢያት) ይሆንበታል ተብሎ ስለሚታመን 
የሽማግሌዎቹ ውሳኔ ከማክበርና ከመቀበል ውጪ 
አማራጭ አይኖረውም ።  ጎሜ በጋሞ ማህበረሰብ  
በሁለት ወይም በብዙ ሰዎች መካከል የተፈጠረው 
አለመግባባት ዳግም እንዳይነሳና በዘላቂነት በመፍታት 
የነገ መጻይ ዕድል ተስፋቸውን በጋራ የሚያልሙበት 
ሥርዓት ነው ። 

እንደእርሳቸው ገለፃ፤ እንደማህበረሰብም ሆነ 
እንደግለሰብም ከአቅም በላይ የሆኑ ነገሮችን የሚፈታው 

ማካ የተባለው ባህላዊ  ቄስ አማካኝነት ሲሆን፤   ውሃና 
ቅጠል በመያዝና ባህላዊውን አልባሳት ለብሶ  የማንፃት 
ስርዓት ያካሂዳል ።  ጎሜው ከወሰን ጋር ተያይዞ የመጣ 
የነፍስ ግድያ ወይም ግጭት ከሆነ ኡጋዴና አርዴና 
የሚባሉ አገናኛ አካላት አሉ ። እነኚህ አገናኞች ማካ 
ከሚባለው ባህላዊ ቄስ ጋር ሆነው የነፍስ ግድያውን 
የፈፀመ ግለሰብ በግ ወይም ከብት አርዶ  አንጀቱን 
በማውጣትና በፈርሱ ላይ ሁለቱም ወገኖች (ገዳይና የሟች 
ቤተሰብ) እንዲረግጡት ያደርጋሉ ። እርስበርሳቸው ስጋ 
እንዲጎራረሱ በማድረግ እርቅ ይወርዳል ።  

‹‹በአንድ በደል መተላለፍ ምክንያት በአባት፤ 
እናት፣ አያት እና የጎሳ መሪ የተረገመ  ግለሰብ ካለም  
እርግማኑን በይቅርታ ካስረሱ በኋላ ካሳ በማስከፈል  
ጉሜውን ለዘለቄታው እንዲቋጭ ያደርጋሉ›› ሲሉ አቶ 
ዘነበ ያብራራሉ ። በሌላ በኩል ደግሞ ከክህደት ጋር 
የሚያያዝ ጎሜ ከሆነ በዳዩ ግለሰብ የካደውን ገንዘብ 
በመመለስ ለግለሰቡ ይቅርታ ጠይቆ ንስሃ ከገባና 
ተበዳዮች ይቅርታ ካደረጉ ከጎሜው የሚነፃበት አግባብ 
መኖሩም ያመለክታሉ ። በጋሞ ማህበረሰብ  በተመሳሳይ 
መልኩ የሚፈፀሙ ከ100 በላይ የሚሆኑ የጎሜ አይነቶች 
መኖራቸውን ጠቅሰው፤ አፈፃፀማቸውና ስርዓታቸው 
ግን እንደየበደሉ አይነት ልዩነት ያለው መሆኑን ነው 
ያስገነዘቡት ።  

የጋሞ ዞን ባህልና ቱሪዝም ቢሮ ኃላፊ አቶ ሞናዬ 
ሞሶሌ በበኩላቸው እንደሚናገሩት፤ ዱቡሻ በጋሞ 
ብሔረሰብ እርም የሆነውን ነገር የሚረግምበትና 
እርግማኑን የሚያፀናበት  መድረክ ነው ። በዚህ መድረክ 
ላይ ውሸት ፈፅሞ መናገር አይቻልም ። ይህንን ከተላለፈ 
ደግሞ እርግማኑ ሁሉ ይደርስበታል ተብሎ ስለሚታመን 
በዚህ አደባባይ ላይ እውነት ብቻ  ነው የሚነገረው ። ይህ 
ባህላዊ ስርዓት ደግሞ ስርዓት ህዝቡ ከመጥፎ ስራዎች 
ራሱን እንዲቆጥብ ከማድረግ አንፃር ያለው ፋይዳ ከፍተኛ 
ነው ። 

‹‹ጎሜ ከእምነት ጋር የተያያዘ ነው፤ በተለይ የጋሞ 
ህዝብ እውነት መናገር ስለሚወድ የፈጠሪን ትዕዛዝና 
እውነት ማስቀደም ይመርጣል›› የሚሉት ኃላፊው፤ ይህ 
ስርዓት ፈጣሪን ከመፍራት ጋር የሚያያዝ ስለሆነ ከጥንት 
ጀምሮ እስከአሁን ድረስ በጋሞ ማህበረሰብ ሲወርድ 
ሲዋረድ  ተጠብቆ መቆየቱን ያመለክታሉ ።  ስርዓቱ 
በከተማም ሆነ በገጠር  አሁንም ድረስ በማህበረሰቡ ትልቅ 
ቦታ የሚሰጠው ስርዓት አስታውሰው፤ በተለይ በገጠር 
ያለው ማህበረሰብ የሚከብረውና አሁንም ከምንም በላይ 
የሚገለገልበት ስርዓት መሆኑን ነው የጠቆሙት ። 

አቶ ዘነበም በአብዛኛው ማህበረሰብ ዘንድ  የጎሜ 
ስርዓት እስካሁን ተጠብቆ መቆየቱን ይስማማሉ፤ ይሁንና 
‹‹እርግጥ፤  ከተሞች አካባቢ ከመደበኛ ፍርድ ቤቶች 
መስፋፋት ጋር ተያይዞ አልፎ አልፎ የሃሰት ክሶች፤ የሃሰት 
ምስክሮች ይበዛሉ ። ያም ሆኖ በገጠሩ አካባቢ ማለትም 
በ14ቱም የጋሞ ወረዳዎች ላይ በስፋት በእምነትም ሆነ 
በባህል አባቶችም ይህንን የጎሜ ስርዓት ይተገብራሉ›› 
በማለት ነባራዊ ሁኔታ ይናገራሉ ። 

ያም ቢሆን አብዛኛው ማህበረሰብ ወደ ዱቡሻ 
(የፍርድ አደባባዩ)  የሚወርድ ማንኛውንም ጎሜ የሆነ 

ድርጊት ላለመፈፀም ይታገላሉ፤ ፈፅመው ከተገኙ ደግሞ 
ይቅርታ ጠይቀው ከጎሜው ለመንፃት የሚያስችሉ 
ስርዓቶችን መከተል የሚጠበቅባቸው መሆኑን ያስረዳሉ። 
በጋሞ ማህበረሰብ ዘንድ  በዚያ መልኩ አለመግባባቶችና  
ቅራኔዎች የሚፈቱት  መሆሩን ጠቅሰው፤ ‹‹በመደበኛ 
ፍርድ ቤት ከሚመጣው መዝገብ ይልቅ ጎሜ ላይ 
የሚያልቀው ብዙ ክስ የሚበልጥ ነው›› ይላሉ፡፡

እንደእርሳቸው ገለፃ፤ በከተሞች አካባቢ 16 
መወቅሮች ላይ ፍርድ ቤቶች አሉ፤ እዚያ አካባቢ 
የሚመጡ ምስክሮች በሃሰት መመስከር አዝማሚያዎች 
አሉ ። ይህም እየሆነ ያለው ከተሞች ላይ በአብዛኛው 
የሚኖረው ከተለያዩ አካባቢዎች የሚመጡና የጋሞን 
ባህልና ወግ የማያውቁ  በመኖራቸው እና ከተሜው 
የአካባቢውን ህብረተሰብ ጠብቆ እንዲቆይ በማድረግ 
ረገድም ተከታታይነት ያለው ስራ ባለመሰራቱ ነው ። 
በገጠር ግን የትኛውም ግለሰብ በሃሰት ለመመስከር 
አይደፍርም ። ቤተዘመዶቹም ቢሆኑ ጥፋቱን እያወቁ 
በሃሰት መስክሮ እርግማን እና የፈጣሪ ቁጣ እንዲመጣበት 
ስለማይፈልጉ አስቀድመው ይከላከላሉ ። 

አሁንም ቢሆን ግን የማህበረሰቡን ባህልና ወግ  
ጠብቆ የቆየው የህብረተሰብ ክፍል በርካታ መሆኑን 
የሚናገሩት አቶ ዘነበ፤ ለዚህም አብነት አድርገው 
የሚጠቅሱት ከሁለት ዓመት በፊት በአርባ ምንጭና 
በሌሎችም የጋሞ ተወላጆች በሚኖሩባቸው አካባቢዎች 
ተፈጥሮ የነበረውን ግጭት የጋሞ አባቶች በባህላቸው 
መሰረት ሳር ይዘው በመውጣት የፈፀሙትን የማረጋጋት 
ስራ ነው ።  

‹‹ባህሉ አሁንም ተጠብቆ ስለቆየ ነው ወጣቶቹም 
የአባቶችን ተግሳፅ ሰምተው መመለስ እና መረጋጋት 
ማምጣት የተቻለው›› ሲሉ ይናገራሉ ። ከዘመናዊ የፍትህ 
ስርዓቱ ጋር ግጭት ሳይፈጥር እርስ በርስ ተመጋግቦ 
የሚሄድበት ሁኔታ መኖሩ በአካባቢው የተረጋጋና ሰላማዊ 
ማህበረሰብ እንዲፈጠር ምክንያት  እንደሆነ ያስረዳሉ ። 
አብነት አድርገውም ‹‹አባቶች  አንድ ነፍስ ገዳይ ተይዞ 
ቢታሰር እስራቱን አይከለክሉም ። ሆኖም ሀገር ቤት 
ሌላው ወገን እርስ በርስ ቂም በቀል ቁርሾ እንዳይቀጥል   
ባህላዊ ስርዓት አማካኝ ጎሜ እንዳይፈጠር ሽምግልና 
ስርዓት ይፈፅማሉ›› ሲሉ ይጠቅሳሉ ። የታሰረው ሰው 
የእስር ጊዜውን ጨርሶ ሲወጣም ዳግመኛ  ባህላዊ ስርዓቱ 
ተፈፅሞ  ከህብረተሰቡ ጋር እንዲቀላቀል የሚደረግ 
መሆኑን ያብራራሉ ። 

ይህንን የጋሞ ሀገር በቀል እውቀትና ተሞክሮ በሌሎች 
አካባቢዎችም ማስፋት ጠቃሚ እንደሆነ ያነሳሉ። በተለይ 
ደግሞ ልዩነቶች እየሰፉና የግጭት ሁሉ ምንጭ እየሆኑበት 
ባሉበት በዚህ ጊዜ ማህበረሰቡ የሚቀበለውን እንደ ጎሜ 
ሥርዓት የመሰሉ ባህላዊ ክንውኖችን  ስራ ላይ ማዋሉም 
ሆነ ተጠብቀው እንዲቆዩ ማድረጉ ሃገራዊ ፋይዳው 
የጎላ ነው ። በተለይም ኢትዮጵያ ሃገር በቀል እውቀትን 
ተጠቅማ እፈታዋለው ብላ ለያዘችው ችግሮች እየተደረገ 
ያለው የምክክር ሂደት እንደአንድ መልካም ተሞክሮ 
ሊወሰድ ይገባል ። 

አቶ  አቶ ሞናዬ ጎሜ ለማህበረሰባዊ መረጋጋት ፤ 
ለልማት፤ ለአብሮነት ፤ ለመከባበር ፤ ለፍትህና ለርዕት 
መጠበቅ ከፍተኛ አስተዋፅኦ እያበረከተ መሆኑን ያነሳሉ። 
‹‹ይህ የጋሞ ህዝብ እሴት አስጠብቆ ማቆየቱ ለሃገር 
ሰላም፤ ለፍትህ መስፋፋት ትልቅ አስተዋፅኦ አበርክቷል። 
በህዝቦች መካከል ልዩነቶችና ግጭቶች እንዲጠፉ 
በምትኩ ፍቅርና መተሳሰብ እንዲሰፋፋ ያለው ፋይዳ 
ከፍተኛ ነው›› ይላሉ ። ከሁሉ በላይ ፈሪሀ እግዚአብሔር 
ያለው ትውልድ እንዲኖር በማድረግ ረገድ ሚናው የጎላ 
እንደሆነ ያመለክታሉ ። 

በተጨማሪም በባህላዊ እርቅ የተፈታ ቁርሾ 
አንዱ ሌላውን ቆይቶ እንዳያጠቃ ከፍተኛ መተማመን 
ይፈጥራል፡፡ ባይ ናቸው ። ‹‹ሌላው ይቅርና መንግስት 
በሰላምና በልማት ረገድ ለሚሰራቸው ስራዎች ከፍተኛ 
ጠቀሜታ አለው›› ሲሉ የተናገሩት ኃላፊው፤  ይህ እሴት 
እንዳይሸረሸር ሲባልም ዞኑ የተለያዩ ስራዎችን እያከናወነ 
መሆኑን ያስረዳሉ። ‹‹ ከእነዚህም መካከል በጋሞ 
ህብረተሰብ ትልቅ ቦታ የሚሰጠው የዱቡሻ ስርዓት 
ዩኒስኮ ላይ ለማስመዝገብ እየሰራን ነው›› ብለዋል ። 
በተጨማሪም የዚሀን እሴት አስፈላጊነት እና  ቀጣይነት 
ለማረጋገጥ ያስችል ዘንዳም ወደ ህዝቡ በማውረድ 
በህብረት እየተሰራ መሆኑን ነው ያስገነዘቡት ። 

የጎሜ  ስርዓት አይነቶቹ በርካታ 
ናቸው። ለምሳሌ በሃሰት መመስከር 
በጎሜ ስር ከሚካተቱ ሃጥያቶች 
ዋነኛው ሲሆን በአጋጣሚ እንኳን 
አንድ ሰው የሃሰት ምስክርነት ቢሰጥ  
የጎሜ ቅጣት ያገኘዋል ተብሎ 
ስለሚታመን ህብረሰተቡ በየትኛውም 
ቦታ ላይ እውነቱን ብቻ ለመናገርና 
ለመመስከር ይጠነቀቃል

ወጣቶች  
ማህበራዊ 

ሠላማዊት  ውቤ 

ወጣት አበባው ክንዴ የእጅና የእግር ጉዳተኛ ነው። 
እጆቹ በተፈጥሮ የተጎዱ ቢሆንም  እንደማንኛውም 
ወጣት  በተሽከርካሪ ወንበር ላይ ቁጭ ብሎ ከመጻፍና 
ያሰበውን ከማሳካት አላገደውም ።  በእግሩ  ጉዳት  
ምክንያት  ሙሉ  በሙሉ  ወንበር ላይ ተመቻችቶ 
መቀመጥ ባይችልም  እንግዳ ሲመጣ እመር ብሎ 
በመነሳት ትህትና በተላበሰ መንገድ መስተንግዶ ሲሰጥ 
ይውላል ። 

አበባው ዕድሜው በወጣትነት ክልል ውስጥ 
ነው  ።  አካል ጉዳተኝነቱ  ሳይበግረው  ከአዲስ  
አበባ ዩኒቨርሲቲ  ከማኔጅመንት  ትምህርት  ክፍል  
የመጀመሪያ  ዲግሪውን  በ2013 ዓ.ም  በመያዝ  
ወዲያው  ምንም ጊዜ  ሳያባክን  የሁለተኛ ዲግሪ  
ትምህርቱን ቀጥሎም ዘንድሮ የሚመረቅበትን 
ፔፐር ሰርቶ አጠናቅቋል ። ወደ ስራ የተሰማራው 
የመጀመሪያ ዲግሪውን  እንደያዘ ሲሆን የሁለተኛ ዲግሪ 
ማኔጅመንት ፋይናንስ  ትምህርቱን ደግሞ ሥራውን  
እየሰራ በማታው  ክፍለ  ጊዜ ነው  ሲከታተል  የቆየው 
። በተለይ በመደበኛው የቀን  ክፍለ  ጊዜ  የስድስት  
ኪሎ  ዩኒቨርሲቲ የመጀመሪያ ዲግሪ  ተማሪ  በነበረበት 
ወቅት አንዲት ወጣት ያቀረበችለትን የፍቅር ጥያቄ  
ተከትሎ ፍቅር  ውስጥም  የገባበት አጋጣሚ እንደነበር 
ይናገራል ።    

ወጣቱ አሁን ላይ በኢትዮጵያ  አካል  ጉዳተኞች  
ማህበራት  ፌዴሬሽን  የሰው ሀብት አስተዳደር  ኃላፊ 
ሆኖ  በመሥራት ላይ ይገኛል ። ‹‹ምነው እዚህ ደረጃ 
ላይ ስደርስ በሕይወት በኖረችልኝና የፈለገችውን 
እያደረኩላት ብንከባከባት›› የሚላቸውና በአካሉ 
ጉዳት  አስታዋሽ አጥቶ  ከተደበቀበት ጓዳ አውጥተው 
ትምህርት ቤት በማስገባት  እዚህ  ያደረሱት አያቱ ዛሬ 
በሕይወት ባለመኖራቸው አብዝቶ ቢቆጭም  የቀረው  
የምትወደውንና  የሚወዳትን ቆንጆ  ልጃገረድ  አግብቶ 
ጎጆ መውጣትና ቤተሰብ መመስረት እንደሆነም  በራስ  
መተማመን መንፈስ ይናገራል ። መጨረሻ የለውም  
የሚባለውን  ትምህርትም ከትዳር ሕይወቱ ጎን 
ከሁለተኛ ዲግሪ በመቀጠል  እስከ  ዶክትሬትና በላይ 
የማዝለቅ ዕቅድ እንዳለውም ይናገራል ።   

ወጣቱ አሁን የደረሰበትን  ደረጃ ‹‹ስኬታማ ነኝ 
አካል ጉዳተኛ መሆኔ ከምንም ነገር አልገደበኝ›› ሲል 
በአንደበቱ ይገልፀዋል ። ‹‹ብዙ ሰዎች አካል ጉዳተኞች 
ፍቅር የማይዘን፤ቆንጆ  የመምረጥ መብት የሌለን 
፤ሚስት ማግባትና ልጅ ወልደን ቤተሰብ በመመስረት 
የምንመራ አይመስላቸውም››የሚለው ወጣቱ፤  
ለፍቅርና ለትዳር  ከፈቀዳትና ከፈቀደችው  ቆንጅዬ 
ልጃገረድ ጋር ትዳር በመመስረት ልጅ ወልዶ በተመቻቸ 
ሁኔታ የመኖር ዕቅድ እንዳለውም  ያወሳል ። 

የስድስት ኪሎ ዩኒቨርሲቲ ተማሪ  በነበርኩበት 
ወቅት ከአንዲት ተማሪ  ድብን  ያለ ፍቅር ይዞኝ ነበርም 
ይላል ወጣት አበባው ። የፍቅር ጥያቄ  አቅራቢዋ 
ልጅቱ  በመሆኗ የአካል ጉዳተኞች ጉዳተኛ ባልሆኑ 
የጾታ አጋሮቻቸው  መፈለጋቸውን ለመጀመሪያ ጊዜ 
ለማረጋገጥ በቅቶ የነበረበትን እና የልጅቱን ጥያቄ በበጎ 
ተመልክቶ አፋጣኝ ምላሽ መስጠቱን  ያስታውሳል ። 

ወጣት አበባው ክንዴ  እንዳወጋን ተወልዶ ያደገው 
በአማራ ክልል  ሰከላ በምትባል የገጠር ወረዳ ነው ። 
የእጅና  የእግር  አካል ጉዳቱ  የስምንት ዓመት ልጀ ሆኖ   
እንደደደረሰበትም ያወሳል ። እንደነገረን የስምንት  
ዓመት  ልጅ  ሳለ  ከ12  ዓመት  ዕድሜ  ጓደኛው  ጋር 
መንገድ ላይ አባሮሽ ይጫወታሉ ። በዚህ  ጨዋታ 
መካከል  ከ12  ዓመቱ  ጓደኛው  ጋር ይጋጫሉ ። 
በጨዋታ  መካከል  ልጆች  በተደጋጋሚ  መጣላታቸው  
አዲስ  ባይሆንም ብድግ  አድርጎ  ይወረውርና 
ይጥለዋል ።  ‹‹መታው እባላለሁ› ብሎም የወደቀበት  
ጥሎት እየሮጠ  ወደ  ቤቱ  ይሄዳል ።  ወጣት አበባው  
ለመነሳት  ቢሞክርም  ይሳነዋል ። መንገድ ላይ  
መውደቁን  ያየ  ጎረቤት  ለእናቱ  እስኪነግሯቸው  እስከ 
11 ሰዓት ድረስም ከዛው ከወደቀበት ሳይነሳ  ይቀራል ።  

‹‹11 ሰዓት ላይ እናቴ  ጎረቤቶቻችን  መንገድ  ላይ 
መውደቄን  ነግረዋት  እያለቀሰች  መጣች›› ይላል ። 
ይሄንኑም  የሰማው  በኋላ ላይ ከእናቱ  መሆኑን  
ያከለልን  ወጣቱ፤ በወቅቱ ራሱን  ስቶና  በላብ  ተጠምቆ 
እናቱ  ያገኙት  መሆኑንም አጫውቶናል ።  ሆኖም እናቱ  
አንስተው  በማዘል  ወደ  ቤት  ቢወስዱትም  ውሎ  
ሲያድር  እንደ  ፊቱ  በሁለት  እግሩ  መሄድና መቆም 
አልቻለም ።  በእጆቹም  ከመመገብ ጀምሮ  የተለያዩ  
ሥራዎችን  መሥራት  ተሳናቸው ።  ይሄ የሆነው  
የአካል ክፍሎቹ  ነርቮች  በወደቀበት  ወቅት  ተጎድተው 

የአካል ጉዳተኛው  ስኬታማነት - በስራም በፍቅር ህይወትም

በመዋላቸው  እንደሆነም  በኋላ የህክምና ባለሙያዎች 
እንደነገሩት  ያወሳል ። ቀስ በቀስም የእጅና  እግሮቹ  
የመታጠፊያ  ሥሮች  የመጨማደድ፤እንዲሁም  
የመሰብሰብ  ባህሪ እያመጡ  መጡ ።  በተለይ 
ሁለት  እጆቹ ላይ  የበቀሉት  ጣቶቹ  ሙሉ  በሙሉ 
ቅርፃቸውን በማጣት  ተሰበሰቡ ። ጣቶቹ ብቻ ሳይሆኑ 
እጆቹም አጠሩ ። 

‹‹ይሄ  የደረሰብኝ ጉዳት እያሳፈረኝና  እያሸማቀቀኝ  
እንኳን  የውጪ  ሰው  የራሴ  ወንድምና  እህቶቼ  
እንዲያዩኝ  አልፈቅድም ነበር ።  ጓዳ ውስጥ ገብቼ  
በመደበቅ  ለብቻዬ እቀመጥ ነበር››ሲል  በጉዳቱ  
የደረሰበትን መሸማቀቅና  በራስ  ያለመተማመን 
ስሜት  ሁኔታን ያስታውሰዋል ። ወላጆቹም ሆኑ እህት 
ወንድሞቹ  ፊቱን  እንዳያዩት  ስለሚፈልግ ጓዳ መግባት  
ብቻ ሳይሆን አልጋ ስር ገብቶ  ተደብቆ  የሚቀመጥበት  
ሁኔታምእንደነበር ያወሳል ። 

ባደገበት አካባቢ   ከአንደኛ  እስከ  ስምንተኛ  
ክፍል  ያሉ ተማሪዎች  የሚማሩበት ‹‹ጎለን›› የተሰኘ 
ትምህርት  ቤት ነበር ። ክፉ በጎውን እየለየ ሲመጣ 
ታድያ ተማሪዎች ስድስት ሰዓት ለምሳ ሲለቀቁና 11 ሰዓት 
ሲወጡ የሚንጫጩበትን  ቤት ውስጥ  ተደብቆ ይሰማል 
። በውስጡም ደስ የሚል ጥሩ  ስሜት  ይፈጥርበታል 
።  ቤተሰቦቹ  በሙሉ  ቤት  ውስጥ  በማይኖሩበት  
ቀንም ቀስ ብሎ  ወጥቶ  በራፉ ላይ  በመቆም እንዲህ 
በጫጫታ የሚያስደስቱትን  ተማሪዎች  ያስተውላቸው 
ገባ ።  ሲውል ሲያድር ተማሪዎቹን  ማየት  ምክንያት  
ሆነውና እነሱን  እየጠበቀ ማየት  ብቻ ሳይሆን  የአየር 
ንብረቱን ጨምሮ  አካባቢውን  ይቃኝም ገባ ። 
እንዲህም ሆኖ አንድ ሰው ብቅ  ሲል  ሮጦ  ወደ  ቤቱ  
ይገባ እንደነበርም  አይዘነጋም ።  በሂደትም  ‹‹እኔ  
እስከመቼ  ነው ከእናት  አባቶቼ  እንዲሁም  ከእህትና  
ወንድሞቼ  ተደብቄ  በአካሌ  ጉዳት  እያፈርኩና  
እየተሸማቀቅኩ  የምኖረው፤ እንደእኩዮቼስ  እኔ  
መማር  የማልችልበት  ምክንያት  ምንድነው ›› ሲል  
ራሱን  መጠየቁን  ያስታውሳል ወጣት  አበባው ። 

‹‹አንድ ቀንም ድምፅ አውጥቼ መማር 
አለብኝ፤መውጣት አለብኝ ስል ጮኬ ለራሴ 
ነገርኩት››ይላል ። የሚገርመው  አያቱ  ወይዘሮ ትሁኔ 
ተዋበ  ይሄን  የሰሙ  ይመስል ። የዛኑ  ዕለት እየተቻኮሉ 
ወደ ወላጆቹ  ቤት መጡና ‹‹ አንተ ልጅ  ሳልሞት 
እዚህ  አካባቢ  ያለ  ትምህርት  ቤት  ግባና  ተማር 
።   አንተ  ከሌላው  በምን  ታንሳለህ! አካል ጉዳት  
በአንተ  አልተጀመረም ።  ነገ  ሌላውም  አካል  ጉዳተኛ  
የሚሆንበት  ሁኔታ  ሊኖር  ስለሚችል በአካልህ ጉዳት 
ምክንያት  የበታችነት ሊሰማህ አይገባም ። ራስህን 
ከእኛም ሆነ ከሌሎች መደበቅ  የለብህም›› አሉት ። 

‹‹ይሄን ተናግራ ያለ ፈቃዴ በነጠላዋ አዘለችኝና ወደ 

ትምህርት ቤት ወሰደችኝ››ይላል ወጣቱ ወደ ትምህርት 
ቤት የገባበትን አጋጣሚ ሰያስታውስ  ።  በዚህ ወቅት 
የ10  ዓመት ልጅ ነበር ።  አያቱ ርዕሰ መምህሩ  ቢሮ 
ወስደውም አስቀመጡት ።  

‹‹ርዕሰ  መምህሩ  ሲያየኝ  የእጅና  የእግሬን  ጉዳት  
እንዳያይብኝ ዓይኔን  ጨፈንኩ ።  ዓይኔን  የጨፈንኩት  
መላ አካላቴን  ከርዕሰ  መምህሩ  ዕይታ የሚደብቅልኝ 
መስሎኝ  ነበር›› ሲልም ሁኔታውን  ያስታውሰዋል 
። በወቅቱም ርዕሰ  መምህሩ  ነገ  ተነጎድያ  ተምሮ  
አገር ማስተዳደር የሚችል  ሰው  መሆኑን  እሱም  
እንደማንኛውም  ሰው ተምሮ  የፈለገው  ደረጃ  ላይ  
መድረስ እንደሚችል  በልበ ሙሉነት  ነገረው ።  ይህ 
ሆኖ እንኳን    ዓይኑን  አልገለጠም  ርዕሰ  መምህሩን  ቀና 
ብሎ ማየት  አልደፈረም  ነበር ። ርእሰ  መምህሩ ከብዙ  
ምክርና  ማበረታት በኋላም ስኪሪብቶና ማስታወሻ 
ደብተር  ገዝቶ  ሰጠው ። ወዲያውም  ትምህርት  
ጀመረ ። ሆኖም ፈጥኖ ከተማሪዎቹ ጋር መላመድና 
ትምህርቱን  ተረጋግቶ  መከታተል  ባለመቻሉ አያቱ  
በኋላም  እናቱ ወንበር  ይዘው  እየመጡ ሦስት ወር  
ሙሉ  አብረውት  ተቀምጠው  ነበር የተማረው ።  

ወጣቱ  እንዳወጋን መምህሩ  ጥያቄ  ሲጠይቅ  
እጁን  አውጥቶ  ለመመለስ እንኳን  ይሸማቀቅና  
ይሳቀቅ  ነበር ። ‹‹እጄን ሳወጣ ተማሪዎች  ጣቶቼ 
የተሰበሰቡ መሆኑን  ያዩብኛል  ብዬ ስለምፈራ መልስ 
አልሰጥም ነበር ። እጄን ሳላወጣ ዝም ብዬ መልሱን  
እናገራለሁ፡፤ በኋላ  የገባው  መምህሬ  አበባው ብሎ 
ሲጠራኝ እጄን ሳላወጣ  መልሱን በፍጥነት  እነግረው  
ነበር›› ሲልም  የመጀመሪያዎቹን የትምህርት ቤት 
ቆይታውን ያስታውሰዋል ። 

መምህሩ  ጉብዝናውን  ደጋግሞ  ሲናገርለትና 
ተማሪዎች  እንዲያጨበጭቡለት  ሲያደርግ ፍራቻው  
እየለቀቀው  መምጣቱንም  ያወሳል ። የክፍል  
ሥራም ሆነ  የቤት  ሥራ በመሥራትም  ፈጣን  ነበር 
። በተለይ  የክፍል  ሥራ  ገና  ከመሰጠቱ  ፈጥኖ  
በመሥራት  የሚያሳይበት  ሁኔታ  መምህራኖቹ  
አብዝተው  ያሞግሱት ነበር ።  በአጠቃላይ የትምህርት 
አቀባበሉ ፈጣን ስለነበረ የሚወጣውም  አንደኛ 
ሆነ ። መምህራኖቹ ለእሱ  ልዩ ፍቅር  ነበራቸው ። 
ከማበረታታት አልፎ  በጉብዝናው  ባንዲራ  ስነስርዓት 
ላይ  እያወጡም  በአካል  ጉዳተኝነቱ  ሳይበገር  ይሄን  
ውጤት ማምጣት  ቻለ  ሲሉም  ይሸልሙት  ገቡ ። 
እንደውም  ከተማሪዎች ሁሉ ተመርጦ   አርአያ ሆኖ  
መቅረብ  ጀመረ ።  

‹‹በትምህርት ቤት  የነበረኝ ግንኑነት በዚህ 
መልኩ ሲሆን፤ እናቴንም  ሆነ  አያቴን  አትምጡ  
አልኳቸው ።  ብቻዬን  ትምህርት ቤት ሄጄ  መምጣት 
ጀመርኩ››ይላል ።  ስምንተኛ ክፍል ፈተና ተፈትኖም 

ወጣት አበባው ክንዴ ቢሮ ውስጥ እየተንቀሳቀሰ ሥራውን  ሲያከናውን 

ጥሩ  ነጥብ  በማምጣቱ  ወደ አባይ ምንጭ  ሁለተኛ  
ደረጃ  ትምህርት  ቤት ተዛውሮ  የዘጠነኛ ክፍል  
ትምህርቱን  መከታተል ጀመረ ። ሽልማት ለማግኘት 
ዓመት አልወሰደበትም ። ዘጠነኛ ክፍል  ከመግባቱ 
በጥሩ ትምህርት  አቀባበሉ ‹‹አሁን ድረስ  እንደ  
ሀውልት  አስቀምጫታለሁ››የሚላትን  የባዮሎጂ  
መጽሐፍ  ተሸለመ ። እንዲሁም ኬምስትሪ ኤክስትሪም 
የሚባልም መጽሐፍ ተሸለመና ከአጠቃላይ ትምህርት 
ቤቱ  አንደኛ በመውጣት ድል ተቀዳጀ ። 

ይሄ ሁሉ ሲሆን ግን  ከመጀመሪያ ደረጃ  ትምህርት  
ቤት ጀምሮ በጉልበቱ ነበር  የሚራመደውና  ረጅም 
ርቀት ትምህርት ቤት  የሚሄደው ። እናቱና  እህቶቹ 
ዝናብ ሲመጣ  ጥላ በመያዝና አዝለው በማምጣትና  
በመውሰድም  ሲረዱት ቆይተዋል ። ከመመላለስ 
ብዛትም ጉልበቱ  ደም  ይፈሰው  እንደነበርም  ያወሳል።  
በዚህም የመዳን ተስፋው  የበለጠ  ተስፋ አስቆራጭ 
እየሆነ መጣ ።     

‹‹ምንም  እንኳን የእጅም ሆነ  የእግርና  ሌሎች  
ጉዳቶች  ቢኖርብንም  ፈጣሪ  ሳይደግስ  አይጣላም  
እንዲሉ  አካል ጉዳተኞች  ልዩ  ተሰጥኦ  አለን›› 
የሚለው  ወጣት  አበባው፤   የእጅና እግር  አካል  
ጉዳት  ቢኖረበትም በተፈጥሮ   የተሰጠው  በትምህርት  
ቤት ቆይታው  ልዩ  ዕውቀት፤ልዩ  አስተሳሰብ፤ልዩ 
አመለካከት  እንደነበረው  ያወሳል ።  እናም  
በማኔጅመንት  ትምህርት  ክፍል የጀመረውን የሦስት  
ዓመት የትምህርት  ሂደቱና  ዕውቀት የጨበጠበት 
አግባብ አካሉ  ካልተጎዳው ተማሪ  እኩል እንደውም  
የበለጠ  በመሆኑ በጥሩ ውጤት ተመርቆ  ለመውጣት  
መብቃቱን  ያወሳል ። 

በዚህ ሂደት ታዲያ አይቀሬው የፍቅር ጣጣ መጣ ።  
እሱ ባለው የአካል ጉዳተኝነት ለፍቅር ዝግጁ ባይሆንም 
አንዲት ቆንጆ  ተማሪ ወደደችው፤ ለጓደኝነትም 
ጠየቀችው ።  እንደሚያስታውሰውም  ወደ ዩኒቨርሲቲ  
የገባ ሰሞን የአካል ጉዳቱ የብዙ ተማሪዎችን ትኩረት 
ስቦ ነበር ። እንደልዩ ፍጡር  የሚያዩትም ነበሩ ። 
በጉዳቱ ንቀትም የሚያሳዩት አልጠፉ ።  የኋላ ፤የኋላ 
ታድያ በትምህርት  ያለው  ጉብዝና በሁሉም ተማሪዎች  
ዘንድ  ታወቀ ።  ከመምህራኖቹ  ጋር  ያለው  ግንኙነትና 
የተለየ  የጓደኝነት  የሚመስል  ቅርበትም  ተገልጦ  
ለተማሪዎች ታየ ።  ብዙዎች ቀረቡት ።  ቀርበው 
በትምህርት እንዲያግዛቸው ይጠይቁትም ገቡ ።  እና 
ወጣቷ ተማሪ በፊት ስታየው በአካሉ ጉዳት  ብቻ ቦታ  
ሰጥታው  እንዳልነበረ  አሁን  ግን በትምህርት ያለውን  
ብቃት  ስታይ የበለጠ ቦታ  እንደሰጠችውና ነገ 
ተነጎዲያም  ትልቅ  ደረጃ  ይደርሳል  ብላ  እንድታስብ 
አደረጋት ። 

በዚህም ምክንያት አካል ጉዳቱን እንደምንም 
ባለመቁጠርና ነገን አሻግራ በማየት ለወጣት አበባው 
የፍቅር ጥያቄ ለማቅረብ ተደፋፈረች ። ሁሉንም 
ግልጽልጽ አድርጋም ነገረችው ።  ግልጽነቷና  እሱን  
ለመምረጥ  መፈለጓ በራሱ  በውስጡ የሆነ  ስሜት  
እንዲፈጠር  አደረገው ።  ይሄ  ስሜት  ከዚህ  ቀደም  
በፍፁም  ተሰምቶትም  ሆነ  ገጥሞት  የማያውቀው  
የፍቅር  ስሜት  እንደነበርም  ያወሳል  አበባው ።  

‹‹አካል  ጉዳተኞች  ያገባሉ፤ልጅ  ይወልዳሉ፤ቤተሰብ  
ይመሰርታሉ፤ሌላው ቀርቶ  ተቃራኒ  ጾታ  ያፈቅራሉ  
ተብሎ  በማይታሰብበት  ማህበረሰብ  ውስጥ 
አድጌ  ስለፍቅር ባላስብና አፍቅሬ ባላውቅ  
አይፈረድብኝም››የሚለው አበባው የቀረበለትንም 
የፍቅር ጥያቄ ጊዜ ሳይወስድ እንደተቀበለው ይናገራል።  

አካል ጉዳተኞች   ተመራጭ  ለመሆን  ራሳቸውን  
ብቁ  አድርጎ  መገኘት  እንደሆነ  መገንዘብ  
እንደሚገባቸውም  ወጣት አበባው ያነሳል ።  ይህ 
ሲሆን አካሉና አካሏ ባልጎደለ ወጣት  ሊመረጡ 
እንደሚችሉም  ያነሳል ።  እንዲህ አይነቱ  የጋብቻ 
ውህደት  የበለጠ ተጋግዞና ተደጋግፎ  በጋራ  ለመኖር 
የተሻለ አማራጭ እንደሆነም  ይገልፃል ። 

‹‹አካል ጉዳተኛ የምንሆነው   የሚገባን  ማሰብና 
የተነገረንን  ነገር  አስታውሰን  ምላሽ  መስጠት  
ሳንችል ስንቀር ነው ።  እግሬ፤እጄና ሌላ  የአካል 
ጉዳት ስለደረሰብኝ አካል  ጉዳተኛ ነኝ ማለት 
አይደለም››ይላል።   

‹‹ቤተሰቦቻችን ሁሌ አብረውንና እያገዙን 
አይኖሩም ።  ነገ ተነጎዲያ  ሊሞቱ  ይችላሉ ።   ይሄኔ 
ብቻችንን  እንቀራለን›› የሚለው ወጣቱ  ጭንቅላታችን  
ጤናማ ከሆነና ጉድለት  ከሌለበት እንደማንኛውም  ዜጋ  
መሥራትና ራሳችንን  ማስተዳደር ውሃ አጣጫችንንም  
መምረጥ አለብን ሲል  ሃሳቡን አሳርጓል ።  

የምድር በረከት

ለምለም መንግሥቱ

የሚፈለገውን ያህል ያልተሳካው
 የድንጋይ ከሰል ምርትን በሀገር ውስጥ የመተካት ዕቅድ

ኢንዱስትሪዎች በተለይ ትላልቆቹ ከሚያስፈልጋቸው 
የሀይል አቅርቦት የተወሰነውን ከድንጋይ ከሰል ነው 
የሚያገኙት። ሲሚንቶ አምራች ኢንዱስትሪዎችን ጨምሮ 
በዋነኝነት ከፍተኛ  የኤሌክትሪክ ኃይል የሚጠቀሙ 
ፋብሪካዎች ዋና የግብአቱ ተጠቃሚዎች ናቸው።  
የኤሌክትሪክ ሀይል እጥረትና በርካታ ኢንዱስትሪዎች 
ባሉበት ሀገር ይህ የሀይል አማራጭ በከፍተኛ ሁኔታ 
ይፈለጋል። 

የድንጋይ ከሰል በኢትዮጵያ በተለይ በሲሚንቶ 
አምራች ኢንዱስትሪዎች በስፋት አገልግሎት ላይ 
ይውላል። ለነዚህ አምራች ኢንዱስትሪዎች ለኃይል 
ግብአት የሚውለው ምርት ከደቡብ አፍሪካና ከተለያዩ 
ሀገራት በግዥ ይቀርባል። ለግዢም በዓመት ከ300 
ሚሊዮን ዶላር ያላነሰ እንደሚወጣ በተለያየ ጊዜ የወጡ 
መረጃዎች ያመለክታሉ።

ኢትዮጵያ በምድር ውስጥ ካሏት የወርቅና የጌጣጌጥ 
ማዕድናት፣ የተፈጥሮ ጋዝና ሌሎች የማዕድን በረከቶቿ 
መካከል አንዱ የድንጋይ ከሰል ነው። መጠኑ ይለያይ እንጂ 
የድንጋይ ከሰል ሀብቷ በአብዛኛው የሀገሪቱ አካባቢዎች 
እንደሚገኝና በተለይም ደግሞ በደቡብ ምዕራብ 
ኢትዮጵያ፣ ቤኒሻንጉል ጉሙዝ፣ በኦሮሚያና በአማራ 
ክልሎች ከፍተኛ ክምችት መኖሩን፣  በጥቅሉ ኢትዮጵያ 
ውስጥ ከአምስት ሚሊዮን ቶን በላይ የሚገመት የድንጋይ 
ከሰል ክምችት ስለመኖሩም መረጃዎች ያመለክታሉ።

“ይሁን እንጂ የሀገር ውስጥ ሀብት የሆነው ድንጋይ 
ከሰል የአመድ ይዘቱና የእርጥበት መጠኑ፣  ኃይል 
የማመንጨት አቅሙን አነስተኛ ያደርገዋል” የሚሉ 
ምክንያቶች በአምራች ኢንዱስትሪዎች ዘንድ ይነሳል፤ 
በዚህ የተነሳም የማእድኑ ተፈላጊነት ዝቅተኛ ነው 
ይባላል። ማእድኑ ጥቅም ላይ እንዲውል የሚደረገው 
ከውጭ ከሚገባ የድንጋይ ከሰል ጋር በመቀላቀል መሆኑም 
ይገለጻል።

በዚህ ወቅት እያጋጠመ ባለው የውጭ ምንዛሪ 
እጥረት፣ግብአቱን በግዥ ከውጭ ማስገባት ከፍተኛ 
ፈተና እየሆነ በመምጣቱ ምክንያትና የሀገር ሀብትንም 
ጥቅም ላይ ማዋል ያስፈልጋል በሚል እሳቤ ከውጭ 
በግዥ የሚገባውን በሀገር ውስጥ በማምረት ለመተካት 
መንግሥት ባለፉት ጊዜያቶች የተለያዩ ጥረት ሲያደርግ 
መቆየቱ ይታወሳል። ዘርፉን የሚመራው የማዕድን 
ሚኒስቴር በ2015 ዓ.ም በጀት ዓመት የድንጋይ ከሰል 
ሙሉ ለሙሉ በሀገር ውስጥ ምርት መተካት የሚል እቅድ 
ይዞ ሲንቀሳቀስ መቆየቱም ይታወቃል።

ምርቱን በሀገር ውስጥ ለመተካት ከሚያስፈልጉ 
ሥራዎች አንዱ ጥራቱን አሳድጎ ወይንም ሊኖረው 
የሚችለው የኃይል መጠን እንዲኖረው በማድረግ 
የታጠበ ድንጋይ ከሰል አምርቶ ለተጠቃሚዎች ለማቅረብ 
የድንጋይ ከሰል ማጠቢያ ማሽን ፋብሪካ መትከል ወይንም 
ማቋቋም ነው።

በዚህ ረገድም የሀገር ውስጥና የውጭ ኩባንያዎች 
በዘርፉ እንዲሰማሩ በመንግሥት በኩል በተደረገው 
እንቅስቃሴ የታጠበ የድንጋይ ከሰል አምርተው 
ለሚያቀርቡ 8 አምራች ኢንዱስትሪዎች ፍቃድ በመስጠት 
የሀብት ክምችቱ በሚገኝባቸው በተለያዩ የሀገሪቱ 
አካባቢዎች ምቹ ሁኔታ ተፈጥሯል። ከኩባንያዎቹ 
የሚጠበቀው የድንጋይ ከሰል ማጠቢያ ማሽን በመትከል 
ወደ ሥራ መግባት ነው። የፋበሪካዎቹ መከፈት ደግሞ 
ለአካባቢው ማህበረሰብ በተለይም ለወጣቶች የሥራ 
ዕድል ለመፍጠር ይጠቅማል። ጎን ለጎንም ኩባንያዎቹ 
በሚሰጡት ማህበራዊ አገልግሎቶች የህብረተሰቡን 
ማሕበራዊና ኢኮኖሚያዊ ችግሮች ይፈታል ተብሎ 
ይታሰባል። የመንግስት ውሳኔም ይህንን ፋይዳ ግምት 
ውስጥ ያስገባ እንደሆነ መረጃዎች ያመለክታሉ።

ለመሆኑ መንግሥት ከያዘው እቅድ አንጻር ጥረቶቹ 
ምን ውጤት አስገኙ? እንደተባለው በተያዘው በጀት 
ዓመት የድንጋይ ከሰልን በሀገር ውስጥ ለመተካት 
የተያዘው እቅድ ተሳክቷል? የበጀት ዓመቱ ወደ ሰባተኛ 
ወር እየተሸጋገረ ይገኛል። በዚህ ዙሪያ ሲሚንቶ አምራች 
አንዱስትሪዎች፣ ግብአቱን ከውጭ በግዥ ወደ ሀገር 
ውስጥ የሚያስገባው የኢትዮጵያ ነዳጅ አቅራቢ ድርጅት 
እና የማዕድን ሚኒስቴርን አነጋግረን ያጠናከርነው 
የሚከተለውን ዳሰሳ ይዘንላችሁ ቀርበናል።

የሙገር ሲሚንቶ ፋብሪካ ሥራ አስኪያጅ ኢንጅነር 
ገዛኸኝ ደቻሣ በድንጋይ ከሰል ላይ አዲስ ነገር እንደሌለ 
ይገልጻሉ፤ ፋብሪካው እንደቀደመው የድንጋይ ከሰል 
ከውጭ እያስገባ ይጠቀማል። የሀገር ውስጡ ምርት 

ከውጭው ጋር እየተደባለቀ  ካልሆነ በስተቀር ለብቻው 
ጥቅም ላይ እንደማይውልም ይናገራሉ።  መንግሥት 
የያዘው ከውጭ የሚመጣውን የድንጋይ ከሰል በሀገር 
ውስጥ ምርት የመተካት እቅድ በአጭር ጊዜ ይሳካል 
የሚል እምነት እንደሌላቸውም አስታውቀዋል። 

ስራ አስኪያጁ ቤንሻንጉል ጉሙዝ ክልል ካማሺ፣ 
በአሮሚያ ክልል ወለጋ እና አርጆ አካባቢዎች የድንጋይ 
ከሰል ክምችት መኖሩን ጠቅሰው፣ እነዚህ አካባቢዎች 
ደግሞ የፀጥታ ስጋት ያለባቸው ከመሆናቸው ጋር በተያያዘ 
ልማት ይካሄድባቸዋል ብሎ ለመገመት ያዳግታል 
ሲሉ ገልፀዋል። አቅርቦቱን በተመለከተም ችግር 
እንዳልገጠማቸውና ግዥውንም የሚፈጽሙት በብር 
እንደሆነ አመልክተዋል።

እንደ ኢንጂነር ገዛኸኝ ገለፃ፤ የድንጋይ ከሰሉ 
የሚገዛበት ዋጋ ተለዋዋጭ በመሆኑ ስለዋጋው እርግጠኛ 
ሆኖ መናገር አይቻልም። ባለፈው ወር አንዱ ቶን 
የድንጋይ ከሰል በ23ሺ ብር ሂሳብ ነው የተገዛው። 
ግዥው የሚካሄደውም የድንጋይ ከሰሉ የኃይል መጠን 
የሚፈለገውን መስፈርት ያሟላ መሆኑን እየተረጋገጠ 
ነው። አሁን ባለው ሁኔታ ፋብሪካዎች ሥራ እንዳያቆሙ፣ 
የግንባታው ዘርፍም እንዳይስተጓጎል ማድረግ እንጂ የዋጋ 
ሁኔታ ጥያቄ እንዳልሆነ ነው የገለጹት።

የኢትዮጵያ ነዳጅ አቅራቢ ድርጅት ዋና ሥራ 
አስፈጻሚ አቶ ታደሰ ኃይለማርያም  ጥራቱን ጠብቆ 
የተመረተ የድንጋይ ከሰል በሀገር ውስጥ በማምረት ከውጭ 
በግዥ የሚገባውን ለመተካት በመንግሥት በኩል ተይዞ 
የነበረው እቅድ የሚፈለገውን ውጤት አለማስገኘቱን 
ይናገራሉ። በዚህ ምክንያትም ከውጭ በግዥ የማስገባቱ 
ሂደት ቀጥሏል ነው ያሉት።  

‹‹አምራች ኢንዱስትሪዎቹ ግብአቱን በሀገር ውስጥ 
ማግኘት ቢችሉ በዋጋም ተጠቃሚ ይሆኑ ነበር፤ 
መንግሥትም የግዥ ወጭን በከፍተኛ ሁኔታ ይቀንሳል። 
ድርጅታችንም እዚህ ሥራ ውስጥ አይገባም ነበር›› ያሉት 
አቶ ታደሰ፤ በሀገር ውስጥ አቅም እስኪፈጠር አምራች 
ኢንዱስትሪዎቹ ሥራ ማቆም ስለሌለባቸው፣ የግንባታ 
ዘርፉንም ለመደገፍ እንዲሁም በዘርፉ ውስጥ በተለያየ 
ሥራ በስፋት የተሰማራው ኃይል እንዳይጎዳ፣ ድርጅቱ 
ከውጭ በማስገባት ግብአቱን እንዲያገኙ እያደረገ ይገኛል 
ብለዋል።

እንደ አቶ ታደሰ ማብራሪያ፤ የግብአት ጥያቄው 
ሰፊ ነው። በሚቀርበው ጥያቄ ልክ ማቅረብ ባይቻልም 
በተቻለ መጠን ጥረት ይደረጋል። ቀደም ሲል አንዳንድ 
ወር በማለፍ ነበር ግዥው ተፈጽሞ የሚቀርበው። ፍላጎቱ 
ከፍተኛ በመሆኑ ይህን ለማስተካከል ጥረት ተደርጓል። 
በዚህ የካቲት ወር 2015ዓ.ም ሁለት መርክብ ለማምጣት 
ግዴታ ውስጥ ተገብቷል። ሁለት መርከብ አንድ መቶሺ 
ሜትሪክ ቶን ነው። የድንጋይ ከሰል ከውጭ የሚገዛበት 
ዋጋ ልክ እንደ ነዳጅ ዋጋ አንዴ ከፍ፤ሌላ ጊዜ ደግሞ 
ዝቅ የሚል በመሆኑ ትክክለኛውን ዋጋ ለማስቀመጥ 

እቅድ ወደ አምስት በመቶው ተመርቶ ለአምራች 
ኢንዱስትሪዎች ማቅረብ መቻሉን አስረድተዋል። በፀጥታ 
ስጋትና በተለያየ ምክንያት ወደ ልማት ያልገቡትንም 
በመለየት የሚስተካከለውን በማስተካከል፣በተለይም 
ከክልሎች ጋር በቅርበት በመሥራት ልማቱን ለማጠናከር 
እየተሰራ መሆኑንም ገልጸዋል።

ቀድሞ ሥራ ውስጥ በመግባት በጥሩ እንቅስቃሴ 
ላይ የሚገኘውን “ዮ ሆልዲንግ” ኩባንያን በማጠናከርና 
ለሌሎችም አርአያ እንዲሆን በማድረግ በመንግሥት በኩል 
ያላሰለሰ ጥረት ይደረጋል ያሉት ሚኒስትር ዴኤታው፤ 
እንዲህ በጥሩ ሁኔታ ላይ ለሚገኙት ኩባንያዎች የውጭ 
ምንዛሪ ጥያቄያቸውን መመለስ ከተቻለ ውጤታማ መሆን 
ይቻላል ብለዋል።

አንዳንዶቹ ከመንግሥት አቅም በላይ የሆኑ 
ምክንያቶች ቢሆኑም ፣ ከፀጥታ ስጋት ውጭ በሆኑ 
አካባቢዎች የተሰማሩ ኩባንያዎች ለአብነትም በጉራጌ 
አካባቢ ቦታ ወስደው ወደ ልማት ያልገቡትን ጉዳይ 
ሚኒስትር ዴኤታው ለቀረበላቸው ጥያቄ በሰጡት ምላሽ 
እንዳሉት፤ የሥራ ፈቃድ ከወሰዱ 8 ኩባንያዎች መካከል 
ጉራጌ ዞን ላይ የተሰማራው ኩባንያ ምክንያታዊ ባለመሆኑ 
መንግሥት የመጨረሻ ማስጠንቀቂያ ሰጥቶታል። 
በቀጣይም ለውጥ ከሌለ ፈቃድ እስከመሰረዝ እርምጃ 
ይወሰዳል።

በማዕድን ልማት በግልጽ በህግ ላይ ከተቀመጠ 
ተጠቃሚነት ውጭ በአንዳንድ አካባቢዎች ስለሚነሱ 
የጥቅም ጉዳዮችም ሚኒስትር ዴኤታው እንዳስረዱት፤ ህግ 
ማውጣት የሚገባው አካል ካወጣው ህግ ውጭ በአካባቢ 
ላይ የሚወጣ ህግ የለም። አልሚዎች በአካባቢ ልማት ላይ 
የሚጠበቅባቸውን ግዴታ በህግ ላይ የተቀመጠ በመሆኑ 
ያንን ተፈፃሚ ያደርጋሉ። 

ለልማቱ እንቅፋት የሆኑ ከህግ ውጭ የሆኑ 
ጥያቄዎችም ከክልል አስተዳደሮች ጋር በጋራ ውይይትና 
ግንዛቤ በመፍጠር የሚፈታ እንደሆነም ነው የተናገሩት። 
መነሻው ወጣቱ ከሀብቱ ይጠቀም የሚል ቢሆንም፣ 
ይህም በህግ የሚመለስ መሆኑንና አካባቢው ሲለማ 
ተጠቃሚነትም አብሮ እንደሚመጣ  መገንዘብ 
እንደሚገባም አመልክተዋል።

በሥራ ላይ የሚያጋጥሙ ተግዳሮቶች እንደሚኖሩ 
በቅድመ እቅድ ላይ አመላካች ነገር እንደሚኖር ይገመታል 
ሲሉም ይገልጻሉ። ይሄ ግምት ውስጥ አልገባም ወይ 
በሚል ለቀረበላቸው ጥያቄም ሚኒስትር ዴኤታው  
‹‹መነሻው ሀገር ውስጥ ሀብት እስካለ ድረስ ፈጥነን 
በማልማት ተኪ ምርትን እናምርት የሚል ነበር።  ይሄ 
ሀሳብ አሁንም ይቀጥላል። ተኪ ምርት እናምርት ሲባል 
አንዱ በጥሬው ማቅረብ ነው። ሌላው ደግሞ እሴት 
የተጨመረበት ምርት ማቅረብ ነው። ይሄ በተባለው ጊዜ 
ባይሳካም በቀጣይ የሚፈጸም እንደሚሆን ግን ተስፋ 
ሰጪ ነገሮች አሉ›› በማለት ምላሻቸውን ሰጥተዋል።

ያስቸግራል። አንድ መርከብ እስከ 20 ሚሊዮን ዶላር ዋጋ 
ይገመታል።

ድርጅቱ ፍላጎትን፣ አቅርቦትናን ወጭን በተመለከተ 
አቶ ታደሰ ሲያብራሩ፣  መንግሥት ለዘርፉ ትኩረት 
በመሥጠቱ ነው ግዥው እንደቀጠለ የሚናገሩት። ከአንድ 
መርከብ ወደ ሁለት በማሳደግ አንድ ወር በመዝለል 
ይከናወን የነበረንም ግዥ ማሻሻል የተቻለውም በዚሁ 
ምክንያት እንደሆነ ይገልፃሉ። ግዥው የሚፈፀመውም 
በአምራች ኢንዱስትሪዎች ጥያቄ መሰረት መሆኑን 
ያስረዳሉ። ከፍተኛው የግብአት ተጠቃሚም ዳንጎቴ 
ሲሚንቶ ፋብሪካ መሆኑን ገልፀዋል። ሙገር፣ ናሽናል 
ሲሚንቶ፣ደርባና በቅርቡ ወደ ሥራ የተመለሰው መሶቦ 
ሲሚንቶ ፋብሪካና ሌሎችም ደንበኞች መሆናቸውን 
አመልክተዋል። 

የዝግጅት ክፍላችንም የድንጋይ ከሰል ምርትን 
በአገር ውስጥ ለመተካት የተጀመረው እቅድ ለምን 
እንዳልተሳካ ለማእድን ሚኒስቴር ጥያቄ አቅርቦ ነበር። 
በምላሹም በመንግስት በኩል ድንጋይ ከሰል በሀገር ውስጥ 
ለማምረት ታቅዶ በነበረው መሰረት ብዙ ርቀት ቢጓዝም 
ስኬት ላይ እንዳልደረሰ የማዕድን ሚኒስትር ዴኤታ አቶ 
ሚሊዮን ማቲዎስን ይገልጻሉ። ልማቱ በሚከናወንባቸው 
አካባቢዎች ያለው የፀጥታ ችግር፣ የአምራች ኩባንያዎች 
የብድር ጥያቄ ምላሽ አለማግኘት፣ አንዳንድ ኩባንያዎች 
ወደ ሥራ አለመግባታቸው፣ኩባንያዎች ለድንጋይ ከሰል 
ማጠቢያ የሚውለውን ማሽን ለመትከል የሚወስድባቸው 
ጊዜ ለእቅዱ አለመተግበር ከሚጠቀሱ ምክንያች መካከል 
መሆናቸውን ሚኒስትር ዴኤታው አብራርተዋል። 
በነዚህ ምክንያቶች የተነሳ የታጠበ የድንጋይ ከሰል 
በሀገር ውስጥ ለማምረት የተደረገው ጥረት የተፈለገውን 
ያህል እንዳልተሳካ ነው የገለጹት። እነዚህ ተግዳሮቶች 
ቢያጋጥሙም የድንጋይ ከሰል ልማት ተስፋ የተሟጠጠ 
እንዳልሆን ሚኒስትር ዴኤታው ጠቁመዋል። 

እንደ ሚኒስትር ዴኤታው ገለጻ፤ ዝቅተኛ የሆነውን 
የሀገር ውስጥ የድንጋይ ከሰል የማቃጠል አቅም 
በመጨመር አልምተው ለአምራች ኢንዱስትሪዎች 
ለማቅረብ ከመንግሥት ጋር ውል ገብተው የሥራ ፈቃድ 
ወስደው በተለያዩ የሀገሪቱ አካባቢዎች የልማት ቦታ 
ከወሰዱት 8 ኩባንያዎች መካከል በቤኒሻንጉል ጉሙዝ 
ክልል የተሰማራው “ዮ ሆልዲንግ” የተባለ ኩባንያ 
የድንጋይ ከሰል ማጠቢያ ማሽን ተከላውን አጠናቅቆ 
በተያዘው በጀት ግማሽ አመት ወደ 36ሺቶን የድንጋይ 
ከሰል ማልማት ችሏል።

ደቡብ ምዕራብ ኢትዮጵያ ዳውሮ አካባቢ 
የተሰማራው ኩባንያም የድንጋይ ከሰል ማጠቢያ ማሽን 
በማጓጓዝ ሂደት ላይ እንደሆነ ጠቅሰው፣ እስከ ሰኔ 
ወር2015 ዓ.ም ተከላውን አጠናቅቆ የሙከራ ምርት 
እንደሚያመርት ይጠበቃል ብለዋል። 

በአጠቃላይ ጥሬ ድንጋይ ከሰል ለማምረት /ዜሮ ነጥብ 
አራት ሁለት ሚሊየን (0.42ሚሊዮን) ቶን/ ከተያዘው 

የድንጋይ ከሰል በተለይ የሲሚንቶ ኢንዱስትሪዎች ዋንኛ ግብዓት በመሆን ያገለግላል፤

ዓለም አቀፍ

መዝናኛ

የብዕር ጠብታ 

በትረ ሙሴ (መልከ ኢትዮጵ)

ጥበቃ ሆኜ ልቀጠር ከሰዓት እስኪሆን እየጠበኩ ነው..
የድርጅቱ ህንጻ ደረጃ ላይ ቁጭ ብዬ።

በህይወቴ ተመኝቼ የተሳካልኝ ምን እንደሆነ 
አላውቀውም። እኔ የነካኋቸው ነገሮች ሁሉ እንዳይሆኑ 
ሆነው የተበጁ ናቸው። ነገሮች ለምን ሌላው ጋ ሰምረው 
እኔ ጋ ሲደርሱ እንደማይሳኩ ይገርመኛል። ግን በእድለ 
ቢስነቴ ያዘንኩበት ቀን የለም። በእርግጥ የምፈልጋቸውን 
ነገሮች ሁሉ ሳጣ የኖርኩ ሰው ነኝ፣ ግን ያጣኋቸው ነገሮች 
እንዳያሙኝ ሆኜ የቆምኩ ነኝ። ይሄን ብርቱነቴን እንዴት 
እንዳገኘሁት አላውቅም። ምናልባት ምርጡ አንተ እንዴት 
ያለው ነው ተብዬ ስጠየቅ ‹ያ ብዙ ነገሮች አልሳካ ብለውት 
በሳቅ ውስጥ የቆመው እኔ ነኝ› ብዬ እንድመለስ እግዜር 
ከርህራሄው ትንሽ ቦጭቆ የሰጠኝ ይመስለኛል።

በህይወቴ እድሌን ሁለት ጊዜ ረግሜዋለው..በብዙ 
ሳቅ ውስጥ ቆሜ እንባ የተናነቀኝ ያኔ ነው እላለው። 
የመጀመሪያው አባቴን በሞት ሳጣው ነው። አባቴ ታሞ 
አልጋ ላይ እያለ ዩኒቨርሲቲ ልገባ የሁለት ቀን እድሜ ነበር 
የቀረኝ። የህይወቴ ትልቁ ጸሎቴ አባቴ ድኖ ማየት ነበር። 
ግን ዩኒቨርሲቲ በገባሁ በማግስቱ አባቴ ማረፉ ተነገረኝ። 
አባቴ ከመሞቱ ከደቂቃዎች በፊት የኔን ስም እየጠራ..‹ልጄን 
ጥሩት፤ አይቼው ልሙት› እያለ እንደነበር ከብዙ ጊዜ በኋላ 
ነው እናቴ የነገረችኝ። አባቴ ሳያየኝ..የነፍሱን የመጨረሻ 
ሰዓት ሳላስተውል ተለየኝ።

አባቴን ቀብሬ መቼም ይደርስብኛል ብዬ ባላሰብኩት 
ብቸኝነትና መከራ ተከብቤ ወደ ዩኒቨርሲቲ ተመለስኩ።በዛ 
ስብራቴ ውስጥ ሂሩት ከምትባል ልጅ ጋር ተዋወኩ። እድሌን 
የረገምኩበት ሁለተኛው ምዕራፍ ከዚህ ይጀምራል። ከአባቴ 
ሞት በኋላ ለብቻዬ የምቀመጥበት አንድ የብቸኝነት አለም 
ነበረኝ።እዛ አለም ላይ እኔ ብቸኝነቴና እድለ ቢስነቴ ብቻ 
ነበርን።በዚህ መከራ ውስጥ የሚጎዳኝ ሌላ ሰው ይገባል 
ብዬ አላሰብኩም ነበር።በዚህኛው እኔ ውስጥ የምትገባ ሌላ 

ነፍስ ትኖራለች ብዬ አልገመትኩም ነበር።ህልምና እውኔ 
ተደበላልቀውብኝ ከሰው ልጅ ሁሉ ሌላ ነበርኩ።የምድር 
ቆይታዬን አጠቃላይ ጉዳት እያስተናገድኩ እንደሆነ 
ስለማምን ከዚህ በኋላ የሚጎዳኝ ሰውም ሆነ የምጎዳበት 
አጋጣሚ የለም ብዬ በማመን ውስጥ ነበርኩ።ግን ሂሩት 
የምትባል ሴት ገባችበት።

የብቻዬ አለም ውስጥ ሽንጠ ረጅሙን ህንጻ ተደግፌ፣ 
ዛሬም ድረስ በማስታውሳት እንዴት ከወዳጆቿ ተለይታ እዛ 
ቦታ ብቻዋን እንደቀረች እርግጠኛ ባልሆንኩባት ብሎኬት 
ላይ ተቀምጨ እኔ አባቴና እናቴ የነበርንበትን የወዲያ አለም 
እዳስሳለው። ከዛ እምባ..ከዛ ስብራት..

በዚህ የቀን ሙሉ ትካዜዬ ውስጥ ከተደገፍኩት ህንጻ 
አናት የተማሪዎች ኮቴና ድምጽ፣ ሳቅና ቧልት ይሰማኝ ነበር። 
የሆነ ሰዓት ላይ፣ በሆነ በተመጠነ እርምጃና እንቅስቃሴ 
ወደዚያ ወደዚህ ስል የምሰማው አንድ ኮቴ ነበር።በሆነ 
ሁናቴ የሚራመድ ሰበር ሰካ..ማቅ በለበሰች በነፍሴ ነፍስ 
ውስጥ የሚያረብብ ዳና አንዱ ትውስታዬ ነበር። ይሄ ኮቴ 
ጠዋት ወደ ክፍል ሲገባ ረፋድ ከክፍል ሲወጣ እንደገናም 
ከሰዓት ክፍል ገብቶ ሲወጣ ለነፍሴ እጅግ የቀረበ ዜማ ሆኖ 
ተለማመድኩት። አንድ ቀን..ተክዤ በተቀመጥኩበት ይሄው 
ኮቴ ካለሁበት መጣ።ምንም እንዳይማርከኝ ሆኜ ለመኖር 
የተሰናዳሁ ሰው ነበርኩ…ለዛ ኮቴ ቀና ስል ከአንዲት ጠይም 
ሴት ጋር አይን ለአይን ተጋጨሁ።

ምንም አይነት ቅጥያ ሳትጨምር ‹ሂሩት እባላለው› 
ስትል እጇን ዘረጋችልኝ።

‹ናሆም› ስል እጆቿን በመጨበጥ መለስኩላት። 
እውነት እላችኋላው በዛ ቅጽበት የተሰማኝ አዲስነት 
ነበር።የአንዲት ሴት እጅ በዘላለሜ ውስጥ በትካዜ ላኖረው 
ቃል የገባሁለትን እኔን ሲቀይረው መኖር ትርጉሙ ጠፋኝ። 
በዛ ቅጽበት ከእንግዲህ አትረባም ያልኩት እኔ ተስፋ 
ሲያለመልም ህይወት ድንግርግር አለችኝ።ያ እጅ ሁሌ 
የምሳለመው የካህን እጅ ሆኖ ልቤ እንዲቀመጥ ለራሴ 
ቃል ገባሁ።ያ እጅ እንዳይጥለኝ..ከአባቴ እጅ ቀጥሎ 
በመተማመን ወደህይወት ደባለኩት።እንዲያ ባለው 

አጋጣሚ ከሂሩት ጋር ተዋወቅን።እኔ ከተወችኝ ለሞት 
በሚያበቃ ስሜት ወደድኳት..እሷ ግን እንዲያው ነበረች። 
መሻሬን ስታውቅ ችላ አለችኝ። ልቧን ካራራው ብዬ አንድ 
ቀን እንደማፈቅራት ነገርኳት። ለምን እንደቀረበችኝ ግልጽ 
ባለ አማርኛ እንዲህ ስትል አስታወቀችኝ..‹የቀረብኩህ 
አሳዝነህኝ ነው..ሁሌ ወደክላስ ስገባና ከክላስ ስወጣ 
ብቻህን አዝነህ ሳይህ የሆንከው ነገር እንዳለ በመረዳት 
ነው የቀረብኩህ..እኔ አሁን ላይ ለፍቅር ዝግጁ አይደለሁም› 
አለችኝ።ከአባቴ ሞት ቀጥሎ በሂሩት ተሰበርኩ። አባቴንና 
ሂሩትን ሳስብ ሁለት ሞትን ሞቼ ሰው የሆንኩ ያህል 
ይሰማኛል።ከዛ በኋላ ባሉት ጊዜያቶች ውስጥ እድሌ እየካበ 
ሲንደኝ፣ እየጠገነ ሲሸርፈኝ አሁን ካለሁበት ደረጃ ላይ 
አድርሶኛል። 

ከተመረኩ ሶስት አመት አልፎኛል..የሄድኩባቸው 
አንዳቸውም ድርጅቶች ስሜን ለጥፈውት አላየሁም። 
በእርግጥ ውጤቴም እዚህ ግባ የሚባል አይደለም ግን 
ደግሞ ከኔ ያነሰ ውጤት ያላቸው ወዳጆቼ ስራ ተቀጥረው 
አይቻለው። ከኔ በቀር ሁሉም ጓደኞቼ በስራ አለም ላይ 
ናቸው። ሁለት ጓደኞች ብቻ አሉ እንደ እኔ በጡረታ 
የተገኘ የእናታቸውን እንጀራ እየበሉ ቤት የተቀመጡ። 
እኔስ በእድለቢስነቴ ነው ስራ ያጣሁት የእነሱ ግን ጥጋብ 
ነው..አዲስ አበባ ውስጥ ያልገቡበት የስራ ቦታ የለም።ግን 
ከወር በላይ መቆየት አይችሉም። መጀመሪያ የጽሁፍ 
ማስጠንቀቂያ ይሰጣቸዋል..ከዛ በሳምንቱ የማስጠንቀቂያ 
ደብዳቤ ይደርሳቸዋል፣ በዛው ሳምንት መሰናበቻ ደብዳቤ 
ይደርሳቸዋል። አመላቸው ጉድ ነው።እነሱን ሳይ ከኔም 
የባሰ እድለቢስነት አለ እንዴ እላለው።ሁሉም በራሱ 
አጋንት ውስጥ ነው..

ከሶስት አመት ስራ ማጣት በኋላ ጥበቃ ሆኜ 
ልቀጠር ከህንጻው መግቢያ ደረጃ አንዱ ላይ ተቀምጬ 
ከሰዓት እስኪሆን እጠብቃለው።ጥበቃ ሆኜ ማለፌም 
ይገርመኛል..እድለቢስነቴ ከላዬ ላይ ጮሆ ሊወጣ 
እያጣጣረ ይመስለኛል።አባቴን ያሳጣኝና ሂሩትን የነጠቀኝ 
እድለቢስነት ከዚህ በኋላ ቢወጣ ባይወጣ ምን ሊጠቅመኝ  

ስል በውስጤ እመልሳለው።ደረጃው ላይ ተቀምጬ 
ኮቴ ሰማሁ.. ቁልቁል የሚወርድ ኮቴ።የጫማው ኮቴ 
ደረጃው ላይ ሲያርፍ የሚፈጥረው ስሜት እድለቢስነቴን 
አስረሳኝ።የማን እግር ይሆን እንዲህ በተዋበ እርምጃ 
የሚረግጥ? የማን ጫማ ይሆን እንዲህ ባማረ አካሄድ ዜማ 
የሚፈጥር? እያልኩ ወንድ ይሁን ሴት በማላውቀው ሰው 
ርምጃ ተደንቄ መጠበቅ ጀመርኩ።

ኮቴው እየቀረበኝ መጣ..ከላይ የሚወርድ የሆነ 
ሰው እንደሆነ ተገለጠልኝ።ኮቴው እኔ በተቀመጥኩበት 
የደረጃ መረማመጃ ላይ ሲደርስ ሴት መሆኗን ተረዳሁ..
ደስ የሚል ጠረን የቀላቀለ ሴትነት ከላይ ወደታች 
ተዋሃደኝ። ለመተላለፊያ እንዲሆናት ስል ሰፋ አድርጌ 
ከያዝኩት ቦታ ነቅነቅ ብዬ ጥጌን ያዝኩ። ደስ በሚል 
እርምጃ በአጠገቤ አለፈች። አይኔ ጀርባዋ ላይ አረፈ..
ሂሩት ነበረች ብል ማን ያምነኛል? አዎ ሂሩት ነበረች..

እንዳልከተላት የሚያደርግ ለሶስት አመት የታመቀ 
ቅያሜ ነበረኝ..ከተቀመጥኩበት ተነስቼ መጨረሻዋን 
አየሁት። መጨረሻዋ ውጪ ቆማ ከምትጠብቃት 
ቀይ መኪና ውስጥ መግባት ነበር።በመኪናዋ ስትሄድ 
አየኋት..

ድርጅቱ የአባቷ ነበረ..ለጥበቃ ከተወዳደሩት 
ስም ዝርዝር ውስጥ የኔን ስም ተመልክታ ልታገኘኝ 
እንደመጣች ተነገረኝ..

የድርጅቱ ስራ አስኪያጅ ነበረች..የመጀመሪያ 
ቀን ዩኒፎርም ለብሼ በጥበቃነት በር ላይ እንደቆምኩ 
ከሳምንት በፊት ያየኋት ቀይ መኪና ወደግቢው ስትገባ 
በር ከፈትኩ። ሂሩት ናት..አላወቀችኝም።አንድ አይነት 
ለብሼ፣ ኮፍያ አድርጌ..አላየችኝም።

ነፍሴ ተጨነቀች..ስራውን ልተው አልተው በሚል 
ሃሳብ ቀን ሙሉ ዋልኩ።ለማፈቅራት ሴት ድርጅት ጥበቃ 
ሆኖ መስራት..ምንም ይሁን እሰራለው ስል ወሰንኩ።

የሆነ ቀን ሂሩት አወቀችኝ..
ወንድነቴ ውስጥ እኔ የማላውቀው ዲያቢሎስ ያለ 

ይመስለኛል።

ውበታም ኮቴዎች

በጋዜጣው ሪፖርተር

የ30 ዓመቱ ጆናታን አኮስታ ሰሜናዊ ቦሊቪያ ውስጥ ከአራት 
ጓደኞቹ ጋር አደን ላይ ሳለ ነው ተገንጥሎ የጠፋው። ቦሊቪያዊው 
ግለሰብ ለ31 ቀናት ያክል ትላትል እየተመገበ ሕይወቱን እንዳቆየ 
ያወሳል።

ጫማውን እንደ አሸንዳ ተጠቅሞ የሰበሰበውን የዝናብ ውሃ 
እየጠጣ ትላትልና በራሪዎችን እየተመገበ ከአዳኝ አውሬዎች 
እየሸሸ ነው አንድ ወር ያህል የቆየው።

የአኮስታ ቤሰተቦችና ጓደኞቹ እንዲሁም የአካካቢው 
ማሕበረሰብ ለአንድ ወር ከፈለጉት በኋላ በስተመጨረሻ ሊያገኙት 
ችለዋል።

“በጣም የሚደንቅ ነው። ይህንን ያህል ጊዜ ሰዎች እኔን ፍለጋ 
ይሰማራሉ ብዬ አልገመትኩም ነበር” ብሏል አኮስታ።

“ትላትል በልቻለሁ፤ በራሪ ነገሮችን ተመግቤያለሁ። 
ሕይወቴን ለማትረፍ ያደረግኩትን ብነግራችሁ አታምኑም” ሲል 
ከሆስፒታል አልጋው ላይ ሆኖ ታሪኩን አጋርቷል።

በአካባቢው ማሕበረሰብ ጋርጋርቶስ በመባል የሚታወቅ 
ፓፓያ የመሰለ ፍሬ ሲመገብ እንደነበረም ተናግሯል። “ፈጣሪዬ 
አዲስ ሕይወት ስለሰጠኝ አመሰግነዋለሁ” ሲልም ምስጋናውን 
አቅርቧል።

ቤተሰቡ ለጊዜው የአኮስታ ሥነ-ልቡናዊ ጤንነት እስኪያገግም 
እየተንከባከቡት እንደሆነ ገልጸው ጤናው መለስ ሲል እንዴት 
ሊጠፋ እንደቻለ እንደሚጠይቁት ተናግረዋል።

አኮስታ በአማዞን ቆይታው 17 ኪሎግራም ክብደት ቀንሶ፤ 
አልፎም ጉልበቱ ላይ ጉዳት ደርሶበትና የፈሳሽ እጥረት ገጥሞት 
ሳለ ነው በአካባቢው ማሕበረሰብ የተገኘው። እንደዚያም ሆኖ 
እያነከሰ ከቦታ ቦታ ይንቀሳቀስ ነበር።

    “በአራተኛው ቀን ጉልበቱ ላይ ጉዳት ከገጠመው በኋላ 
ለሕይወቱ ይሰጋ እንደጀመረ ነግሮናል” ሲል ወንድሙ ሃሮሺዮ 
አኮስታ ለቦሊቪያው ፓጊና ሲዬት ጋዜጣ ተናግሯል።

   “በያዘው የአደን መሣሪያ ውስጥ ጥቂት ቀለሃ ብቻ ነበረው። 

በጋዜጣው ሪፖርተር

በግሪክ ታሪክ እጅግ አሰቃቂ በተባለው 
የባቡር አደጋ ምክንያት 43 ሰዎች ሲሞቱ 
የሀገሪቱ መሪ አደጋው የደረሰው ‘በሰው 
ስህተት ነው’ ብለዋል።

ጠቅላይ ሚኒስትር ኪርያኮስ ሚትሶታኪስ፤ 
አደጋው የደረሰበትን ስፍራ ከጎበኙ በኋላ ነው 
ይህንን ያሉት። አደጋው የደረሰው ማክሰኞ 
ምሽት ሲሆን አንድ የመንገደኞች ባቡርና ሌላ 
የጭነት ባቡር ፊት ለፊት ተጋጭተው ብዙዎች 
ጉዳት ደርሶባቸዋል። የአካባቢው ባቡር 
ጣቢያ ተቆጣጣሪ በነፍስ ማጥፋት ተከሰዋል፤ 
አልፎም የግሪክ ትራንስፖርት ሚኒስትር 
ሥራቸውን ለቀዋል።

ማክሰኞ እኩለ-ለሊት ገደማ 350 ሰዎችን 
የያዘ የመንገደኞች ባቡር ከድልድይ ሥር 
ከሚወጣ የጭነት ባቡር ጋር ፊት ለፊት 
ተጋጭተዋል። ሁለቱም ባቡሮች ለምን አንድ 
መስመር ይዘው ይጓዙ እንደነበር እስካሁን 
የታወቀ ነገር የለም።

የሥፍራው ባቡር ጣቢያ ተቆጣጣሪ 
ጥፋት እንዳልፈፀሙ ተናግረው አደጋው 
የደረሰው በቴክኒክ ጉድለት ምክንያት ሊሆን 
ይችላል ብለዋል። የግሪኩ ጠቅላይ ሚኒስትር 
የአደጋውን ሥፍራ ከጎበኙ በኋላ “በሰው 
ስህተት ምክንያት የደረሰ” አደጋ እንደሆነ 
ሁኔታዎች ያመላክታሉ ብለዋል።

“ፍትሕ ሥራውን ይሠራል” ሲሉ 
በቴሌቪዥን በተላለፈ ንግግራቸው ስህተት 
የፈፀሙ ሰዎች ተጠያቂ እንደሚሆኑ 
ገልጸዋል።

የትራንስፖርት ሚኒስትሩ ኮስታስ 
ካራማንሊስ የሥራ መልቀቂያቸውን ይፋ 
ባደረጉበት “እንዲህ ዓይነት አሰቃቂ አደጋ 
ሲደርስ ምንም እንዳልሆነ አስመስሎ ማለፍ 
ከባድ ነው” ብለዋል።

የንግድ ማሕበራት ጉዳቱ የደረሰው 
በሰው ኃይል ማነስ፤ በተሰባበሩ ምልክቶችና 
ጊዜያቸው ባለፈ መሣሪያዎች ምክንያት ነው 
ይላሉ። የመንገደኞቹ ባቡር የመጀመሪያዎቹ 
አራት ፉርጎዎች ከመስመር ሲወጡ ሁለቱ 
እሣት ይዘዋል።

ባቡሩ ከአቴንስ ወደ ቴሳሎኒኪ እየተጓዘ 
የነበረው የመንገደኞች ባቡር በርካታ 
ተማሪዎችን ጭኖ እንደነበር ተነግሯል። 
“ሰዎች በድንጋጤ ሲጮሁ ነበር” ሲል አንድ 
ከአደጋው የተረፈ ሰው አስተያየቱን ሰጥቷል።

ከአደጋው ከተረፉት መካከል ሌላኛው 
ያኒስ አንቶኖግሉ አምስተኛው ፉርጎ ውስጥ 
ሳለ የባቡሩ መስታወት ሲረግፍ መመልከቱን 
ይናገራል።

የ28 ዓመቱ ስተርጊዮስ ሚኔኒስ በበኩሉ 
ባቡሩ አደጋ ሲደርስበት እሣት መያዙን 
ሲመለከት በመስኮት ዘሎ ሕይወቱን 
ማትረፉን ለሮይተርስ የዜና ወኪል ገልጧል።

አደጋው የደረሰባት የላሪሳ ከተማ 
ከንቲባ በአደጋው ምክንያት በአደጋው የሞቱ 
አንዳንድ ሰዎች በዘረ-መል ቴክኖሎጂ ካልሆነ 
ማንነታቸውን መለየት ከባድ ነው ብለዋል።

ባቡሩ ውስጥ የነበሩ ዘመድ 
አዝማዶቻቸውን ያጡ ሰዎች ለምርመራ 
እንዲሆን የዘር-ቅንጣታቸውን ለከተማዋ 
ሆስፒታል ሰጥተዋል።

የግሪኩ የባቡር አደጋ በጣቢያው ተቆጣጣሪ 
ስህተት ሊሆን እንደሚችል ተጠቆመ

ለ31 ቀናት ትላትል እየተመገበ በአማዞን ጫካ 
ውስጥ ያሳለፈው ግለሰብ

መራመድ አይችልም ነበር። ማንም እሱን ፍለጋ ይመጣል ብሎ 
አልገመተም ነበር።”

   አኮስታ በጠፋ ጊዜ ገጀራም ሆነ ባትሪ አልያዘም ነበር። 
በጫማው የዝናብ ውሃ እያቋተ ነው ሲጠጣ የከረመው። ጃጓር 
የተሰኘው ነብር መሰል የዱር እንስሳ ጋር ተፋጦ እንደነበርም 
ለቤተሰቦቹ ተናግሯል።

     በደቡብ አሜሪካው ግዙፍ ጫካ ውስጥ የሚገኙ 
አውሬዎችን ለማባረር የቀረውን ቀለሃ እንደተጠቀመም ታናሽ 
ወንድሙ ተናግሯል። በ31ኛው ቀን 300 ሜትር ርቀት ላይ የሰዎች 
ድምፅ ሲሰማ እያነከሰና እየጮኸ ድምፅ ወደሰማበት አቅጣጫ 
በመሮጥ ሕይወቱን አድኗል።

    አራት የሥፍራው ሰዎች ናቸው አኮስታ “አድኑኝ” እያለ 
ወደነሱ ሲመጣ የተመለከቱት። “አንድ ሰው ወንድማችሁን 
አገኘነው እያለ ወደኛ እየገሰገሰ ሲመጣ አላመንነውም ነበር” 
ይላል ወንድሙ።

   ሃሮሺዮ እንደሚለው ታላቅ ወንድሙ ከዚህ በኋላ አደን 
የሚባል ነገር እንደማያስብ ለቤተሰቡ ቃል ገብቷል። “ፈጣሪውን 
ለማመስገን ሙዚቃ ይጫወታል። ለፈጣሪ የገባው ቃል ነው። 
ቃሉን እንደሚጠብቅ እምነት አለኝ” ሲል ጊታር የሚጫወተው 
ወንድሙ የወደፊት ዕቅዱን ተናግሯል።

   በሌላ በኩል ፖሊስ አራቱን የአኮስታ ጓደኞች እንዴት 
ከነሱ ተገንጥሎ ሊጠፋ እንደቻለ እንደሚጠይቅ አስታውቋል 
ሲል የዘገበው ቢቢሲ ነው።

ስፖርት
ብርሃን ፈይሳ

ከሩጫ ውድድሮች ሁሉ ረጅሙን ርቀት የሚሸፍነው 
ማራቶን እጅግ ፈታኝ መሆኑ ይታወቃል። በዚህ ርቀት 
ጠንካራ ተፎካካሪና አሸናፊ ሆኖ ለመውጣት አይደለም 
በተደጋጋሚ ለመሳተፍ እጅግ ከፍተኛ ብቃትና ጽናትን 
ይጠይቃል። ይህንን የሚያሳኩትም  ጥቂቶች ብቻ ናቸው። 
ይህንን ልዩ ችሎታ ከተካኑት አትሌቶች መካከልም በማራቶን 
ለ25ኛ ጊዜ ለመወዳደር የተዘጋጀችው ኢትዮጵያዊቷ አትሌት 
አሸቴ በከሪ ተጠቃሽ ናት። ላለፉት 12 ዓመታት አትሌቷ 
በመላው ዓለም በተካሄዱ ዕውቅ የማራቶን ውድድሮች ላይ 
በመሳተፍ እጅግ ከፍተኛ ልምድ አካብታለች። 

አትሌት አሸቴ በክሪ አሁን ደግሞ በሳምንቱ መጨረሻ 
በሚካሄደው የቶኪዮ ማራቶን ለሶስተኛ ጊዜ ለመሳተፍ 
ዝግጅቷን አጠናቃለች። ቫሌንሺያ፣ ሮተርዳም፣ በርሊን፣ 
ለንደንና ሌሎች ታላላቅ ማራቶኖች ላይ በመሮጥ ስኬታማ 
የሆነችው ይህች ኢትዮጵያዊት አትሌት፤ የቶኪዮ ማራቶን 
ለውድድር  ከምትመርጣቸው ውድድሮች መካከል 
ቀዳሚው እንደሆነ ትናገራለች። በዓለም አቀፉ አትሌቲክስ 
የፕላቲኒየም ደረጃ ከተሰጣቸውና ቀዳሚ ከሆኑት ስድስቱ 
የማራቶን ውድድሮች መካከል አንዱ የሆነው የቶኪዮ 
ማራቶን አዘጋጆች በዚህ ውድድር እንዲሳተፉ ግብዣ 
ካደረጉላቸው አትሌቶች መካከልም በሴቶች ዘርፍ አትሌት 
አሸቴ ቀዳሚ ናት። ይኸውም ካላት ልምድ ባሻገር በርቀቱ 
ባስመዘገበችው ፈጣን ሰዓት (2:17:58) ጭምር ነው። 
አትሌቷ ይህ በርቀቱ ካስመዘገበቻቸው ሰዓቶች ፈጣኑ 
ሲሆን፤ ያለፈው ዓመት በተካሄደው የቶኪዮ ማራቶን 
ሁለተኛ ደረጃን በመያዝ ያጠናቀቀችበትም ነው። 

ይህም ዘንድሮ የውድድሩ አሸናፊ ሊያደርጋት 
እንደሚችል የሚጠበቅ ቢሆንም፤ ዋናው ዕቅዷ ግን 
አዲስ ሰዓት ማስመዝገብ መሆኑን አሰልጣኟ ማስረሻ 
አስራት ገልጿል። የ34 አመቷ አትሌት እአአ 2021 ላይ 
በለንደን ማራቶን ሶስተኛ ሆና ስታጠናቅቅ የገባችበት 

ኢትዮጵያዊቷ አትሌት 25ኛ የማራቶን ውድድሯን ቶኪዮ ላይ ታደርጋለች

ሰዓት 2:18:18 ነበር፤ ከአንድ ዓመት በኋላ ደግሞ ይህንኑ 
ሰአት በአንድ ደቂቃ ለማሻሻል ችላለች። ይህም ዘንድሮም 
ሰዓቷን ለማሻሻል የምትችልበት አቋም ላይ መገኘቷ ዕቅዷን 
እንድታሳካ ይረዳታል በሚል ይጠበቃል። የግሎባል 
ኮሚዩኒኬሽን አትሌቷ ለዚህ ስኬቷ እንድትበቃ ምክንያት 
የሆናትም ማራቶንን በዓመት ሁለት ጊዜ ብቻ መሮጧ 
ሲሆን፤ ለማገገምና ለልምምድ ሰፊ ጊዜ ያላት መሆኑንም 
ገልጻለች። ለዚህ ውድድርም ‹‹በስነልቦና ረገድ በቂ ዝግጅት 
አድርጌያለሁ፤ በመሆኑም ካለፈው ይልቅ አሁን ጠንካራ 

ነኝ። ውድድሩን በደንብ አውቀዋለሁ፤ በመሆኑም ፈጣን 
ሰዓት ለማስመዝገብ ነው ያቀድኩት። እንደሚሳካልኝም 
ተስፋ አደርጋለሁ›› ስትል ተናግራለች። 

በርቀቱ ባስመዘገበችው ሰዓት የአሸቴ ከፍተኛ ተፎካካሪ 
ልትሆን ትችላለች ተብላ የምትጠበቀው አትሌት ኬንያዊቷ 
ሮዝሜሪ ዋንጂሩ ናት። ያለፈው ዓመት የበርሊን ማራቶን 
ተሳትፎዋ ሁለተኛ ሆና ያጠናቀቀችው ይህች አትሌት፤ 
ከኢትዮጵያዊቷ አትሌት በአንድ ደቂቃ የዘገየ ፈጣን ሰዓት 
ባለቤት ናት። በዚህ ውድድር አሸቴ ብቸኛዋ ተሳታፊ 

ኢትዮጵያዊት አይደለችም። 2:18:03 የሆነ ፈጣን ሰዓት 
ያላት አትሌት ትዕግስት አባያቸው በውድድሩ ውጤታማ 
ይሆናሉ ተብለው ከሚጠበቁት መካከል ትገኝበታለች። 
ያለፈው ዓመት በበርሊን ማራቶን ሶስተኛ ደረጃን ይዛ 
ያጠናቀቀችው ይህች አትሌት ከተሳታፊ አትሌቶች መካከል 
ሶስተኛዋ ፈጣን አትሌትም ናት። 

ሌላኛዋ ያለፈው ዓመት የበርሊን ማራቶን ተሳታፊ 
ወርቅነሽ ኢዴሳ በዚህ ውድድር ተፎካካሪ ከሆኑ አትሌቶች 
መካከል አንዷ መሆኗ ተረጋግጧል። አትሌቷ በበርሊን 
አራተኛ ደረጃን ስትይዝ የገባችበት 2:18:51 የሆነ ሰዓትም 
የግሏ ፈጣን ሲሆን፤ ከተወዳዳሪዎች ደግሞ አምስተኛውን 
ደረጃ ይዟል። በቅርቡ የማራቶን ተሳታፊ የሆነችው አትሌት 
ጸሃይ ገመቹም በቶኪዮ ማራቶን ተሳትፏቸውን ካረጋገጡ 
አትሌቶች መካከል ትገኝበታለች። የአትሌቷ ፈጣን ሰዓትም 
አምስተርዳም ማራቶንን ያጠናቀቀችበት 2:18:59 ነው።

በወንዶች መካከል በሚካሄደው ውድድርም 
በተመሳሳይ ኢትዮጵያዊያን አትሌቶች የአሸናፊነት ቅድመ 
ግምት ማግኘት ችለዋል። በውድድሩ ከሚሳተፉ አትሌቶች 
መካከል ባለው ፈጣን ሰዓት ቀዳሚ ሆኖ የተቀመጠው 
ሲሳይ ለማ ነው። እአአ በ2019 የበርሊን ማራቶን 2:03:36 
የሆነ ሰዓት ያስመዘገበው ሲሳይ፤ ከኬንያዊያን አትሌቶች 
እና የሀገሩ ልጆች ከፍተኛ ፉክክር እንደሚገጥመውም 
ይጠበቃል። አትሌት ዴሶ ገልሜሳ፣ መሃመድ ኢሳ እና ታዱ 
አባተ ደግሞ በውድድሩ ተካፋይ የሚሆኑ ኢትዮጵያውያን  
ናቸው። 

እአአ ከ2012 አንስቶ ከዓለም ጥቂት ቀዳሚ 
የማራቶን ውድድሮች መካተት የቻለው የቶኪዮ ማራቶን 
በመጪው እሁድ የካቲት 26/2015 ይካሄዳል። በቀጣዩ 
ዓመት በሚካሄደው የፓሪስ ኦሊምፒክ ላይ በማራቶን 
ሀገራቸውን መወከል የሚፈልጉ አትሌቶች እንደ መስፈርት 
ከሚያዝላቸው ተሳትፎ መካከል አንዱ በሆነው በዚህ 
ውድድር በርካታ አትሌቶች ተሳታፊ ይሆናሉ። በቦታው 
በተለያዩ ርቀቶች በሚካሄዱ ሩጫዎችም ከ30ሺ የሚልቁ 
ሯጮች ይሳተፋሉ። 

አትሌት አሸቴ በክሪ፤

የኦዲት ስራ ጨረታ ማስታወቂያ

ሴቭ ዘ ኔሽን (Save The Nation)

ሴቭ ዘ ኔሽን (Save The Nation) በኢ.ፌ.ዲ.ሪ የሲቪል ማህበረሰብ ድርጅቶች ባለስልጣን በአዋጅ 
ቁጥር 1113/2011 ተመዝግቦ  በመዝገብ ቁጥር 3403 ህጋዊ ሠውነት የተሰጠው አገር በቀል ድርጅት ነው፡
፡ ድርጅቱ የ2022 በጀት አመት ኦዲት ሪፖርት በውጭ ኦዲተር ማስራት ይፈልጋል፡፡ ስለሆነም ከዚህ 
በታች የተዘረዘሩትን መስፈርቶች የምታሟሉ ኦዲተሮች ይህ ማስታወቂያ ከወጣበት ቀን ጀምሮ ባሉት 5 
ተከታታይ የስራ ቀናት ሰነዳችሁን በአካል በማቅረብ መወዳደር የምትችሉ መሆኑን እናሳውቃለን፡፡
1. የኦዲተር ንግድ ፈቃድ
2. የሙያ ማረጋገጫ
3. TIN ኮፒ እና ግብር ስለመክፈሉ
4. ስራውን ሰርቶ ለማቅረብ የሚፈጅበት የጊዜ ገደብ እና የገንዘብ መጠን

አድራሻ፡- 4 ኪሎ ቤለር አቤነዘር ህንፃ 5ኛ ፎቅ
ስልክ ቁጥር፡- 09-11-64-35-33

  
በአዲስ አበባ ከተማ ን/ስ/ላ ክ/ከ ወረዳ 05 የቤት ቁጥር 438 ግብር ከፋይ መለያ ቁጥር(TIN) 0004507836 ዘላለም አቦዬ ዘለቀ 
ከተመዘገብኩበት ን/ስ/ክ ክ/ከ አነስተኛ ግብር ከፋዮች ቅ/ፅ/ቤት የህትመት ፍቃድ በማግኘት ካሳተምኩት ደረሰኝ ውስጥ የእጅ 
በእጅ  ደረሰኝ የተሰራበት ከቁጥር 0001 እስከ 0010 እና ያልተሰራበት ከቁጥር 0011 እስከ 0050 እንዲሁም የተሰራበት የገንዘብ 
መቀበያ ደረሰኝ ከቁጥር 0001 እስከ 0500  የጠፋ ስለሆነ በማንኛውም አካል እጅ ውስጥ ገብቶ ወንጀል እንዳይሰራባቸው እና 
የጠፋ መሆኑን የ3ኛ ወገን እንዲያውቀው ይህ ማስታወቂያ እንዲተላለፍ ተደርጓል፡፡ ነገር ግን ከደረሰኙ ውስጥ ተሰርቶበት ያገኘ 
ወይም ከድርጅቱ ግዥ በማከናወን ክፍያ ለመፈፀም በማስረጃነት የተቀበለ ማንኛውም ሰው ከላይ ለተጠቀሰው በግብር/ ታክስ 
ከፋይነት ለተመዘገብኩበት ን/ስ/ላ ክ/ከ አነስተኛ ግብር ከፋዮች ቅ/ፅ/ቤት ወይም በአቅራቢያው ለሚገኝ ገቢ ሰብሳቢ መ/ቤት 
በማሳወቅ በግብር/ ታክስ አሰባሰብ ላይ ትብብር እንዲያደርግ አስታውቃለሁ፡፡ 

የደረሰኝ መጥፋት ማስታወቂያ

ግብር ከፋይ ስም ዘላለም አቦዬ ዘለቀ

  
“ሂውማን ዲጊኒቲ ኦርጋናይዜሽን” የተባለ ቦርድ መር ድርጅት ሆኖ ለመመዝገብ ለሲቪል ማኀበረሰብ ድርጅቶች በባለስልጣን 

መስሪያ ቤት የምዝገባ ጥያቄ አቅርቧል፡ ተቃዋሚ ካለ እስከ የካቲት 30 ቀን 2015 ዓ.ም በኢ.ፌ.ዴ.ሪ የሲቪል ማኀበረሰብ 

ድርጅቶች ባለስልጣን መስሪያ ቤት ህብረት ኢንሹራንስ ህንፃ 4ኛ ፎቅ ቢሮ ቁጥር 407 ከጠዋቱ 3፡00 ሰዓት ይቅረብ፡፡

ማስታወቂያ

የሲቪል ማህበሰብ  ድርጅቶች  ባለሥልጣን

  
“እይታ የበጎ አድራጎት ድርጅት “የተባለ አገር በቀል ድርጅት ቦርድ መር ሆኖ ለመመዝገብ ለሲቪል ማኀበረሰብ ድርጅቶች 

ባለስልጣን የምዝገባ ጥያቄ አቅርቧል፡፡ ተቃዋሚ ካለ እስከ የካቲት 30 ቀን 2015 ዓ.ም በኢ.ፌ.ዲ.ሪ የሲቪል ማኀበረሰብ 

ድርጅቶች ባለስልጣን ህብረት ኢንሹራንስ ህንፃ 4ኛ ፎቅ ቢሮ ቁጥር 407 ከጠዋቱ 3፡00 ሰዓት ይቅረብ፡፡

የሲቪል ማህበረሰብ ድርጅቶች ባለሥልጣን

  
ከዚህ በፊት ዘ ሲናጎግ ቸርች ኦፍ ኦል ኔሽንስ (THE SYNAGOGUE CHURCH OF ALL NATIONS) ብሎ ታውጆ የነበረው አሁን ወደ ኢነር 
ታበርናክል ቸርች (INNER TABERNACLE CHURCH) የተባለ የሃይማኖት ተቋም ምዝገባ ለማድረግ ያመለከተ በመሆኑ በዚህ ዓርማ እና 
ስም ተቃውሞ ያለው አካል ካለ በ10 ቀናት ወደ የኢትዮጵያ ወንጌል አማኞች አብያተ ክርስቲያናት ካውንስል እንዲቀርብ፡፡

የስም ማስታወቂያ

የኢትዮጵያ የወንጌል አማኞች አብያተ ክርስቲያናት ካውንስል

የኢትዮጵያ አዕምሯዊ ንብረት ባለሥልጣን

አመልካች ከላይ የተመለከተውን የንግድ ምልክት ለማስመዝገብ ጥያቄ አቅርበዋል፡፡ ስለሆነም ተቃዋሚ 
ካለ ማስታወቂያው በወጣ በ60 ቀናት ውስጥ የተጠቀሰው የንግድ ምልክት በመዝገብ እንዳይገባ 
የሚያስችል ማስረጃ ለኢትዮጵያ አእምሯዊ ንብረት ጽ/ቤት ካልቀረበ ምልክቱን የምንመዘግብ መሆኑን 
እናስታውቃለን፡፡ ስለሆነም ማንኛውም ሰው ካለባለቤቱ ፍቃድ በዚህ ምልክት ከተጠቀመ በኢትዮጵያ  
ህግ ይጠየቃል፡፡

የንግድ ምልክት ምዝገባ ተቃውሞ ጥሪ ማስታወቂያ
1 የአመልካች ስም፡- ሲመንቲክ  ኬሚካልስ ማኑፋክቸሪንግ ኃላ/የተ/የግ/ማ 

የአመልካች አድራሻ፡- ወረዳ 07 የቤት ቁጥር. 861 , የካ, አዲስ አበባ ኢትዮጵያ

2 የማመልከቻ ቁጥር፡- LTM/13497/2015 
ማመልከቻው ገቢ የሆነበት ቀን፡- 18/04/2015 E.C

3 ምልክት፡ 4 የምልክቱ መግለጫ፡-የቃል

5 የቀለም ዓይነት፡- ጥቁርና ነጭ

6 የብቸኛነት መብት አለመጠየቅ መግለጫ፡

7 ዓለም አቀፍ ምድብ፡- 1

8 ማመልከቻው የሚሸፍናቸው ምርቶች ወይም አገልግሎቶች

 ኬሚካል ማምረት (ምድብ 1)

ማስታወቂያ

